
KATA PENGANTAR

Bahagialah kita, bangsa Indonesia bahwa hampir di setiap daerah di
seluruh tanah air hingga kini masih tersimpan karya-karya sastra lama,
yang pada hakikatnya adalah cagar budaya nasional kita. Kesemuanya
itu merupakan tuangan pengalaman jiwa bangsa yang dapat dijadikan
sumber penelitian bagi pembinaan dan pengembangan kebudayaan dan
ilmu di segala bidang.

Karya sastra lama akan dapat memberikan khazanah ilmu penge-
tahuan yang beraneka macam ragamnya. Penggalian karya sastra lama
yang tersebar di daerah-daerah ini, akan menghasilkan ciri-ciri khas
kebudayaan daerah, yang meliputi pula pandangan hidup serta landasan
falsafah yang mulia dan tinggi nilainya. Modal semacam itu, yang ter-
simpan dalam karya-karya sastra daerah, akhirnya akan dapat juga
menunjang kekayaan sastra Indonesia pada umumnya.

Pemiliharaan, pembinaan, dan penggalian sastra daerah jelas akan
besar sekali bantuannya dalam usaha kita untuk membina kebudayaan
nasional pada umumnya, dan pengarahan pendidikan pada khususnya.
Saling pengertian antardaerah, yang sangat besar artinya bagi
pemeliharaan kerukunan hidup antarsuku dan agama, akan dapat ter-
cipta pula, bila sastra-sastra daerah yang termuat dalam karya-karya
sastra lama itu, diterjemahkan atau diungkapkan dalam bahasa In-
donesia. Dalam taraf pembangunan bangsa dewasa ini manusia-manusia
Indonesia sungguh memerlukan sekali warisan rohaniah yang terkan-
dung dalam sastra-sastra daerah itu. Kita yakin bahwa segala sesuatunya
yang dapat tergali dari dalamnya tidak hanya akan berguna bagi daerah
yang bersangkutan saja, melainkan juga akan dapat bermanfaat bagi
seluruh bangsa Indonesia, bahkan lebih dari itu, ia akan dapat menjelma
menjadi sumbangan yang khas sifatnya bagi pengembangan sastra
dunia.

Sejalan dan seirama dengan pertimbangan tersebut di atas, kami sa-
jikan pada kesempatan ini suatu karya sastra daerah Aceh, yang berasal
dari Pusat Dokumentasi dan Informasi Aceh, dengan harapan semoga
dapat menjadi pengisi dan pelengkap dalam usaha menciptakan minat
baca dan apresiasi masyarakat kita terhadap karya sastra, yang masih
dirasa sangat terbatas.

Jakarta, 1984

Proyek Penerbitan Buku Sastra
Indonesia dan Daerah







PENGANTAR

Hikayat Nubuet termasuk salah satu hikayat lama yang sangat
populer di kalangan masyarakat Aceh terutama bagi generasi tua
yang ada sekarang. Dr. Snouck Hurgronje telah membicarakannya
dalam kitabnya De Atjehers di penghujung abad ke sembilan belas.

Naskah Hikayat Nubuet yang telah kami alih aksarakan ke da-
lam huruf Latin ini kami dapati di Pusat Dokumentasi dan Infor-
masi Aceh bulan Agustus 1983 dalam bentuk tulisan tangan huruf
Arab dengan ukuran 20,5 x 15,5 cm. Naskah ini terdiri dari 148
halaman dan tiap halaman rata-rata 17 baris. Selain berisi Hikayat
Nubuet, dibagian akhir terdapat beberapa cerita lain berupa wasiat-
wasiat Nabi, Semuanya dalam bentuk hikayat. Nampaknya cerita-
cerita ini sebagai tambahan, dan tidak terdapat dalam naskah Hi-
kayat Nubuet lainnya yang pernah kami dapati. Dalam beberapa
naskah hikayat Aceh lainnya, tambahan semacam ini hanya seke-
dar menghabisi lembaran kertas yang masih tersisa.

Tidak terdapat nama pengarang atau penyalin dan tahun pe-
nulisannya, Melihat dari susunan bahasa yang kurang baik serta
ejaan huruf Arab yang banyak salah, kemungkinan besar naskah
ini di salin dari naskah lain oleh seorang penyalin yang kurang
mampu dalam bidang bahasa dan penulisan. Disana sini terdapat
kejanggalan bahasa dan sanjak. Di beberapa tempat harus kami si-
sipkan kata-kata atau kalimat yang hilang.

Nubuet berarti kenabian. Hikayat ini menceritakan riwayat
Nabi Muhammad sekitar masa kelahiran sampai hijrah. Banyak hal-
hal yang tidak terdapat dalam tarikh nabi diceritakan dalam hi-
kayat ini secara berlebihan. Sebagai sebuah pusaka lama hikayat
ini ada baiknya dipelihara. Kami telah meringkaskan isinya dalam
bahasa Indonesia. Sebagai karya sastra hikayat ini patut kita hargai
dan berguna bagi pengamat ke susastraan daerah.

Jakarta 28 Mei 1984

Ramli Harun







RINGKASAN
HIKAYAT NUBUET

Ketampanan paras Abdullah bin Abdulmuthalib terkenal sam-
pai ke negeri Syam. Negeri ini diperintah oleh Sultan Sulaiman.
Baginda mempunyai seorang putri bernama Fatimah yang biasa di-
sebut Fatimah Syam. Selain cantik putri ini juga alim. Ia banyak
‘membaca kitab-kitab suci. Dalam kitab Taurat disebutkan bahwa
nur Muhammad telah berada pada Abdullah sehingga ia nampak-
nya sangat tampan, Fatimah ingin menjadi isteri Abdullah agar
dapat melahirkan Nabi Muhammad. Dikirimnya beberapa orang
utusan ke Mekah untuk menyampaikan keinginannya itu. Abdullah
menerima tawaran Fatimah. la sangat gembira mendengar Abdullah
bersedia menjadi suaminya.

Dengan membawa hadiah yang banyak Fatimah beserta rom-
bongan berangkat menuju Mekah. Di luar kota Fatimah berkemah.
Abdullah disuruh oleh ayahnya untuk menemui rombongan dari
negeri Syam itu, Ia sudah maklum bahwa kedatangan Fatimah un-
tuk memenuhi janji menjadi isterinya.

Abdullah diterima di kemah Fatimah dengan penuh kehormat-
an. Fatimah kagum melihat wajahnya yang memancarkan nur Mu-
hammad. Abdullah telah menyatakan persetujuannya namun ia
harus memberitahukan kepada ayahnya terlebih dahulu. Kemudian
ia pulang ke rumah dan tidur bersama isterinya Aminah.

Keesokan harinya ternyata wajah Abdullah telah pudar. Nur
Muhammad telah berpindah ke badan Aminah. Abdullah menyam-
paikan rencana perkawinannya dengan Fatimah kepada ayahnya
Abdulmuthalib. Ayahnya tidak keberatan, lalu pergi ke kemah me-
nemui Fatimah.

Wajah yang sebelumnya berseriseri sudah pudar tidak berca-
haya lagi. Fatimah jatuh pingsan melihat kenyataan itu, namun
tak lama ia sadar bahwa Tuhan telah menentukan Abdullah hanya
milik Aminah,

Fatimah dan rombongan kembali ke Syam dan kepada ayahnya
diceritakan apa yang dialaminya di Mekah. Ia berdoa agar dipanjang-
kan umumya oleh Tuhan supaya dapat menyaksikan Muhammad
dan mengucap dua kalimah syahadah.

Adapun Abdullah sedih melihat Fatimah pulang ke negerinya.
Tetapi ketika sampai di rumah ia melihat isterinya sudah bertam-
bah cantik. Malam harinya Abdulmuthalib bermimpi seolah-olah
matahari turun ke pangkuannya. Kemudian matahari itu diberikan-
nya kepada putranya Abdullah. Abdullah menyerahkan lagi ke-
pada isterinya Aminah, yang lalu menggantungkannya di dadanya
sehingga menerangi seluruh kota Mekah.

Aminah sudah hamil. Abdulmuthalib menyuruh anaknya Ab-
dullah supaya bersiapsiap menanti kelahiran bayinya. Suatu hari
Abdullah minta izin kepada isterinya untuk pergi beberapa waktu,
Ia hendak mencari obat dalam menghadapi saat kelahiran anaknya,

Dalam keadaan isterinya hamil tiga bulan, Abdullah wafat di
perantauan. Abdulmuthalib sangat sedih mendengar anaknya me-
ninggal. Sebentar-sebentar Siti Aminah jatuh pingsan memikirkan
nasib dirinya yang ditinggal suami dalam keadaan hamil. Malaikat
turun memberitahukan Aminah bahwa yang dikandungnya ialah
nabi akhir zaman. Mendengar berita itu Siti Aminah merasa ter-
hibur,

Tanggal dua belas Rabiul Awal malam Senin Siti Aminah me-
lahirkan, Bersamaan dengan kelahiran Muhammad empat puluh
orang wanita lain juga melahirkan, Kesemuanya putra, dan semua-
nya kelak menjadi sahabat Nabi Muhammad. Para malaikat diberi
tahu oleh Tuhan bahwa Nabi Muhammad sudah lahir dan diperintah-
kan untuk menghormatinya. Semuanya turun mengunjungi Mu-_
hammad dengan membawa beberapa mukjizat. Ibu bayi dimandi-
kan oleh para bidadari. Pagi hari Abdulmuthalib datang dan me-
lihat cucunya sudah lahir,

Melihat beberapa keistimewaan sejak dari kandungan sampai
lahir, Abdulmuthalib yakin bahwa cucunya kelak akan menjadi
seorang besar, lalu ia menamakannya Ahmad atau Muhammad, Se-
suai dengan kebiasaan orang Arab ketika itu, Muhammad tidak di-
susui oleh ibunya sendiri melainkan oleh wanita lain bernama Ha-
lima tussakdiah. Ketika Muhammad masih kecil ibunya Siti A-
minah meninggal dunia. Muhammad tinggal bersama kakeknya Ab-
dulmuthalib,

8




Tersebutlah seorang raja di negeri Basrah bernama Nasron. Se-
orang pembantunya bernama Jamhur Hukom pada suatu hari me-
matahkan leher patung yang sedang disembahnya. Jamhur dihu-
kum dengan kedua matanya ditusuk hingga buta. menuruti kata
mimpinya ia pergi ke Mekah. Disana ia dapat melihat kembali ber-
kat mukjizat Muhammad.

Tiadaberapalama kemudian Abdulmuthalib berpulang kerah-
matullah, Muhammad yang sedang menanjak remaja tinggal ber-
sama pamannya Abutalib. Pimpinan negeri Mekah berpindah
tangan kepada Abujahal. Pada suatu hari Muhammad bersama de-
ngan empat puluh orang temannya pergi ke sebuah kebun hendak
memetik buah kurma, Mereka melewati jalan di depan rumah Abu-
jahal, sambil bersorak-sorak. Abujahal sangat marah. Disuruhnya
orang memukul Muhammad kalau ia pulang melalui depan rumah-
nya. Ia sangat benci kepada Muhammad karena dianggapnya se-
orang anak yang hina dan yatim piatu. Seorang laki-laki memberi-
tahukan Muhammad perihal ancaman Abujahal itu. Teman-teman
Muhammad tidak senang dengan sikap Abujahal. Mereka nekad
hendak melawannya. Dengan bersenjatakan kayu dan batu mereka
pulang melewati rumah Abujahal. Para pengikutnya telah bersiap-
siap. Ketika sampai, rombongan anak kecil itu disergap, Terjadi-
lah perkelahian antara anak-anak lawan orang dewasa. Mereka ti-
dak dapat melawan anak-anak itu. Banyak diantara mereka yang
mengalami lukaJuka. Abujahal sangat malu mengetahui anak buah-
nya tidak sanggup melawan anak kecil.

Anak-anak sangat senang bergaul dengan Muhammad ketika
mereka menyaksikan beberapa kelebihan pada dirinya. Perkelahi-
an berikutnya terjadi lagi dengan pengikut Abujahal. Kali inipun
dapat dimenangkan oleh Muhammad dan kawan-kawannya.

Muhammad sudah menginjak masa dewasa. Seorang janda se-
tengah baya dan terkenal kaya dan dermawan sangat mendamba-
kan diri ingin menjadi isteri Muhammad. la mengetahui segala ting-
kah laku Muhammad melalui seorang wanita bernama Atikah. Pa-
da suatu hari melalui Atikah ia menawarkan pekerjaan kepada
Muhammad yaitu ikut berdagang ke negeri Syam, Dengan persetuju-
an Abutalib, Muhammad menerima tawaran Khadijah.

Dengan ditemani oleh pembantu Khadijah bernama Maisarah,
Muhammad berangkat membawa dagangan ke negeri Syam. Da-
gangan Muhammad laku habis dengan mendapat untung besar.

Di Syam Muhammad sempat melihat perayaan kaum Nasrani di se-
buah lapangan. Ketika perayaan sedang berlangsung lampu-lampu
padam sendiri. Menurut seorang rahib, hal itu disebabkan kehadir-
an seorang mulia dari Mekah, yang namanya sudah tersebut dalam
kitab suci Taurat dan Injil. Raja Syam mengundang Muhammad
dan rombongan ke istana. Ketika Muhammad masuk, semua patung
yang ada rusak binasa. Raja Syam mengucap dua kalimah sya-
hadah. Sesudah diterima oleh raja, Muhammad dan rombongan pu-
lang ke Mekah. Dalam perjalanan banyak keajaiban yang dilihat
oleh Maisarah dan semuanya dicatat sesuai dengan permintaan
Khadijah.

Sesampai di Mekah, Maisarah menyampaikan semua catatan
yang dibuatnya selama perjalanan. Khadijah sangat senang seraya
memberikan sejumlah hadiah kepada Muhammad. Tetapi hadiah
itu tidak diterimanya karena sebelumnya tidak ada perjanjian.
Akhirnya hadiah yang diberikan itu disimpan oleh Atikah. Semen-
tara itu Khadijah tetap berdoa agar dapat mempersuamikan Mu-
hammad,

Pada suatu hari Muhammad berjalan sendirian. Ditengah jalan
bertemu dengan Abujahal, la ingin membalas dendam karena anak
buahnya pernah dikalahkan oleh Muhammad dan teman-temannya.
Muhammad juga dituduh hendak merebut kekuasaannya sebagai
penguasa Mekah. Tuduhan itu dibantahnya dan mengajak Abu-
jahal untuk bertanding siapa yang lebih unggul.

Seminggu kemudian Muhammad dengan para pengikutnya per-
gi ke lapangan untuk menghadapi Abujahal dan pengikutnya. Ha-
dir pula kedua pamannya Hamzah dan Abas. Khadijah membantu
Muhammad dengan menyerahkan sejumlah besar hartanya,

Berduyun-duyun rakyat datang untuk menyaksikan pertarung-
an antara Muhammad dan Abujahal. Ketika sudah berhadapan,
Abujahal memegang rantai besi dan memecut Muhammad dengan
sekuat tenaganya. Muhammad tidak kena bahkan rantai besi itu
melilit di tubuhnya sendiri. Abujahal merasa malu lalu mengulur-
kan tangannya hendak mengadu kekuatan dengan Muhammad.
Malaikat Jibril yang sudah siap membantu, memegang tangan Abu-
jahal dan memutarnya sehingga ia mengaku kalah. Ia tidak menge-
tahui bahwa yang memegang tangannya Malaikat Jibril. Kemudian
giliran Muhammad memegang tangan Abujahal. Dengan bantuan
Jibril, Abujahal terlempar ke atas. Muhammad memohon kepada

Tuhan supaya Abujahal tidak cedera. Sebentar kemudian Abujahal
yang tidak berdaya melawan Muhammad.

Khadijah sangat merindukan Muhammad. Ayahnya Khuwalid
tidak menyetujui jika anaknya kawin dengan Muhammad karena
tidak sepadan dalam kekayaan dan usia. Lagi pula Muhammad
yatim piatu. Khadijah menyampaikan isi hatinya kepada Atikah.
Ketika seorang utusan datang membawa pesan Khadijah, Muham-
mad menyambut baik dengan syarat ayahnya setuju. Dengan meng-
gunakan beberapa siasat akhirnya Khadijah dapat meyakinkan
ayahnya.

Muhammad menikah dengan Khadijah, sementara penduduk
Mekah mempergunjingnya karena kawin dengan wanita yang lebih
tua. Mengetahui hal itu Khadijah amat sedih. Atas perintah Jibril,
Muhammad berdoa kepada Tuhan. Sesudah Muhammad melaku-
kan sembahyang dua rakaat, Khadijah nampak lebih muda dari se-
belumnya. Dengan demikian hilanglah segala pergunjingan orang.

Tiada berapa lama kemudian Khadijah melahirkan seorang pu-
tra dan diberi nama Kasim tetapi putra pertama ini meninggal se-
masa kecil. Demikian pula dengan kedua putranya yang lain.

Tak lama kemudian Muhammad diangkat sebagai rasul dengan
mendapat wahyu pertama dari Allah. Pengikut-pengikutnya meng-
ucap dua kalimah syahadah. Putrinya Rukayah dinikahkan dengan
Usman tetapi tak lama, Rukayah meninggal. Kemudian Usman di-
nikahkan dengan adiknya Umi Kalsum.

Nabi Muhammad menceritakan peristiwa Israk Mikraj kepada
penduduk Mekah. Seorang bernama Abdurrahman tidak begitu
yakin dengan cerita Nabi itu. Dia pulang ke rumah dan sesudah
menyuruh isterinya memasak daging burung yang baru dibelinya,
ia pergi mandi di sebuah kolam. Ketika menyelam ia merasa sudah
sampai di sebuah negeri yang rakyatnya hidup dalam keadaan
makmur. Di negeri itu Abdurrahman kawin dengan seorang wanita
sehingga ia mendapat seorang anak laki-laki. Pada suatu hari ia me-
rasa panas lalu mandi lagi di sebuah kolam. Ia menyelam dalam air
kolam yang seiuk itu. Ketika ia bangkit dari menyelam ternyata
ia sudah berada kembali di negeri Mekah. 1a masih melihat kainnya
yang ditaruhnya di pinggir kolam ketika ia hendak mandi. Ia juga
masih merasa lapar, lalu segera pulang ke rumahnya. Ternyata da-
ging burung yang dimasak oleh isterinya belum matang. Pahamlah
Abdurrahman bahwa Tuhan sangat kuasa dan ia tidak syak wasang-

ka lagi tentang kebenaran peristiwa Israk Mikraj. Ia pergi ke mesjid
menemui Nabi Muhammad dan mengucap dua kalimah syahadah.
Semua yang baru dialaminya diceritakan kepada orang banyak.
Dengan berimannya Abdurrahman, para penyembah berhala ke-
hilangan seorang ahli pahat. Abujahalpun sangat kesal mendengar
berita itu. Pengikut-pengikutnya diicrintahkan supaya datang ke-
pada Nabi Muhammad dan memui'a supaya ia mempertunjukkan
mukjizatnya jika benar ia seorang rasul. Atas permintaan mereka
bulan turun dari langit. Melihat mukjizat Nabi itu bertambah lagi
penduduk Mekah yang mengucap dua kalimah syahadah.

Tersebutlah Raja Basrah yang mempunyai seorang anak perem-
puan yang cacat. Kedua tangan dan kakinya tidak ada sejak lahir.
Raja Basrah merasa malu mempunyai anak cacat. Ketika men-
dengar bahwa di Mekah sudah lahir Nabi akhir zaman ia pergi ke
sana dengan maksud ingin mohon doanya supaya anaknya dikaru-
niai tangan dan kaki. Di hadapan Rasulullah, Raja Basrah meng-
ucap dua kalimah syahadah. Kemudian ia pulang ke Basrah. Di
pintu istananya ia disambut oleh putrinya yang sudah berkaki dan
bertangan. Raja Basrah mengucap syukur atas kebesaran Tuhan.

Adapun Abujahal tetap memusuhi Nabi Muhammad dengan
tuduhan hendak merebut kekuasaannya di Mekah. Dalam keadaan
demikian Halimatussakdiah berpulang ke Rahmatullah. Nabi Mu-
hammad sangat sedih ditinggal Halimah sesudah sejak kecil men-
jadi yatim piatu. Rasulullah baru lega hatinya sesudah mendapat
kabar dari malaikat Jibril bahwa kedua ibu yang disayanginya itu
akan mendapat tempat yang layak dalam syurga. Sesudah be-
berapa lama menghadapi kaum musyrik di Mekah, Nabi Muhammad
hijrah ke Medinah.

Cerita dalam Hikayat Nubuet berakhir dengan hijrah Nabi. Ke-
mudian pengarang menerangkan tentang rukun Islam dan rukun
iman dan beberapa nasihat kepada para pembaca.




Wasiat Nabi
dalam mimpi Syekh Ahmad

Seorang penjaga makam Rasulullah bernama Syeh Ahmad pa-
da malam Jumat tanggal dua puluh sembilan Zulkaidah tahun 12
87 H, bermimpi bertemu dengan Nabi Muhammad. Dalam mim pi-
nya Syekh Ahmad menerima beberapa pesan dari Nabi Muhammad
untuk disampaikan kepada umatnya. Dikatakannya bahwa banyak
diantara umat manusia yang meninggal dalam keadaan durhaka ke-
pada Tuhan akibat berbagai kejahatan yang mereka lakukan.

Nabi Multammad bermohon kepada Tuhan supaya tidak menu-
runkan bencana kepada umatnya seraya menyuruh mereka berto-
bat sebelum datang azab Tuhan. Pesan Nabi yang pertama ialah
apabila seseorang melihat kemungkaran hendaklah ia mencegahnya
dengan kekuasaan yang ada padanya. Jika hal itu tidak dapat di-
lakukan hendaklah ia mencegah dengan lisannya. Dan jika yang ke-
dua ini tidak mungkin pula hendaklah ia mencegahnya dengan ha-
ti. Yang terakhir ini adalah orang yang paling lemah imannya. Jika
ketiga cara itu tidak dilakukan termasuklah ia orangyang tidak ber-
iman lagi. Nabi berpesan lagi supaya umatnya tidak menaruh syak
wasangka terhadap pesan yang disampaikannya melalui Syekh Ah-
mad itu. Malaikat Jibril menyaksikan banyak hal-hal yang tidak

baik dalam kehidupan umat Muhammad. Misalnya banyak kaum
wanita yang tidak patuh lagi pada ajaran agama. Banyak pula orang
miskin yang tidak penyabar dan orang kaya yang kikir. Demikian
pula tentang sembahyang lima waktu yang sering dilupakan. Wa-
siat ini jangan dianggap sepi dan bagi yang mendengarnya harus
menyampaikannya kepada orang lain,

Pada suatu hari Ali bin Abithalib bersama isterinya Fatimah
menghadap Rasulullah yang ketika itu sedang menangis. Atas per-
tanyaan mereka Rasulullah menceritakan bahwa banyak diantara

13




kaum wanita yang mer apat siksaan dalam neraka karena cara
berpakaian mereka yang udak senonoh dan juga karena tidak pa-
tuh kepada suami. Juga karena mereka suka mengumpat dan mem-
buat fitnah. Untuk menghindari siksaan Tuhan mereka wajib ber-
tobat. pada Tuhan,

Wasiat Nabi
kepada Fatimah

Ali bin Abitalib mempunyai sebilah pedang terkenal dengan
nama Zulfakar. Pada suatu hari Fatimah menanyakan kepada Zul-
kafar tentang jumlah musuh yang telah ditewaskan oleh suaminya.
Ia menjawab hanya Tuhan yang mengetahuinya, Pembicaraan itu
di dengar oleh Ali yang ketika itu berada di serambi muka,

Ali mengadu kepada Rasulullah bahwa Fatimah duduk berdua-
dua dan berbicara dengan seorang lelaki. Rasulullah memanggil
putrinya. Menjawab pertanyaan ayahnya, Fatimah mengatakan
bahwa selain Ali tidak ada orang lain'di rumah. Ia hanya berbicara
dengan Zulkafar. Nabi memerintahkan Bilal mengambil Zulkafar.
Zulkafar menyatakan bahwa Fatimah berbicara dengannya dan ti-
dak dengan manusia. Mendengar pengakuan pedangnya, Ali ber-
sujud sambil meminta maaf kepada Rasulullah. Kemudian Nabi
menasihati anaknya bagaimana seharusnya menghormati suami.
Meskipun semua ibadah dilakukan dengan baik, tetapi jika seorang
isteri tidak berbakti kepada suami, ia tetap berdosa di sisi Tuhan.
Kemudian datang lagi seorang wanita bernama Siti Rakabah ber-
tanya kepada Nabi tentang wanita yang tidak bersuami tetapi ber-
buat banyak kebaikan. Nabi menyatakan bahwa salah satu jalan
masuk ke surga ialah berbakti kepada suami. Sesudah mendengar
keterangan Nabi itu Rakabah kawin. Secara kebetulan ia mendapat
seorang suami yang tidak baik akhlaknya. Rakabah tidak meng-
hiraukan perbuatan suaminya. Ia tetap beribadat kepada Tuhan.

Pada suatu hari ketika Rakabah sedang sembahyang, suaminya
pulang. la sangat marah melihat isterinya tidak segera menyambut-
nya, lalu ia pergi dan.tidak pulang lagi. Rakabah sangat sedih se-
hingga ia jatuh sakit. Suaminya diberi tahu, tetapi ia tetap tidak
mau pulang. Akhirnya isterinya meninggal. Sang suami tidak meng-
ampuni kesalahan sang isteri yang tidak menghiraukannya. Para

ulama datang kepadanya dan meminta supaya ia mengampuni ke-
salahan isterinya. Mula-mula ia tidak mau memaafkannya tetapi
sesudah empat puluh hari ia insaf. Ia teringat akan isterinya yang
saleh. Dilupakannya segala kesalahan isterinya. Sejak itu laki-laki
yang bernama Marillah itu menyesali semua perbuatannya. Ia terus

menangis dan meratap sehingga akhirnya meninggal diatas pusara
isterinya.




Wasiat Nabi
kepada Peranta Salam

Adalah seorang gadis di masa Nabi Muhammad bernama Peran-
ta Salam. Ia adalah sahabat Siti Fatimah. Banyak pemuda datang
melamarnya tetapi tidak seorangpun yang menarik hatinya. Kepada
Nabi ia menanyakan tentang hikmah perkawinan, Nabi menerang-
kan pula seperti yang pernah diterangkan kepada siti Rakabah.

17







Hikayat
NUBUET







HIKAYAT
NUBEUET

Ulon puphon ngon nama Allah
Ngon bismillah phon lon mula

BISMILLAHIRRAHMANIRRAHIM

Awai akhe nabi Muhammad
Panghulee umat saidil ambia
Subhanallah Walhamdulillah
Tuan Abdullah lon calitra

Rupaneu ceudah jroh samlakoe
Indah bandeng sigala rupa

Rupa jroh ban buleuen peuet blaih
Hu seumeuloh sigala donya

Malam nyang seupot hana peue panyot
Nyum jeuet tabeuet deungon cahya
Jeueb-jeueb nanggroe han tom kukalon
Meunan bangon ilok rupa

Hingga meusyeuhu troh nanggroe Syam
Aneuk sulotan Makah mulia

Aneuk raja nan Abdullah

Rupa ceudah hana tara

Seulaweuet neukandong nubeuet nabi
Han soe tukri indah rupa

Hingga Makah troh nanggroe Syam
Keurajeuen Sulaiman sinan raja

Aneuk na sidroe ureueng binoe
Jroh sambinoe ilok rupa .
Rupaneu ceudah areutapi le
Lagi meusyeuhu alem raya

Sigala kitab nabi nyang dillee
Troh ileumee jipham dumna
Kitab Taurat Zabur Injil
Bandum mahe hapai dumna

Areuta bahrullah Fatimah Syam
Hana mise wazan ji na

Namiet pi le hamba teubosan
Fatimah Syam geuboh nama

Lagi alem le beuet kitab

Zabur Taurat hapai dumna
Bandum kitab nabi nyang dilee
Troh ileumee dum dalamnya

Baitonmakmu lam kitab Taurat
Nabi Muhammad sinan nyata
Nyata nabi nanggroe Makah
Tuan Abdullah kandong cahya

Soe nyang kandong nubeuet nabi
Raya bahgi nanggroe dua

Donya akherat jih seulamat
Raya pangkat dalam syureuga

Neuteumeung tamong jannaton adnan
Pangkat lapan jih eumpunya

Tan geuhisab lheueh bak titi

Soe na nabi neupeukhaba

Meunan haba dalam kitab
Fatimah that dukacita
Fatimah Syam rindu deundam
Uroe malam hana tara



Ate gundah bukon bubarang
Meugeulumbang deungon ie mata
Kheundak meujudo tuan Abdullah

U nanggroe Makah neukeumeung bungka

Lagi nyang that neukeuheundak meunikah
Deungon Abdullah aneuk raja

Fatimah Syam teuma pike

Meukeumah le jadeh bungka

Fatimah Syam bri antosan
Neuyue beurjalan u Makah mulia
Neuyue jak kalon tuan Abdullah
Bit sabet sah ban nyang haba

Jak utosan u nanggroe Makah
Bak Abdullah dua tiga :
Troh u Makah bak Abdullah
Bit sabet sah ban nyang haba

Utosan marit ngon Abdullah
Suroh Fatimah kamoe teuka
Kamoe surohan bak Fatimah
Nyang troh langkah ubak gata

Fatimah Syam lakee meunikah
He Abdullah deungon gata
Aneuk raja Sulotan Sulaiman
Hajat meunan deungon gata

Fatimah Syam rupa ceudah

Areuta Bahrullah han soe kira
Areuta le namiet meureutoh

Hamba lam nanggore tan ngon peusa

Teuma neujaweueb le Abdullah
Insya Allah ulon suka

Jaweueb pilheueh antosan woe
Ubak nanggroe Syam jiteuka




Oh sare troh bak Fatimah
Antosan peugah keupadanya

Sa bit nyoe pocut ban gob peugah
Tuan Abdullah ceudah rupa

Rupa tuboh sang meuh meuntah
Warna mirah cahya muka

Lang geumilang bukon bubarang
Mise buleuen trang teungoh purnama

Ban neudeungo narit meunan
Fatimah Syam ate suka

Lalu beureuhi Fatimah Syam

Ate deundam neukheundak bungka

Geunab uroe geunab malam
Peurcintaan deungon ie mata

Geunab uroe geunab malam

Sang-sang neukandong neubeuet mulia

Fatimah neulakee ubak Tuhan
Neuleueng tangan neuseumpeuna
Ya Ilahi wa ya Rabbi

Tuhanku neubri ban ku pinta

Neubri keu judo tuan Abdullah

. Harap lon sah ubak gata

Neubri kukandong nabi Muhammad
Nyang Leubeh that rasui gata

Lheueh nyan Fatimah buka geudong
Pakaian bandum peuteubiet u lua
Alat pakaian ija bajee

Nyang patot me dum geubawa

Meuh ngon pirek han teukhimat
Geupeudieng sarat peuet reutoh unta
Sireutoh unta alat pakaian

Jineh kain bajee ija




Sireutoh unta pade makanan

Ruti sajan zabet keureuma

Dua reutoh unta meuh ngon pirak
Fatimah jak beukai jiba

Siploh unta geupeudieng kitab
Zabut Taurat Injil pi na

Sare hase dum beukalan
Fatimah Syam yoh nyan bungka

Padum na treb neubeujalan

Troh keu tuan u panggroe mulia
Troh Fatimah u nanggroe makah
Geupeudong kimah di lua kuta

Teuma geupiyoh neuboh kimah
Maseng teumpat han meutuka
Dudoe nibak nyan mula kisah
Ureueng Makah lon calitra

Meuka troh ureueng u nanggroe nyoe
Troh habaran ubak raja
Abdulmuthaleb ngo habaran

Ureueng nanggroe Syam keunoe teuka

Neuyue intat tuan Abdullah

Neuyue langkah u lua kuta

Jak takalon aneuk badan

Ureueng nanggroe Syam keunoe teuka

Ho geukeumeung jak dum ureueng nyan
Inong agam sajan geuba

Tajak bak troh ubak kimah

Haba nyang sah tapareksa

Tuan Abdullah seuot pantah
Insya Allah he ayahanda

Tuan Abdullah neujak reujang
Bak ureueng Syam baro teuka

Rupa indah ban buleuen trang

Ureueng nanggroe, Syam keunan mata
Ureueng nanggroe Syam bandum bingong
Sang teukeunong mabok ganja

Oh troh keunan tuan Abdullah
Ureueng lam kimah neuhei sigra
Pane gata tuan bandum

Neubri maklum sigra-sigra

Teuma seuot dum ureueng nyan
Kamoe di Syam keunoe teuka
Ka neulangkah Fatimah Syam
Hajat tuan ohnoe saja

Dum ureueng Syam maklum sudah
Nyan Abdullah aneuk raja

Nyan keu aneuk raja Makah
Ureueng nyang meugah indah rupa

Teuma marit le antosan
Ureueng datang dilee mula
Mubri saleuem ngon Abdullah
Jaroe pantah mat bandua

Tuan Abdullah ka neumaklum
Janji jameuen nyan ka teuka
Antosan jak bak Fatimah
Jijak peugah meunoe haba

Wahe pocut jeh pat Abdullah
Ureueng meugah aneuk raja
Ban neujanji yoh saboh roe
Nyan keu gobnyan laen hana

Tuan Abdullah tamong pantah
Ubak kimah ureueng teuka
Lalu neujak dalam kimah
Rame leumah geueu rupa




Fatimah Syam kalon Abdullah
Neueu ceudah ilok rupa

Indah rupa bukon bubarang

Mise buleuen trang teungoh purnama

Fatimah Syam sangat rindu
Neueu laku bangon rupa

Lang geumilang bukon bubarang
Fatimah pandang ate suka

Neueu cahya nubeuet nabi
Ate beureuhi dalam dada

Lalu neutanong tuan Abdullah
Dalam kimah meuseuniya

Yoh nyan neuleueng ngon hamparan
Tika nanggroe Syam nyang mulia

Di ateueh nyan geuleueng sukleuet
Ainul banat indah rupa

Di ateueh nyan peuréumadani
Ngon lahuri meureuduanka
Lalu neuduek tuan Abdullah
Neumupiyoh sikutika

Fatimah Syam boh makanan
Peue neukalon nyang na geuba
Lheueh Abdullah Pajoh makanan
Beuot bee-beewan bunga-bungaan

Lheueh nyan teubiet Fatimah Syam
Neujak meuteumeung ngon ureueng muda
Neujak jok ranub dalam karah

Nyang meutatah dum peurmata

Neujak meuteumeung ngon Abdullah
Deundayang papah tuha muda
Teuma tujoh droe di wie di uneuen
Jak meuteumeung pantah sigra

Lheueh meuteumeung mumat jaroe
Deundayang sinaroe ireng dumna
Maka jimarit sidroe deundayang
Jaroe jiseuon ateueh jeumala

Tadeungo kamoe tuan Abdullah

Jinoe mupeugah meucalitra

Nyang jeuet troh langkah kamoe keunoe
Bak nanggroe nyoe ubak gata

Fatimah Syam neujak keunoe
Bandum kamoe ubak gata
Habeh mume meuh ngon pirak
Hajat meujak ubak gata

Laen nibak nyan dumna alat
Mupeudieng brat peuet reutoh unta
Neukheundak bri le Fatimah

He Abdullah akan keu gata

Dumna gaseh deungon sayang
Neutueng ulon keu hamba sahaya
Neutueng ulon tuan Abdullah
Kheundak meunikah deungon gata

Kareuna sabab rindu deundam
Uroe malam akan keu gata
Pakri kheundak tuan Abdullah
Neupeurintah pi kurila

Maka neumarit tuan Abdullah
Hana peue salah nibak hamba
Bak Siti Fatimah meunan hajat
Di kamoepi that nibak gata

Bak Siti Fatimah kheundak meunikah
Insya Allah ulon rila

Teutapi bacut nyang goh keumah
Hana peugah lom bak bapa




Lon meutanggoh meung saboh at
Lon jak pakat bak ayahanda
Ampon ulon nabi Ibrahim
Kawom nyang karim asai mula

Nabi ismail indatu kamoe

Tango jinoe meucalitra

Barang gapeue buet deungon ijazah
Nibak ayah deungon bunda :

Ulon meutanggoh meusi jamong
Meujak meuteumeung ngon ayahanda
Deundayang seuot nyokou meunan
Cit han jeuet han lakee rila

Nyo keu meunan tuan Abdullah
Han peue salah kamoe suka
Tuan Abdullah neulakee droe
Lalu neuwoe u rumoh tangga

Oh sare troh neuwoe u rumoh
Tuan Aminah hade di sana

Tuan Aminah yoh nyan hase droe
Kon ban puroe dilee nyang ka

Neungui pakaian ngon bee-beewan
Hana lawan indah rupa

Bangon dara phorn &k linto

Han ek taeu muap mata

Yoh nyan neupeurab bak Abdullah
Tuan Aminah ate suka

Yoh nyan dukhul tuan Aminah
Keunan geukeubah le Allah taala

Oh lheueh nyan tuan Abdullah
Lalu ubah rupa muka
Tamse bungong nyang ka layee
Dumnan lagee geudong cahya

Mise buleuen teuka uroe

Sigala nanggroe padam cahya
Kareuna nubeuet ka muminah
Tuan Aminah teuma meucahya

Jibeudoh trang tuan Aminah

Hu seumeulhoh limpah cahya
Lang-geumilang bukon bubarang
Ban buleuen trang teungoh pumama

Mise buleuen peunoh reumbang
Soe nyang pandang seumiloe mata
Teubiet ninan tuan Abdullah’
Neumeulangkah sigra-sigra

Neujak manoe bak mon zam-Zam
Cuco badan suci anggeeta
Lheueh nibaknyan tuan Abdullah
Neumeulangkah bak ayahanda

Troh bak ayah Abdulmuthaleb
Neupeugah narit ureueng teuka
Neudeungo kamoe wahe ayah
Meukheundak peugah narit rasia

Fatimah Syam teuka keunoe

Bak nanggroe nyoe he ayahanda
Jime ‘areuta han teukhimat
Geupeudieng brat peuet reutoh unta

Jime areuta muploh katoe

Gob nyan kheun bunoe bak lon haba
Peuet ploh,boh unta bandum sarat
Padum ngon namiet hamba sahaya

Hajat geubri dum keu kamoe
Meunan bunyoe he ayahanda
Jikheundak meujudo keu suami
Jikheundak bri dum areuta



Meunan jikheun bunoe bak kamoe
Lon meutanggoh sikutika

Areuta bandum keu lon jibri
Meunan janji ureueng teuka

Asai bak jeuet jimeukawen
Deungon ulon he ayahanda
Areuta nyang na jijok keu ayah
Asai nikah bak seumpurna

Meunan narit bak seulangke
Jiyue pumee bak ayahanda

Jinoe bakri bak jonjongan

Narit ureueng Syam bak meukuta

Neuteurimong wahe tuan
Jaweueb kalam ureueng teuka
Maka seuot Abdulmuthaleb
Jaweueb narit aneuk le gata

Nibak ulon han peue salah

Han jeuet kuteugah gata ka raya
Peue keu ulon adat han ku idin
Meung han tatem nibak gata

Meunan keu narit nibak ayah
Seuot Abdullah meunoe haba
Meuka idin nibak ayah

Lon meunikah deungon dia

Tuan Abdullah seumah pantah
Jaroe ayah neucom sigra

Lalu neujak u lua Makah

Bak kafilah ureueng teuka

Han jikalon le ureueng Syam
Abdullah kon rupa nyang ka
Mise bungong keunong uroe
Layee keudroe gadoh' cahya

Antosan kheun bak Fatimah
Tuan Abdullah jicalitra

Wahe pocut deungo lon peugah
Tuan Abdullah keunoe teuka

Akan teutapi tuan Abdullah

Le that ubah rupa nyang ka
Lheueh geudeungo haba jipeugah
Troh Abdullah keu nan teuka

Peuduek bak teumpat mise dilee
Mise lagee kureueng mulia
Lheueh nyan beudoh le Fatimah
Bak Abdullah hadapannya

Ban geukalon bak Abdullah

Le that ubah rupa nyang ka

Marit Fatimah bak Abdullah
Meunoe ulah jimeuhaba

He Abdullah jak keu tawoe
Han le kamoe napsu keu gata
Kon meugata nyang han sidroe
Laen barang soe han le hawa

Han le hawa keu ureueng lakoe
Lon jak keunoe ukeue gata
Tuhan neutroh saboh burhan
Dalam badan tuboh gata

Jinoe tan la ke muminah
Hana leumah le bak gata
Jakkeu tawoe ubak teumpat
Bek kulihat mata gata

Habeh janji deungon kamoe
Jakkeu tawoe kamoe meugisa
Hana meuidin uleh Allah

Hak Aminah kamoe meuhawa




Ya Tuhanku Allah ya Rabbi
Hana neubri lon bahgia

Hana neubri bak tuboh lon
Beuek lon kandong nyang mulia

Fatimah moe bukon bubarang
Ban geulumbang ro ie mata

Lheueh nyan teuma Fatimah Pangsan
Reubah teulinteueng deundayang wa

Deundayang co ma jipangkee
Dua lhee nyang peulara

Tuan Abdullahpi moe sajan
Weuh neukalon ureueng muda

Fatimah Syam sangat susah
Neuhei ayah lhee ngon bunda
Ya Tuhanku pakon han neubri
Hana bagi lon lam donya

Hana neubri akan ulon

Bak lon kandong Rasui mulia
Lon paban bah wahe ayah
Hana tuah aneuk gata

Kureueng untong nyan Allah bri

Ulon keuji di ateueh donya

Nyang kukeuheundak hana meuteumee
Peue untong kee meuraba-raba

Padidna payah ulon beujalan

Di nanggroe Syam keunoe meuteuka
Allah he ma nyang panghulee

Pakri lagee aneuk gata

Ube kuhajat han ek sampoe

Ho keu jinoe lon jak mita
Nyang lon hajat han lon teumee
Nyang na malee ateuh donya




Meunan keu bangon Fatimah moe
Geunab uroe ro ie mata

Lheueh nyan Fatimah neubeujalan
Woe u nanggroe ngon balatantra

Padum lawet peujalanan

Troh nanggroe Syam bak teumpatnya
Troh u nanggroe tuan Fatimah
Meuteumeung ngon ayah deungon bunda

Lheueh meuteumee deungon ayah
Bak Fatimah geupareksa

He Fatimah cuba peubah

Ube langkah hajat gata

Seuot Fatimah narit ayah
Deungo lon peugah he ayahanda
Hana idin nibak Allah

Hana tuah ngon bahgia

Umpama makanan dalam hidang

U hadapan keunan geuba

Oh lon keuheundak keumeung pajoh
Makanan jatoh ret lam guha

Ka lon peuduek ubak bibi
Tuhan teukeudi roh u lua

Hana keunan iradat Tuhan
Keu ulon hana neurila

Hana iradat keu lon neubri

Tan teukeudi Allah taala

Nyang lon keuheundak hana lon teumee
Ka awai dilee ka teukeudi nya

Nyang teukeudi keu Siti Aminah
Keunan Allah nyang neurila
Jinoe lon kheun ubak ayah
Narit nyang sah lon calitra

Jinoe lon lakee nibak Tuhan

Umu lon bak panyang bak treb tuha
Bak lon teumeung kalon Muhammad
Lon ucap syahdat kalimat dua

Lom nibak nyan lon meukawen
Adat geutem deungon hamba

Jikalee han geutem meunan bangon
Geutueng keu teumon hamba sahaya

Meunan iktikeuet dalam ate
Baten lahe lon he bapa
Meunan narit Fatimah Syam
Neubawa iman dalam dada

Subhanallah Walhamdulillah
Ulon kisah bak seumpurna
Fatimah Syam kaya limpah
Areuta bahrullah han ek kira

Geunab uroe bri seudeukah
Tangan murah hana tara

That meunapsu keu Muhammad
Han tom siat pi na reuda

Teukeudirullah bak simalam
Fatimah Syam leumah rahsia

Na nyum neujak u nanggroe Makah
Lheueh neutawaf Ka’bah mulia

Lheueh neujak bak makam Ibrahim
Teuduek sinan sikutika

Nakeu siat sinan neupiyoh

Ie lam tuboh na nyum keulua

Na mise krueng di nanggroe Syam
Ie pi tajam mameh rasa

Ie pi heuneng amat mameh sangat
Minom rakyat dum barangna

Sigala binatang dum hewan
Minom sinan margasatwa

Na nyum teuka sidroe syiah
Bajee jubah seureuban raya

Meunoe geukheun bak Fatimah
Bit meutuah gata kaya

Han teuhisab areuta bahrullah
He Fatimah asoe syeuruga

Sang neukandong nubeuet Nabi Muhammad
Meunan rahmat Tuhan karonya

Sang neulumpoe troh le nabi

Mise janji dumnan pahla

Padang akherat gata leupah

Syeuruga nyang indah teumpat gata

Lheueh neukheun nyan bak Fatimah

Tuan syiah neujak lanja

Jaga Fatimah nibak tido
Meungucap syuko pujoe asa
Fatimah neukheun Alhamdulillah
Beudoh pantah sigra-sigra

Neujak bak ayah peugah lumpoe
Mise bunoe leumah rahsia
Habeh maklum bak Sulaiman
Fatimah Syam woe u tangga

Sulotan Sulaiman meuhei bujang
Neuyue panggelan dum ulama
Ahlun nujum bandum rahib

Jak taseutet uleh gata

Neuyue me sajan deungon kitab
Zabur Taurat Injil seureuta

Lon keumeung tanyong takbi lumpoe
Neueu hareutoe ngon maknanya




Bak uroe nyoe beutroh alem
Keunoe bandum nyang ulama
Nyang na rahib yue tron keunoe
Bak uroe nyoe sigala nyang na

La ilaha illallah

Meuwoe kisah haba nyang ka
Meuwoe haba tuan Abdullah
Masa Fatimah neuwoe bungka

Neukalon Fatimah masa neuwoe
Dum geumanoe ro ie mata

Tuan Abdullah neumoe sajan
Teuka sayang dalam dada

Fatimah woe u nanggroe Syam
Abdullah riwang woe lam kuta
Ngon ie mata laju ile

Weueh that ate Fatimah bungka

Jak han meuho tueng han meupeue
Nyang na rugoe meubeulanja

Tuan Abdullah neuwoe u rumoh
Bak peurumoh isteurinya

Neueu Aminah ka meulaen
Leubeh canden nibak nyang ka
Rupa miseue panyot tanglong
Dalam geudong peungeueh u lua

Peue nyo saleh nyoe buet Tuhan
Han tom meunan tacu nyang ka
Adat got kulet puteh kuneng

Hana heuneng limpah cahya

Nyoe kon meunan miseue tanglong
Dalam geudong peungeuh u lua
Abdulmuthaleb bak simalam
Teukeudi Tuhan leumah rahsia

Abdulmuthaleb neumeulumpoe
Matauroe na nyum teuka

Na nyum jitren dalam leumueng droe
Leumoh ngon jaroeneu bandua

Meunan neulumpoe Abdulmuthaleb
Padum na treb jeuoh masa

Dudoe neujok bak Abdullah

Cahya indah hana tara

Abdullah sambot peuduek lam leumueng
Neungieng hireuen jroh that rupa

Padum na treb bak Abdullah

Leubeh indah nibak nyang ka

Lheueh nyan neujok uleh Abdullah
Bak Siti Aminah isteurinya
Aminah sambot matauroe

Neuboh taloe neugantung bak dada

Dalam bajee Aminah gantung
Miseue tanglong leumah u lua
Padum na treb bak Aminah

Tuan Abdullah teuma neubungka

Tinggai Aminah teuma sidroe
Matauroe saboh bak dada

Teutapi meuseuuem dalam bajee
Hana sidroe thee ureueng nyangna

Padum na treb bak Aminah

Lheueh nyan leumah lahe nyata
Teubiet uroe meujeureulah

U nanggroe Makah peungeueh dumna

Hingga peungeueh sikalian alam
Buleuen ngon bintang han le cahya
Padum beurala abeh puntong
Panteng pariteueng dum binasa




Patah takue ladom badan

Oh laheran uroe keulua

Meunan neulumpoe Abdulmuthaleb
Hana neutupeue alamat nyata

Teuduek haba Abdulmuthaleb
Jinoe lon seubot laen haba
Jinoe Abdullah ngon Aminah
Teukeudi Allah akan dia

Tuan Aminah ka neukandong
Nubuet junjongan Nabi mulia
Umu lhee buleuen tuan Aminah

Kakeu meugah pruetneu raya |

Sampoe ubak Abdulmuthaleb

Gob na narit keupadanya

Teuma neupangge tuan Abdullah |

Uleh ayah deungon bunda
|
|

Teuma neutanyong bak Abdullah
Bit nyo Aminah hame jih ka
Tuan Abdullah seuot sabet
Abdulmuthaleb meunoe haba |

Jikalee bit nyo dalam brat . -[i
Mita ubat peue nyang hana |
Alat inong duek bak dapu

Mita laju jira haleuba

Lheueh neukheun nyan Abdulmuthaleb
Abdullah teubiet bak ayahda |
Neuwoe laju bak Aminah

Marit Abdullah bak judonya

He Aminah lon jak sia:
Mita ubat akan keu gata
Jira haleuba adah reumpah

Ubat wiladah budak nyata
39



Dua lhee uroe ulon jeuoh

Soe nyang na troh ureueng donya
Di likot ulon saleh saket

Tabri narit bak ayahda

Geunantoe lon nyankeu ayah
Meunan amanah lon bak gata
Saleh bit nyo gata saket
Saleh hana sep bak beulanja

Meunan wasiet lon he Aminah
Bek taubah nibak gata
Ulonteu nyoe lon jak siat
Mita ubat akan keu gata

Tuan Aminah seuot pantah
Insya Allah idin hamba

Tuan neujak bek treb neuwoe
Ingat keu kamoe nyoeban rupa

Abdullah seuot insya Allah
He Aminah hana lupa
Meuna umu lon seulamat
Cit lon ingat akan keu gata

. Lheueh nibak nyan tuan Abdullah

Neumeulangkah jalan safara
Bak neubungka tuan Abdullah
Le that khilaf kheun dum ulama

U nanggroe Kufah siteungoh seubotan
Siteungoh u Syam bak calitra

Ladom geukheun nanggroe Bagdad
Siteungoh riwayat di Makah jua

Nibak wafeuet tuan Abdullah
Le that khilaf dum ulama

Bak neujak nyan tuan Abdullah
Abeh langkah tinggai donya




Umu lhee buleuen hame Aminah
Tuan Abdullah hilang nyawa
Meugah bak tuan Abdulmuthaleb
Moe meureb-reb neuro ie mata

Lalu neujak bak Aminah
Neukheun Abdullah kakeu fana
Teuma neumoe tuan Aminah
Reubah limpah ngon pruet raya

Aneuk goh na ayah ka mate
Beukah ate meugrak rasa
Tuan Aminah dawok neumoe
Malam uroe ro ie mata

Tuan Aminah meujan pangsan
Teuingat tan akan donya

Sabab neumoe tuan Aminah

Le that peue leumah dalam atenya

Jampang hawa keu makanan
Bak soe tuan kheun lakoe hana
Jikalee neukheun ubak Hamzah
Ubak Abbas nyang teumuda

Jeuet fiteunah bak ureueng nanggroe
Jikheun kamoe peuebuet dina
Aminah pike pada teumpat nyan
Lalu pangsan ro ie mata

Aminah reubah lalu neueh
Badan layoh ate duka

Dalam neueh tuan Aminah
Neueu leumah ureueng teuka

Malaikat tren di langet

Bahrullah that sangat meulaksa
Geume makanan saboh hidangan
Hana sapeue tan na disana

Ie Kalkausar mon hayati
Dalam keundi malaikat ba
Malaikat tren peunoh rumoh
Bak Aminah keunan teuka

Geumeubri saleuem ngon Aminah
Rahmat Allah ateueh gata

Kamoe bandum suroh Tuhan
Neuyue me makanan ubak gata

Kamoe bandum suroh Allah

Neuyue meulangkah keunoe bak gata
Tuan Aminah seuot pantah
Alhamdulillah pujoe Esa

Nyoe makanan pajoh rijang
Suroh Tuhan jinoe sigra
Tuan Aminah pajoh makanan
Ie minoman lam syureuga

Malaikat teuma neupeugah
Bak Aminah neucalitra
He Aminah na tatusoe
Nyang tame nyoe uleh gata

Nyankeu Nabi akhe jameun
Muhammad Amin Rasui Taala
Meunankeu narit malaikat
Aminah that ate suka

Ban neudeungo haba meunan
Aminah yoh nyan galak rasa
Padum na lawet dudoe nibak nyan
Sampoe bulan budak nyata

Dua blah uroe buleuen Rabiul Awai
Malam seunayan pada thon Ha
Masa lahe Nabi geutanyoe
Meugeumpa nanggroe sigala donya




Di Musyrek kon troh u Mugreb
Troh u langet abeh goga

Arasy kurusi lon ngon kalam
Dum sikalian abeh kubra

Pinto langet tujoh lapeh

Yoh nyan abeh dum teubuka
Pinto neuraka tujoh pangkat
Abeh teutop ban sineuna

Raja Firaun yoh nyan mate
Kheundak Rabbi Tuhan Esa
Meuligoe raja abeh runtoh
Abeh reuloh ngon istana

Ngon raja nyanpi ka mate
Hana soe le seumbah beurala
Dalam Ka’bah beurala patong
Panteng panteueng abeh binasa

Patah lihe tinggai baho

Meunan laku dum beurala
Ureueng nyang laen bandumpi meunan
Hame sajan budak keulua

Na peuet ploh droe dalam Makah
Sajan Aminah aneuk sigo na
Ureueng lakoe cit banpeuet ploh
‘Hana saboh nyang na dara

Banpeuet ploh droe sahbat nabi
Meunan janji Allah Taala

Buket Tursina beukah bicah
Teukeudi Allah tilek Musa

Ek keu seumbah malaikat
Bak hadarat ALLAH Taala
Ya Tuhanku tadeungo kamoe
Meungadu droemeu bak gata



Nyang na lahe bak gata sidroe
Langet bumoe pakon kubra
Arasy kurusi abeh meuguncang
Pakonbu meunan ya Rabbana

Loh ngon kalam abeh meugrak
Pakon-pakon peue kareuna
Sigala bandum abeh meugrak
Peue neukheundak ya Rabbana

Nyang ka han tom meugrak samad
Peue alamat kheundak gata

Tren fireuman bak hadarat

Malaikat junjong sabda

He malaikat ngo kupeugah
Muhammad sah uroe nyoe nyata
Uroe nyoe lahe Habibullah

Di nanggroe Makah kupeunyata

Nyang jikandong le Aminah
Aneuk Abdullah kukaronya

Jak meuiman agama Muhammad
Malaikat dumna gata

Malaikat tren di langet
Kunjong Ahmad nyang mulia
Sajan neume ngon mukjizat
Malaikat seuon dumna

Peuet reutoh mukjizat geupeutren sajan
Bak malam nyan malaikat ba

La ilaha illallah Muhammadur Rasulullah
Dua kalimah sapat dua

Malaikat asoe langet
Meuhat umat asoe donya
He manusia asoe Makah
Nabiyullah kakeu nyata




Meumbawa iman dumna makhluk
Bek kasujud bak beurala

Tuan Aminah teumakot that
Malaikat nyoe ho udonya

Lalu neubeudoh tuan Aminah
Pantah-pantah pasang peulita
Leumah neukalon ureueng meuribee
Laen lagee maseng rupa

Malaikat peunoh rumoh

Bak Aminah keunan teuka
Jime ngon alat deungon pakaian
Jeuneh hamparan alat syureuga

Dum-bee-beewan beudak kasturi
Jibeurdiri sinan lingka

Mat ngon keundi nibak jaroe
Jipeumanoe ngon ie krueng Kalkausa

Budiadari peumanoe Ahmad
Malaikat teudong lingka
Boh lam kayen ainul banat
Balot Ahmad budak baro na

Malaikat dum jicok Ahmad
Jimeumat-mat budak baro na-
Geumeucom-com badan Ahmad
Padum seulaweuet teuma geubaca

Padum tasbeh deungon tahle

Pujoe Rabbi Tuhan Esa

Lheueh nyan peumanoe tuan Aminah
Malaikat peurintah suroh Taala

Lheueh Aminah manoe wiladah
Teuma geupinah ateueh geuta
Bak geuta meuh mutu mianikam
Alat pakaian dalam syureuga




Yoh nyan hireuen tuan Aminah
Neueu peurintah malaikat dumna
Teuka faja teubiet suboh
Malaikat gadoh u antara

Tinggai Aminah sinan sidroe
Beungoh uroe teubiet faja

Lheueh nibak nyak Abdulmuthaleb
Aminah saket neujak peunyata

Neujak laju bak Aminah

Neueu leumah aneuk ka na
Neueu Aminah ka na sehat

Duek bak teumpat dilee nyang ka

Teungoh neumueng aneuk manyak
Sret meulumbak ngon ie mata
Aneuk ka na ayah tan le

Beukah ate meugrak rasa

Abdulmuthaleb neucok cuco
Neubo-bubo neucom dimuka
Meungucap tasbeh subhanallah
Alhamdulillah lom neubaca

Neungieng manyak rupa samlakoe
Na ban uroe limpah cahya

Bibi manyak neueu meugrak-grak
Layak khuluk baca do’a

Nupeurab geulinyueng ubak bibi
Neudeungo sare peue calitra
Deuh neudeungo Abdulmuthaleb
Meunoe narit manyak baro na

YA RABBIY IGHFIRLIY 'ALA UMMATIY
BIRAHMATIKA YA ARHAMA R RAHIMIN
SALAMATAN FI D-DINI WA D-DUNYA WA L-AKHIRATI
Meunan bak bibi neudeungo syara




Lalu hireuen Abdulmuthaleb

Han tom aneuk miet meunan suara
Bak ingatan Abdulmuthaleb
Cucoku nyoe bit na bahgia

Neue bangon bak mukjizat
Saleh Muhammad nyoe ka nyata
Nyankeu Nabi akhe jaman

Bak lakuan neueu rupa

Bak ingatan bak ate droe
Cucoku nyoe na bahgia

Tuhan peunyata bak uroe nyoe
Ahmad jinoe kuboh nama

Teuma neumarit tuan aminah
Rakyat Makah deungo dumna

Ya junjongan ngo lon peugah
Peue nyang leumah bak lon teuka

Umu lhee buleuen lon meungandong
Malaikat tren ubak hamba

Me makanan saboh hidangan

Hana sapeue tan na disana

Malaikat kheun suroh Tuhan

Neuyue makan ubak hamba

Teuma hidangan lon makeuen dum
Makanan minoman ie krueng Kalkausa

Lheueh lon makeuen teuma siat
Malaikat peugah haba

Malaikat kheun ubak kamoe
Aneukteu nyoe Rasul Taala

Nyankeu Nabi akhe jaman
Geurasi nan Ahmad muda
Ngon pakaian jime sajan

Ayah kalon ban laku rupa

Abdulmuthaleb kalon teumpat
Bak eh Ahmad pakaian syureuga
Tuan Aminah narit abeh

Lheueh nyang neueh saket keupala

Teukeudi Allah keu Aminah
Abeh langkah dalam donya
Tuan Aminah yoh nyan wafeuet
Abdulmuthaleb kalon rupa

Sang ureueng teungeut geupeulahe
Ateueh sipre bantai syureuga
Lalu neumoe Abdulmuthaleb
Geumoe meureb-reb ngon ie mata

Neucok Ahmad teuma neupangkee
Neucom di ulee ngon bak dada
Wahe cuco kupaban bah
Kheundak Allah ateueh gata

Ayah ngon bunda gata tan le

Bandua mate oh na gata

Neucok Ahmad peuduek lam leumueng
Meugeugulong ngon ie mata

Neucok Ahmad laju neupawoe
U rumoh droe sira neuwa
Troh u rumoh neumoe sabe
Beukah ate meugrak rasa

Wahe cuco tangke ate

Ayah tan le deungon bunda

Toh pakri bah kupeutimang
Aneuk mate nang han soe peulara

Peuekeu kubri keu makanan
Ie susu tan peunajoh hana

Abdulmuthaleb reubah pangsan
Cuco sajan dalam leumuengnya




Puleh sinan nibak pangsan
Neuyue jak tanom Aminah sigra
Geupeumanoe geupeukafan
Teuma geutanom teumpat mulia

Lheueh geutanom mayet Aminah
Nibak kubah kandang raja
Abdulmuthaleb pangge inong
Neuyue peumom manyak baro na

Neurasi nan nama Ahmad
Nan neulakab uleh raja

Sabda raja ubak inong
Neuyue bri mom cuconeu raja

Teuma geubri dumna inong

Hana neutem mom dum soe nyang na
Neuboh lam babah inong jaroe droe
Mom han sidroe neutem rela

Woe inong nyan bri nyang laen
Hana cit neutem manyak baro na
Hana neutem mom peuhah babah
Dum neuludah asek keupala

Yoh nyan gundah Abdulmuthaleb
Moe meureb-reb ngon ie mata
Ahmad jujuet inong jaroe

Laen han soe neutem rela

Ladom jikheun haba meuhad
Kheundak hadarat han troh juga
Abdulmuthaleb gundah sangat

~ Neukalon Ahmad susu tan na

Budak nyang han pajoh susu

Han tom neueu meunan nyang ka
Abeh inong asoe Makah
Geumeulangkah ubak raja

Hana neutem mom bak sidroe tan
Barangkajan han neureula
Abdulmuthaleb gundah ate

Ie mata ile peurintah Tuhan

Teukeudi Allah peurintah Tuhan
Tamong ileuham dalam dada
Tuhan peuleumah dalam ate
Teuka pike nibak raja

Cucoku nyoe ureueng leubeh

Han jipajoh susu nyang na
Meukon susu ureueng nyang saleh
Nyang that leubeh bak takwa

Nyang na takot keu Po tallah
Keunan saleh jitem rila
Abdulmuthaleb kheun bak kawom
Teuma takalon inong nyang tuha

Inong nyang saleh takot keu Allah
Tayue meulangkah keunoe sigra
Kadang jitem susu Ahmad
Deungon beureukat ureueng tuha

Rakyat beudoh jak meuncari

Di dalam neugri Makah mulia
Neuyue jak seutot tuan Halimah
U nanggroe Sakdiah geupeuteuka

Teungoh geujak meuteumeung di rot
Ureueng seutot ureueng tuha
Ureueng tuha lagi saleh

Lompi leubeh bak takwa

Leubeh neutakot nyan keu Allah
Tuan Halimah pujoe Esa

Ok ka puteh gigoe ka teulhoh
Momneu siblah meuri hana




Inong balee umu nam ploh thon
Nyang neuyue tueng uleh raja
Halimah jak giduek unta
Kandran tuan ureueng tuha

Troh bak raja tuan Halimah
Turon titah nibak raja

He Halimah tacuba pumom
Nyang laen dum han neurila

Meung ka jitem hai Halimah
Ulon upah akan gata

Ban mupakat ureueng Makah
Hai Halimah ulon rila

Abdulmuthaleb meunan peuneugah
Seuot Halimah meunoe haba

He tuanku ulon nyoe male

Peue ulon bri meuie hana

Lagi tuanku mom lon siblah
Meung sigeutah ie han tom na
Abdulmuthaleb neukheun pantah
He Halimah bek meudawa

Oh ka neubri han jitem mom
Nibak ulon ka lheueh sangka
Halimah deungo meunan narit
Abdulmuthaleb suroh sigra

Manyak neucok peuduek lam leumueng
Halimah kheun pujoe Rabbana

Dalam leumueng Halimah keubah
Pujoe Allah Tuhan Esa

Ya Tuhanku Allah ya Gani
Maha suci gata kaya
Jikalee nyoe Ahmad meutuah
Neubri dua blah susu beuna

Neubri beuna ban dua blah
Gata peurintah neukaronya
Halimah bri susu keu Ahmad
Uneun meuhat phon neumula

Halimah kheun nama Allah

Bismillah phon neubaca

Ahmad jumuet pantah-pantah
Reumeh babah teubleuet ngon mata.

Halimah com nyankeu Ahmad
Harom bee mangat bee syureuga
Teubiet bak ureueng khataman nabi
Bee pi limpah dum anggeta

Lheueh mom uneuen Halimah bri
Teuma mom kiri Halimah gisa
Halimah kheun Alhamdulillah
Ahmad pantah jaroe meuraba

Jaroe bandua neuruguem susu
Neusurueng laju lam mulutnya
Teukeudirullah peurintah Tuhan
Halimah yoh nyan pi ka muda

Keubiet ureueng umu peuet blah thon
Meunan bangon lagee rupa

Rupa indah bukon bubarang
Lang-geumilang wareuna muka

Urat susu taeue ijo

Indah laku hana tara

Ok nyang puteh muwoe itam
Gigoe nyan tan ka timoh teuma

Tuah Halimah badan seudang

Mise buleuen trang teungoh purnama
Sang-sang putroe peurumoh sulotan
Lang-geumilang wareuna muka




Deungon mukjizat Nabi Muhammad
Badan leumoh that ka kuasa
Abdulmuthaleb eue Halimah

Mameh teuseunyom ¥y oh nyan raja

Abdulmuthaleb jok pakaian
Neubri salenan keu halimah muda
Ija bajee dum nyang indah
Meukasab meuh seumuanya

’

Teuma Halimah neungui pakaian
Peusalenan nibak raja

Neucok Ahmad Halimah dukong
Boh lam ayon sajan neuba

Laju neutron oh troh u yub
Neuek neugiduek u ateueh unta
Unta Halimah hana that get
Lagi pijuet lom ka tuha

Neuwoe laju troh u rumoh
Neuek pantah sigra-sigra
Teuma neueue tuan Halimah
Meujeureulah limpah cahya

Alat rumoh ija bajee

Mise lagee dalam syureuga
Bantai meukasab tilam meusujoe
Hireuen laloe pandang mata

Ngon hidangan makanan masak
Mise di bak zabet kureuma

Tuan Halimah meungucap syuko
Nekmat pi le Tuhan karonya

Manyak nyang cut pi ka lisek

Rab jeuet balek tujoh uroe na

Meugah meusyeuhu di nanggroe Makah
Aneuk Abdullah jroh that rupa

Tuan Halimah rupa pi ka jroh
Gob meuteuoh ureueng lingka
Hingga meugah u nanggroe jeuoh
Panghulee Makah cuco keu ka na

Seureuta mukjizat pi na sajan

Gop pi hireuen geueu rupa

Di Masyarek kon troh u Magreb
Meusyeuhu that gob kheun bahgia

Jinoe lon kisah ureueng sidroe
Di dalam nanggroe Basrah nama
Jamhu Hukom nan ureueng nyan
Teutap kaman uleebalang raja

Raja Nasron meunan seubutan
Wahe teelan dum ulama

Bak siuroe raja Nasron .

Duek meuhimpon seumah beurhala

Jamhur Hukom pi di sinan
Neuseukok yoh nyan ulee beurhala
Patah takue Tuhan Nasron

Jamhur Hukom jiculok mata

Hingga buta Jamhur Hukom
Padumna jameuen leumah hana
Nibak simalam Jamhur Hukom
Teukeudi Tuhan leumah rasia

Jimeulumpoe aneuk miet sidroe
Dalam nanggroe Makah mulia

Aneuk Abdullah cuco Abdulmuthaleb

Nama Ahmad budak baro na

Nyan keu ureueng nyang peuubat
Mangat teubleuet mata gata
Meunan lumpoe Jamhur Hukom
Jinoe tuan mita gata




Jiyue intat droe u nanggroe Makah
Bak aneuk Abdullah Ahmad muda
Teuma geuintat Jamhur Hukom
Uleh kawom dum barang na

Troh u Makah bak Abdulmuthaleb
Geukheun narit sigra-sigra

Kamoe tuan lakee ubat

Ubak Ahmad cuco gata

Tuan Jamhur lakee ubat
Mata saket bandua buta

Bak masa nyan tuan Hamzah
Tuan Abbas na disana

Geukalon mata Jamhur Hukom
Bit nyoe tuan buta bandua
Sayang neukalon uleh Hamzah
Dua ngon Abbas neupeuteuka

Abdulmuthaleb yoh nyan neumoe
Neueue Jamhur tan le mata
Aneuk mata bandua blah

Habeh bicah han sapeue na

Tuan Jamhur geupumanoe

Geupleue asoe pat nyang leuta

Oh lheueh manoe geume bak Ahmad
Abdulmuthaleb neujak sama

Ahmad geukeubah bak pinto Ka’bah
Jamhur mulangkah keupadanya
Troh bak Ahmad tundok ulee
Jamhur pangkee Ahmad neuraba

Neucom Ahmad phon di ulee
Jamhur lakee bak teubleuet mata
Jamhur neucok gaki Ahmad

Lalu neupeujak ubak mata

Teubleuet mata Jamhur Hukom
Mise jameun muwoe mata

Mata nyang buta ka meugantoe
Ngon samlakoe ilok rupa

Na ban umu dua blah thon
Meunan bangon jiek cahya
Deungon mukjizat nibak Ahmad
Dumna rakyat kalon rupa

Lheueh nyan neuwoe Abdulmuthaleb
Puwoe ngon Ahmad u rumoh tangga
Teuma neujok bak Halimah

Ahmad pantah neujok bak ma

Teukeudirullah peurintah Tuhan
Ahmad yoh nyan maken raya
Siuroe laen simalam bukon

Soe nyang kalon ate suka

Lheueh nibak nyan padum lawet
Abdulmuthaleb pi ka tuha
Teuka saket peuneng ulee

Mise lagee han ek bawa

Abdulmuthaleb yoh nyan neumoe
Meuteutaloe ngon ie mata

~Saleh troh hat saket lon nyoe

Kareuna lon nyoe pi ka tuha

Cucoku cut pat kutinggai
Hana meuakaijih goh raya
Ya Tuhanku ulon mate
Saleh hanale kueu donya

Cuco ulon hana nangbah

Pat kukeubah bijeh mata
Cucoku nyoe ureueng leubeh
Soe keu saleh nyang peulara




Saidina Abbas na disinan |
Abbas tuan duek disana '
Abbas seuot bak lon ayah

Ahmad neukeubah lon useuha

Abdulmuthleb kheun bak Abbas
Han kukeubah Ahmad bak gata
Kareuna gata peurniagaan

Uroe malam kira laba

Gata lale bak tameukat
Tinggai Ahmad han takira
Teuma seuot Saidina Hamzah
Neubri ayah lon peulara

Abdulmuthaleb seuot pantah
Han jeuet Ahmad nibak gata
Kareuna gata panglima prang
Ngon pahlawan teuga raya

Pat nyang na prang gata dijak tueng
Troh mubuleuen tawoe hana
Tinggai Ahmad disinoe deuk troe
Gata dudoe mita nama

Dudoe marit Abu Thaleb
Aneuk tulon po meukuta
Abu Thaleb peuek seumah
Neubri ayah lon peulara

Di lon pi na aneuk sidroe
Deungon Ahmad silayeue na
Siuroe na deungon Ahmad
Lon peusapat ka na dua

Lon pi hana sapeue peurintah
Ulon papah aneuk dua
Abdulmuthaleb seuot pantah
Insya Allah ulon suka

Wahe aneuk lon Abu Thaleb
Bak gata jeuet ulon rila
Wahe aneuk lon Abu Thaleb
Jinoe kuwasiet tibak gata

Abu‘Jeuhai tan disinoe

Cit meulhee droe gata nyang na
Meunyo teupangge keu rahmatullah
Abeh langkah lon lam donya

Bak gata teulhee Ahmad ku troh
Nibak musoh bahya donya
Cucoku nyoe that meutuah

Cit ka leumah nibak gata

Lheueh neuwasiet Abdulmuthaleb
Malaikat mawot teuma teuka

Ka keu wafeuet Abdulmuthaleb
Bangsa Arab nyan keu raja

Teuka ureueng asoe Makah
Geupeurintah mayet raja
Geupumanoe geuboh kafan
Teuma geutanom teumpat mulia

Geuboh gantoe Abu Jahai
Aneuk awai ulee bara
Lailaha illallah

Muwoe kisah haba nyangka

Ahmad rayek bacut-bacut
Ahmad seubut nyan ayahanda
Abu Thaleb geunantoe ayah
Tuan Halimah geunantoe bunda

Na peuet ploh droe rakan Ahmad
Sabe cut-cut siuroe na

Uroe pi beungoh rakan meusapat
Ubak Ahmad keunan teuka




Buet pi sapeue narit mufakat
Peue nyang adat barang haba
Bak siuroe teukeudirullah
Ahmad meulangkah rakan maba

Jiba u keubon pajoh buahan
Lampoh rakan ayah jih punya
Maseng-maseng maba u keubon
Jak meuron-ron ban peuet ploh sa

Ahmad meutanggoh ubak rakan
Tapreh lon jak kheun ubak mama
Ahmad neujak bak Abu Thaleb
Neukheun narit meunoe haba.

Wahe Abu izin keulon
Jak u keubon rakan maba
Abu Thaleb seuot pantah
JInsya Allah ulon rila

Bek treb sideh woe bak pantah
Beungeh Halimah bunda gata
Ahmad seuot insya Allah
Reujang ayah kamoe gisa

Idin pi lheueh Ahmad beujalan
Sajan rakan peuet ploh sama
Siploh ret wie siploh ret uneuen
Likot hadapan meunan juga

Manyang Ahmad na oh baho

- Meunan geueue le gob nyang na
Ka geubungka yoh masa nyan
Di ateueh awan jijak sama

Uroe tarek watee phon beukah
Nanggroe Makah tutong raya
Dumna alat karonya Tuhan
Mise angkatan raja-raja

Ban jikalon uleh Yahudi
Ngon Nasrani rakyat raja
Ban jikalon Ahmad sidroe
Rupa samlakoe hana tara

Dum aneuk miet that sukaan -
Jak meuron-ron sare gubra
Ladom jigrob ladom surot
Meukalok-kalok lam jurong raja

Lalu neujak taloe jurong
Seutet gampong ureueng kaya
Nyan keu jurong Abu J euhai
Jurong asai mideuen raja

Nyankeu aneuk raja Makah

" Raja meugah lagi ngon kaya

Lalu geujak leupah jurong
Troh u keubon lampoh kureuma

Troh u lampoh tamong u dalam
Pajoh buahan zabet kureuma
Lheueh geupajoh anggur ngon zabet
Dum aneuk miet meuseusuka

Ahmad pajoh buah-buahan

Meugah yoh nyan bak ureueng kaya
Yoh nyan meugah bak Abu jeuhai
Ureueng beubai tan agama

Patot jisurak lam jurong nyoe
Jurong kamoe raja-raja

Abu Jeuhai ngo peuneugah meunan
Mirah padam hu ngon mata

Abu jeuhai beungeh keu Ahmad
Hana jihisab ulon raja

Pakon jijak lam jurong nyoe
Jurong kamoe ureueng mulia




Han jithee kamoe meugah
Kareuna jih ureueng hina
Jijak ret nyoe jimeusurak
Hana layak kiyam kubra

Habeh teukeujot ureueng binoe
Malee kamoe ureueng kaya
Kareuna jih aneuk yatim
Ureueng gasien duek hana ma

Meunan jikheun ubak kawom
Tadeungo ulon dumna gata
Adat jiwoe Ahmad rot noe
Tapreh sinoe dumna gata

Meunyo jiwoe lom keunoe rot
Tapreh beugot dumna gata
Tamat kayee tapreh beugot
Dum taseupot jih bak rata

Deungon ranteng jih takunyoe
Mangat jitupeue singoh lusa
Bek biasa jih singoh-ngoh

Nak jituoh sabab subra

Bandum kawom rakan Ahmad
Na jiingat droe jih hina
Mangat jitukri kamoe meugah
Nanggroe Makah kamoe raja

Lam jurong lon patot jisurak
Teukeujot manyak jeueb-jeueb tangga
Habeh teukeujot ureueng binoe
Aneuk bisoe tapoh beurata

Meung han jitem lakee meuah
Jih kusalah kuboh deunda
Sidroe-droe jih siploh ieureuham
Meunan takheun neubri haba

Jak utosan ubak Ahmad

Jime narit haba raja

Yoh nyan kawom Abu Jeuhai
Harap tinggai aneuk miet muda

Wahe Ahmad tadeungo kamoe
Meukheun jinoe ubak gata
Adat tawoe rot lam jurong

Cit tatupeue gata binasa

Adat tawoe rot nyang tajak
Teuntee rusak dumna gata
Gata cut-cut digob rayek
Jaroe geutok ateueh gata

Yoh nyan Ahmad pi neuiem droe
Hana sapeue neubri dawa

Maka jiseuot rakan Ahmad

Meung aneuk miet cut-cut ban sineuna

Pakon meunan Abu Jeuhai

Han got akai ureueng tuha
Pakon geutham Ahmad sidroe
Dumna geutanyo han sakon guna

Digob laen jeuet jak rot nan
Hana geutham cut ngon raya
Hana patot kamoe geutham
Meujak bak jalan jurong raja

Phon jameun kon hana geutham
Soe jak bak jalan jurong raja
Troh bak gob nyan ka geuteugah
Hana mupateh beuthat raja

Nyan kheun gob nyan hana mupateh
Beuthat geupuweh kamoe dumna

Adat jeuet meuduek u nanggroe Makah
Beuthat muminah ho nyang suka




Rot nyan tajak rot nyan tawoe
Takalon soe nyang angkara
Meunyo bit-bit geutanyoe geutham
Bah talawan ureueng tuha

Sidroe ureueng nyan limong geutanyoe
Bak keumiroe jih tahila

Oh ka leumoh tapubatee

Tacok kayee culok mata

Meunyo hana tameulawan
Keuhinaan Ahmad mulia
Sang-sang tatakot keu Abu Jeuhai
Meung han tawoe rot jak nyang ka

Habeh narit pakat sudah _
Geumeukeumah dum geugisa
Mita tungkat sideupa kayee
Aneuk batee boh lam ija

Ujong tungkat geupeutajam
Gantoe leumbeng ngon top mata
Ngon geuculok mata musoh
Rakan peuet ploh bandum rata

Leungkap alat lheueh nyan geuwoe
Tungkat di jaroe batee lam ija
Rakan Ahmad surak meukeupong
Awan pupayong ateueh keupala

Oh troh Ahmad u babah jurong
Leumabh jikalon rakyat dumna
Rakyat peugah bak Abu Jeuhai
Ahmad ka woe rakan sama

Leumabh jikalon jieue aneuk miet
Kawom Ahmad ban sineuna

Aneuk miet cut-cut umu limong thon
Bak bilangan peuet ploh dum kira

Abu Jeuhai kheun ubak rakyat
Tapoh Ahmad bahle pana

Bek tabri lheueh jih meusaboh
Bandum tapoh ulon bila

Beudoh rakyat preh lam jurong
Mat ditangan cabeueng kureuma
Ladom kayee ladom beusoe
Mat dijaroe alat seunjata

Kawom Ahmad tamong jurong
Awan pupayong ateueh jeumala
Rakyat Abu Jeuhai dalam jurong
Le that ureueng tuha muda

Cukop alat dum di jaroe

Kayee ngon beusoe teumaga pina
Ladom sama meuba tungkat
Ladom rante cit sideupa

Rakan Ahmad kalon ureueng
Geupreh lam jurong rakyat raja
Kawom Ahmad geujak seuu
Ek meu’u-'u geuek lanja

Rakyat raja jipoh Ahmad
Deungon tungkat beusoe pi na
Kayee patah bibeue beusoe
Meusalah jaroe rakyat raja

Bak jipoh gob keunong droe
Neugisa jaroe le binasa

Bak jipoh gob roh keunong droe
Ladom seungkoe ulee dada

Ladom jirom batee peuneulah
Bak ek reubah Ahmad muda
Jirom u keue muwoe u likot
Ladom bak pruet keunong muka




Ladom di ulee teubiet darah

Ladom babah keunong jungka
Ladom jipoh deungon beusoe
Muwoe bak droe keunong bak pha

Beukah asoe teubiet tuleueng
Reubah teugageueng dua tiga
Rakan Ahmad pumeuen tungkat
Jitob rakyat roh lam mata

Dua lhee ploh musoh reubah
Aloh-alah keunong mata
Rakyat riwang bak Abu Jeuhai
Jipeugah hai ubak raja

Tuanku ampon geutanyoe tiwah
Le that reubah rakyat binasa

" Rakyat geutanyoe han jeuet jimuprang
Leumbeng peudeueng han tom binasa

Bak jitob gob roh keunong droe
Han tom meunoe taeue nyang ka
Bak jirom gob rot bak tanoh
Batee jibeudoh keunogn bak muka

Ulak sinan dum boh singgam
Batee meuriwang keunong jungka
Badan rusak muka reuloh

Darah tijoh lam-lam mata

Aneuk miet cut-cut pumeuen tungkat
Jitob meuhat roh lam mata

Han tatukri utoh jitob

Oh jitakat tan meuriba

Le that buta tuanku rakyat

Laen ban babat ureueng luka
Leubeh peuet ploh ureueng rusak
Le han jeuet jak patah ngon pha

Abu Jeuhai ngo meunan peuneugah
Malee leupah gob nyan raja
Teuduek haba Abu Jeuhai

Kisah meuwoe keu Ahmad muda

Leupah bak jurong Ahmad teubiet
Neungieng u likot musoh hana
Neuwoe laju bak Abi Thaleb
Sajan aneuk miet rakan dumna

Teuma marit dua aneuk miet
Jikheun bak Ahmad dum jih rata
Tadeungo kamoe wahe Ahmad
Kamoe sangat lapar dahaga

Kamoe deuk that bak meuhei ma
Abu Jeuhai ureueng tuha

Tabri makanan wahe Ahmad
Kadar oh seb kamoe dumna

Ahmad lakee bak Abi Thaleb
Neubri nekmat wahe mama
Kareuna kamoe keulaparan
Dumna rakan lapa dahga

Yoh nyan geucok le makanan
Ruti sajan zabet kureuma

Ruti dua boh ureueng peuet ploh
Meukon peunajoh kureueng kada

Yoh nyan rakan jilakee lom
Han seb dumnan kamoe lapa
Lom geutamah dua boh ruti
Abi Thaleb bri laen pula

Ruti peut boh oh meusaho
Bacut sapo tan padumna
Lom jilakee ubak Ahmad
Neubri nekmat lom le gata




Abi Thaleb cok siblah treuk
Nyoe kukeubah makanan gata
Ahmad neukheun bak Abi Thaleb
Neubri bak seb gob nyan lapa

Lheueh neujok nyan lom jilakee .
Bak panghulee nabi kita

Lom jilakee uleh rakan

Hana seb dumnan kamoe lapa

Ban geudeungo hana seb nyan
Teurtangisan nabi kita
Ahmad malee ubak rakan
Han seb makanan ruti hana

Ahmad neumoe tangah u langet
Moe meureb-reb ro ie mata

Ya Tuhanku lon tan ayah

Bak soe lon peugah pruet lon lapa

Malaikat bak gata sidroe

Lon ngadu droe jeueb peukara
Laen hana pat jeuet lon peugah
Malee babah bak lon buka

Ahmad neumoe reubah limpah
Ingat keu Allah Po nyang Esa
Dudoe nibak nyan keu Abdullah
Deungon Aminah ayah bunda

Teungoh neumoe tuan Ahmad
Leumah mukjizat lahe nyata
Ahmad neumoe ingat keu untong
Sampoh ie idong bak uboe kureuma

Sibak kureuma bak ka mate
On pi tanle pucok hana
Masa Ahmad tangah u langet
Kureuma udep on pi muda

Teubiet le boh silingka bak
Kureuma masak tuha muda
Ahmad syuko pujoe Allah
Alhamdulillah le neubaca

* Timoh zabet silingka bak

Kureuma masak muploh raga
Rakan Ahmad meudilee-dilee
Pajoh boh kayee zabet kureuma

Oh jipajoh rasa mangat

Jiek seudap jeub anggeta
Lheueh jipajoh boh kayee nyan
Kuat badan bak peurasa

Nyum ek jime sigunca brat

Badan mangat saket hana
Padumna lawet dudoe nibak nyan
Sahbat jonjongan lom beurkata

Geuba Ahmad lom u keubon
Miseue yoh phon dilee nyang ka
Santeuet pakat geubeurjalan
Uroe sinanyan watee zuha

Cok ngon alat geuba dum sajan
Geutakot prang miseue nyang ka
Tungkat ngon batee geuba sajan
Alat peuprangan bandum jiba

Oh troh geujak babah jurong
Surak meukeupong mise nyang ka
Seutet jurong Abu Jeuhai

Jak meugumpai surak meutaga -

Leupah jurong troh u taman
Tamong reujang pajoh kureuma
Pajoh zabet kureuma masak
Maseng galak peue nyang suka




Pet ngon bungong nyang mangat bee
Boh bak ulee bandum rata

Pajoh buahan anggur zabet

Bri keu Ahmad dum peue nyang na

Lalu meugah bak Abu Jeuhai
Ureueng beubai tan agama
Meugah Ahmad neujak rot nyan
Yoh masa nyan beungeh raya

Ho ka gata dumna rakyat
Peuhase alat dum seunjata
Tapeuhase kayee batee
Tapoh bak ulee tageulawa

Tapeucukop dumna alat
Tapreh Ahmad ngon rakannya
Bak uroe nyoe tatueng balah
Adat patah bak ek luka

Bak uroe nyoe bek teulhah-lhah
Meuseuki patah ulee luka

Adat mate pi ek kudiet

Peue tatakot dumna gata

Aneuk keumuen pi dikamoe
Laen han soe tuntut bila

Yoh masa nyan dumna rakyat
Geumupakat ikot raja

Jimita kayee dum nyang kreueh-kreueh
Cabeueng rangkileh ngon krak bangka
Kayee meuduroe jikoh sihah
Jibeureukah keu geulawa

Oh ka hase dumna alat

Jipreh Ahmad goh lom teuka
Teukeudirullah ureueng sidroe
Asoe nanggroe Makah mulia

Pihak sayang jih keu Ahmad
Jih keurabat kawom blah ma
Abu Jeuhai jieu cukop

Simban ngon alat dum seunjata

Jijak u keubon ubak Ahmad
Jibri ingat dum jikata

Abu Jeuhai gata jipreh
Rakyat leubeh le bak nyangka

Batee jipileh ulon kalon

Muploh tamon ngon rom gata
Wahe Ahmad bek tawoe rot nyan
Bah rot laen bek rot nyang ka

Ahmad deungo meunan peuneugah
Peunoh limpah ngonie mata
Ahmad neumoe ie mata ile

Troh Jibrai keupadanya

Wahe Ahmad bek tamoe le
Lon nyoe waki Allah Taala
Ubak gata geuyue peugah

Bek tagundah takot keu bahya

Tatakot keu sidroe Tuhan

Laen insan barang sama

Sidroe Tuhan peujeuet alat nyoe
Langet bumoe droeneu peuna ’

Nyang makheuluk bek tatakot
Bandum teubiet bak nur gata
Neuyue takot cit keu Tuhan
Meunan peureuman Allah Taala

Neuyue peugah bak gata sidroe
Nyang troh kamoe ubak gata
Tuhan suroh dumna kamoe
Neuyue jak keunoe bantu gata




Kamoe sajan uroe malam i
Suroh Tuhan sahbat gata i
Ahmad deungo kheun Jibrai i l
Gundah han le dalam dada il

Muka reumeh han le macam

Han neudeundam keu Abu Jeuhai
Nyan phon Ahmad na teuseunyom
Rakan tanyong jipareksa

Pakon Ahmad gata teuseunyom
Gata soe ngon tameuhaba
Meueu bibi gata meugrak-grak
Meujan galam meueu rupa

Nyan keéu waki Allzh Taala
Geujak bantu prang geutanyoe
Nyankeu bunoe geucalitra

Rakan deungo troh Jibrai
Beudoh beureuhi dalam dada
Lheueh nyan beudoh laju neuwoe
Alat dijaroe bandum rata

Ahmad neukheun troh Jibrai l

Rakan Ahmad jak meuron-ron |
Mise bangon kawan kadra |
Oh sare troh dalam jurong

Sinan neutamong jeuet prang raya

Abu Jeuhai alaihillaknat

Muprang ngon Ahmad puncak donya
Yoh nyan meuteumee dua blah pihak
Riyoh surak kiyam donya

Padum rakyat meuribee droe
Jimat kayee dumji rata
Jipoh Ahmad deungon rakan
Le pahlawan rakyat dumna

Yoh nyan keu prang bukon bubarang
Aneuk miet seudang tan binasa
Padum ngon jirom padum ngon jipoh
Hana saboh nyang binasa

Jirom ngon jipoh hana keunong
Allah tulong malaikat pula

Adat keunong pih han saket
Beureukat Ahmad ureueng mulia

Alat seunjata hana keunong
Ateueh kawom Ahmad muda
Tulong Allah ngon mukjizat
Kawom Ahmad han binasa

Kawom Abu Jeuhai le nyang bicah
Le nyang patah ladom luka
Ladom capiek ladom patah
Subhanallah han teukira

Laen nibak nyan han teupeugah
Timplak Allah keu jih teuka
Keumong ulee ladom patah
Buta siblah ladom bandua

Habeh jiplueng dumna rakyat
Kawom Ahmad that guranta
Abu Jeuhai pi na sajan

Leumah neukalon Ahmad muda

Demi leumah ka meuteuntang
Laju neuriwang ureueng tuha
Silala mata jiteuntang Ahmad
Sabab mukjizat leubeh mulia

Habeh jiplueng jiwoe u gampong
Meunan untong teuka masa
Aneuk miet humoe Abu Jeuhai
Hana tinggai neuplueng lanja




Abu Jeuhai maken that malee
Nibak dilee masa prang mula

Aneuk miet let jipeudhab-peudhab
Neuplueng ban kilat tiwah guda

Dum aneuk miet that gurantang
Jilet mameung ureueng tuha
Plueng meuru-ru dum u gampong
Peulheueh untong bek binasa

Le nyang patah le nyang capiek
Disinan teutiek bak rot raya
Han ek jiplueng gaki patah
Reubah leumoh jieue ngon dada

Ladom jiplueng keuceudap-keuceudup
Ladom ngon teuot ladom ngon jungka
. That jitakot nyan keu Ahmad

Ngon mukjizat Tuhan peunyata

Plueng meu’u-u habeh jimeusom

Han tom jikalon aneuk miet peuguda
Meusyeuhu meugah Abu Jeuhai
Aneuk miet humoe lagi raja

Abu Jeuhai maken that malee
Tundok ulee ro ie mata

Tundok ulee ngieng bak pusat
Seupok meuhat ureueng tuha

Lagi ayeb deungon keuji

Pakri lon tukri ngon kudaya
Amarah that nyan keu Ahmad
Sajan teuingat dalam dada

Ahmad sidroe kupeutalo

Kee that keuji gadoh nama
Meukon meunan han pueh ate
Jipeukeuji kamoe tuha

Kareuna aneuk miet cut-cut keumbee
Jihok-hok that lagee tuha

Nyankeu sabab jinoe malee

Peue untong kee gadoh nama

Jikalee nyo biet leubeh Ahmad
Bahle beureukah kamoe dumna
Bahle meureupah deungon Ahmad
Soe nyang kuat gob eue rupa

Dihadapan dumna rakyat
Meunan pakat ureueng tuha
Ahmad talo bak meureupah
Meunan adat bak kukira

Bak cit hana tameureupah
Nyum tatakot keu Ahinad'muda
Teutap pike Abu Jeuhai

Harap tawakai ureueng tuha

Ahmad neuwoe nibak jurong
Troh u gampong ubak mama
Ahmad teutap sajan sahbat
Peuet ploh meuhat sajan seureuta

Han tom cre uroe malam

Padum jameun bak calitra

Bak siuroe ubak siuroe

Ahmad samlakoe rayek ban nyang ka

Bak sibuleuen ubak sibuleuen
Ahmad hireuen soe eue rupa
Nibak sithon ubak sithon
llok bangon indah rupa

Rayek Ahmad kakeu seudang
Ka jimeunan muda bahlia
Teuduek haba Ahmad siat
Jinoe lon seubut laen haba




Lailahaillallah

Meuwoe kisah Khadijah mulia
Jinoe lon kisah tuan Khadijah
Aneuk Khuwailid nyang that mulia

Areuta pi le that bahrullah
Namiet di rumoh han teukira
Rupa indah bukon bubarang
Padum pakaian bak anggeta

Lagi alem tuan Khadijah

Kitab Allah dum neubaca

Lom ngon rupa that sambinoe
Ngon meubudoe jroh that bahsa

Ngon kawom biek that geumaseh
Tangan murah hana tara

Sithon dua seuen neubri sideukah
Areuta bahrullah han teukira

Neubri pakaian ngonminuman
Ngon makanan zabet kureuma
Nyangkeu ureueng nyan meutuah
Waliyullah ateueh donya

Rupa pi got areuta pi le
Namiet meuhubo hana tara
Ayeb bacut ka meukawen
Dilee jameuen masa muda

Neuduek bale diphon seudang
Laloe timbang ngon takwa
Sidroe lakoe nyan ka mate
Meunan teukeudi Allah Taala

Adat na idin nibak Tuhan
Ahmad neutueng keu judonya
Bak siuroe tuan Khadijah
Kitab Allah teuma neubuka

Khadijah buka kitab Taurit
Neueu narit dum calitra
Leumah neukalon dalam Taurit
Nabi Muhammad sinan nyata

Haba nabi akhe jameuen
Gaseh Tuhan asoe syureuga
Sinan keu phon teuka rahmat
Karonya hadarat akan dia

Nyankeu nabi soe troh mukjizat
Dilee Ahmad geboh nama
Meunan meuteumee dalam kitab
Nabi Muhammad Rasui Taala

Teuma neupike tuan Khadijah
Paki ilah ngon kudaya

Ate lon susah uroe malam
Rindu deundam nafsu hawa

Nyum beuhase ngon sisaat
Meunan hajat dalam dada
Teukeudirullah bak simalam
Rasia Tuhan leumah nyata

Tuan Khadijah neumeulumpoe
Mata uroe nyum-nyum teuka
Laju jitamong dalam rumoh
Hu seumeulhoh sigala donya

Nyum neupeuduek dalam lumueng

Hana seuum lazat teuka
Cit teusawo masa dilee
Jibeudoh bee harum rasa

Meunan lumpoe tuan Khadijah
Uroe pi beungoh faja teuka
Jaga Khadijah nibak tido
Meungucap syuko pujoe Esa




Khadijah neueu takbi lumpoe
Ahmad lakoe Tuhan karonya
Tuan Khadijah ate teugoe-goe
Geunab uroe neumeucinta

Bak neupike jeuet keu suami
Tuhan Gani nyang peunyata
Kareuna rupa that samlakoe r
Bak nyum lumpoe Tuhan karonya

Neuyue seutet tuan Atikah
Syeedara ayah kon siblah ma r
Abi Thaleb ureueng lakoe '
Nyan pi sidroe blah ayahanda

Nyankeu ureueng nyan gaseh that
Akan Ahmad laen hana

Kahdijah yue tueng tuan Atikah '
Pantah-pantah ubak hamba

Oh sare troh tuan Atikah
Neupeuindah ureueng tuha

Lalu neubeudoh reujang-reujang
Seupeurti ban ureueng mulia

Padumna treb neuduek sinan
That sukaan hana tara

Tuan Atikah neumeuguree
Tuntut ileumee nyang that mulia

Neupubeuet Zabur deungon Taurit
Pajoh nekmat jati rasa

Khadijah peungui dum bee-beewan
Neubri pakaian keu ureueng tuha

Neulakee droe bak Khadijah
Neuwoe u rumoh pantah sigra
Atikah woe bak Abi Thaleb
Neuwoe bak Ahmad nyang that mulia

Khadijah buka kitab Taurit
Neueu narit dum calitra
Leumah neukalon dalam Taurit
Nabi Muhammad sinan nyata

Haba nabi akhe jameuen
Gaseh Tuhan asoe syureuga
Sinan keu phon teuka rahmat
Karonya hadarat akan dia

Nyankeu nabi soe troh mukjizat
Dilee Ahmad geboh nama
Meunan meuteumee dalam kitab
Nabi Muhammad Rasui Taala

Teuma neupike tuan Khadijah
Paki ilah ngon kudaya

Ate lon susah uroe malam
Rindu deundam nafsu hawa

Nyum beuhase ngon sisaat
Meunan hajat dalam dada
Teukeudirullah bak simalam
Rasia Tuhan leumah nyata

Tuan Khadijah neumeulumpoe
Mata uroe nyum-nyum teuka
Laju jitamong dalam rumoh
Hu seumeulhoh sigala donya

Nyum neupeuduek dalam lumueng

Hana seuum lazat teuka
Cit teusawo masa dilee
Jibeudoh bee harum rasa

Meunan lumpoe tuan Khadijah
Uroe pi beungoh faja teuka
Jaga Khadijah nibak tido
Meungucap syuko pujoe Esa




Khadijah neueu takbi lumpoe
Ahmad lakoe Tuhan karonya
Tuan Khadijah ate teugoe-goe
Geunab uroe neumeucinta

Bak neupike jeuet keu suami
Tuhan Gani nyang peunyata
Kareuna rupa that samlakoe
Bak nyum lumpoe Tuhan karonya

Neuyue seutet tuan Atikah
Syeedara ayah kon siblah ma
Abi Thaleb ureueng lakoe
Nyan pi sidroe blah ayahanda

Nyankeu ureueng nyan gaseh that
Akan Ahmad laen hana

Kahdijah yue tueng tuan Atikah
Pantah-pantah ubak hamba

Oh sare troh tuan Atikah

Neupeuindah ureueng tuha

. Lalu neubeudoh reujang-reujang
Seupeurti ban ureueng mulia

Padumna treb neuduek sinan
That sukaan hana tara

Tuan Atikah neumeuguree
Tuntut ileumee nyang that mulia

Neupubeuet Zabur deungon Taurit
Pajoh nekmat jati rasa

Khadijah peungui dum bee-beewan
Neubri pakaian keu ureueng tuha

Neulakee droe bak Khadijah

Neuwoe u rumoh pantah sigra

Atikah woe bak Abi Thaleb

Neuwoe bak Ahmad nyang that mulia

Yoh nyan Ahmad neuteumanyong
Pane tuan neujak gata

Atikah seuot bak Khadijah

Jiyue meulangkah ulon teuka

Abi Thaleb pi disinan

Keusukaan hana tara

Yoh masa nyan kheundak hadarat
Abi Thaleb sukacita

Padumna treb Ahmad sinan

Uroe malam dum simua

Tuan Fatimah peurumoh Abi Thaleb
Aneuk lam pruet neukandong na

Tuan Fatimah pi disinan
Neuduek sajan sabe mulia
Padumna lawet tuan Fatimah
Hana leumoh sabe rupa

Tuan Fatimah mantong lam barat
Goh lom troh hat budak keulua
Sajan neuwoe Ahmad u rumoh
Tuan Fatimah beudoh sigra

Padum lawet nyankeu meunan
Sapeue pi tan namumara

Abti Thaleb yoh nyan teumanyong
Ubak inong isteurinya

Pakon tabeudoh gata Fatimah
Kayem leupah meunan gata
Oh woe Ahmad gata beudoh
Peue paidah meunan keureuja

Kareuna Ahmad aneuk geutanyoe
Hankeu na peue bak lon kira
Sipeuet aneuk digeutanyoe
Hanke na peue tapeumulia




Teuma seuot tuan Fatimah
Habeh neupeugah dum peukara
Deungo lon peugah he suami
Hak nyang lon me jipeumulia

Sajan geuwoe Ahmad u rumoh
Budak jibeudoh jiduek sigra

Dijih pi teuduek dilon pi teudong
Han ek lon theun seungkak dada

Lazem meunan Oh woe Ahmad
Budak lam pruet lalu jaga
Jipeukeue le ubak Ahmad
Meunan adat rok-rok masa

Pat Ahmad duek keu nan jipeunab
Han tom silab adat nyang ka
Habeh narit bak Fatimah

Lalu meugah sigala donya

Kheun Yahudi asoe Makah
Meunoe jipeugah narit ulama
Meuteumeung dalam kitab Injil
Nyankeu Ali nyang Martadha

Sahbat nabi akhe jameuen

Nama geukheun Ahmad muda
Meunan meugah bak Khadijah
Maken meutamah nibak nyang ka

Rupa Ahmad meulaen-aen
Meusalen-salen meuganda-ganda
Bak siuroe neuyue meu uroh
Tuan Atikah yoh nyan teuka

Oh sare troh tuan Atikah
Neupeuindah hana tara

Neubri makanan ngon minuman
Laen nibak nyan dum aneka




Lheueh nibak nyan neubeuet Taurat
Pajoh nekmat cita rasa

Lalu neubri ngon pakaian
Sileungkapan keu Ahmad muda

Neubri ija deungon bajee
That meuteuntee indah rupa
Meunan pie tuan Khadijah
Laen pi mudah neukaronya

Padum lawet nyan mameunan
Teukeudi Tuhan nyang kuasa
Bak siuroe Khadijah tanyong
Peue saleh buet muda balia

Ahmad jinoe bak: Abi Thaleb
‘Sajan ngon sahbat dum barang na
Lom neutanyong tuan Khadijah
Bak Atikah neupareksa

Silawet nyoe he Atikah

Peue peurintah Ahmad muda
Geutem meulangkah keunoe bak lon
Sajan kawom sahbat dumna

Lon kheundak bri peujamuan
Peunajoh makanan dum sikada
Aneuk miet cut-cut sajan Ahmad
Bandum sahbat ureueng muda

Atikah seuot narit Khadijah
Insya Allah lon yue teuka

Nyoe lom takheun nibak Ahmad
Sajan sahbat lon yue teuka

He Khadijah deungo lon peugah
Kheundak Allah keu Ahmad muda
Nangbah tanle areuta pi tan

Cit meung badan udep nyang na




Lagi gareb ngon meuseukin
Lagi yatim tan nang bapa

Meunyo tatem tamupayah
Peue nyang galak uleh gata

Ureueng laen han soe tulong
Ateueh untong Ahmad muda
Meunan narit tuan Atikah
Lom Khadijah neumeuhaba

Adat meunan tuan Atikah
Ahmad suroh meuniyaga

Got gata yue bak jak meukat
Saleh meuhat meuteumee laba

Bak lon pangkai lon bri jalan

U nanggroe Syam meuneukat geuba
Teutapi tasom he Atikah

Bek tapeugah bak ayah bunda

Nyang talahe he Atikah
Neutueng upah gubeue unta
Teuma neuseuot narit Khadijah
Tuan Atikah neupumulia

Buet jak meukat panyang akai

Meudum pangkai meudum laba
- Han jeuet jikira laba ngon rugoe

Ahmad sidroe bingong raya

Teuma neumarit tuan Khadijah
Bek tagundah na soe kira

Na bak ulon si Maisarah

Utoh pantah beurniaga

Namiet ulon utoh seumurat
Dum jitupat rugoe laba
Habeh narit tuan Khadijah
Woe Atikah u rumohnya

Bak Abi Thaleb bak Halimah
Marit Atikah meunoe haba
He Abi Thaleb he Halimah
Narit Khadijah ulon bawa

Jilakee Ahmad uleh Khadijah
Jikeumeu peu upah gubeue unta
Jiyuejak ba u nanggroe Syam
Upah jikheun dum nyang suka

Peunajoh makanan ija pakaian
Dum sibarang jih karonya
Kon jipeupoh ateueh upah
Jibri deungon ate suka

Peunajoh makanan ija siluwiue
Hana sapeue utang hana

Adat neubri jiba Ahmad

Jitueng beureukat bak aneuk gata

Abi Thaleb deungon Halimah
Seuot pantah meunoe haba
Meungrila droeji le Ahmad
Bak kamoe jeuet bahle jiba

Akan teutapi bek jiubah

Uleh Khadijah ban kheun gata
Meunyo diubah kheun Halimah
Dudoe Atikah bek jeuet ddwa

Halimah jak ubak Ahmad
Neukheun narit neucalitra
He aneuk lon deungo lon peugah
Narit Khadijah Atikah ba

Jilakee gata le Khadijah
Jikeumeung peu upah gubeue unta
Jimeung ba jak u nanggroe Syam
Sajansajan meuneukat taba




Upah gata ban nyang galak I
Asai bak tajak sajan gata .
Ija pakaian ateueh Khadijah .
Kon bak upah jijok hareuga |

1

Jibri ngon kemah siseuen salen
Upah laen jikaronya |
Ahmad seuot ban kheun Abi |
Deungon umi ulon suka |

Halimah kheun rila kamoe |
Taduek sinoe hana guna Il
Sahbat teu lakee hana peue tabri '
Saboh ruti pat tadaya

Halimah peugah bak Atikah

Insya Allah Ahmad rila

Atikah jak bak Khadijah

Neuyue meukeumah peudieng unta

Tuan Khadijah ate mangat

Kalon meuneukat modal nyang geuba
Geubuka geudong geucok pakaian
Jineh pualam ngon peurmata

Intan pudoe mutu manikam

Meuh meupasang meuteuntee angka
Padum jamrot ainulbanat

Jineh meukasab meuwarna

Manek mutia han teukhimat

Geupeudieng sarat peuet ploh unta k
Ija bajee pakaian Makah
Padum Kupiyah surban sutera

Khadijah bri pakaian Ahmad
Indah sangat kaen sutra J
Bri bajee Syam sajan neume :
Aloh di asoe kasab dumna 5

Neubri kupiyah ngon seureuban
Ilok bangon ceudah rupa

Tuan Khadijah kalon Ahmad
Hilang leunyap pandangan mata

Ngieng di rumoh dong bak tingkap
Mata ladat hilang rasa

Leueng ngon jaroe lakee bak Allah
Bak jeuet nikah lon ngon dia

Ya Tuhanku gata Gani

Seulamat neubri dalam seumpeuna
Khadijah meuhei le Maisarah
Neujok keureutah daweuet simua

Tadeungo kamoe hai Maisarah
Jinoe kupeugah ubak gata
Adat neugaseh nyankeu kamoe
Ahmad sidroe tapeumulia

Ho nyang neujak gata sajan

Bek na reunggang meusikleb mata
Peue nyan nafsu beutaturot
Beutakot bek tadawa

Tajak nyoe kon tajak meukat
Ireng Ahmad dumna gata
Teuma seuot si Maisarah
Insya Allah pocut raja

Hajat ulon jino lon peugah
He Maisarah bak thee gata
Oh woe di Syam he Maisarah
Lon meunikah deungon dia

Nyankeu lon kheun hai Maisarah
Bek taubah nibak gata

Habeh narit bak Khadijah

Si Maisarah teuma bungka




Leubeh reutoh rakyat sajan
Ahmad yoh nyan bungka sigra
Padum uroe peujalanan

Troh nanggroe Syam dum geurata

Laju geupiyoh di teungoh blang
Kemah neupeudong dua tiga
Meugah ka troh saudagar Makah
Rakyat bahrullah sajan neuba

Ureueng suroh bak Khadijah
Meuneukat haloh dumna geuba
Meuneukat meuh pudoe intan
Yaqot pualam manek mutia

Ban geudeungo haba meunan

Dum ureueng Syam keunan teuka
Dum jimubloe ureueng nanggroe Syam
Habeh simpan peue nyang geuba

Meuteumee laba rab lipat lhee

Saboh pangkai dua laba

Dua lhee uroe lheueh nibak nyan
Ureueng nanggroe Syam meuuroe raya

Malam Aleuhad troh bak gantoe
Nyankeu uroe di Nasara

Bak malam nyan dum ureueng Syam
Teubiet u blang uroe raya

Umu lhee uroe raja meuen
Meunan kayem rok-rok masa
Jime kande u teungoh blang
Mise bintang leumah nyata

Leumah neukalon u teungoh blang
Rakyat meukumbang muploh laksa
Geutot meuriyam meugeurupoh
Beude kiroh subra donya

Lalu geujak ureueng Makah
Dum kafilah Ahmad muda
Ahmad muda pi jak sajan

Kalon piasan meuuroe raya

Oh troh keu nan u teungoh blang
Len ngon tanglong padam nyala
Angen pi tan ujeuen pi tan -
Habeh padam dum peulita

Jitot sagoe jeh len sagoe nyoe
Rakyat meugumoe lam klam buta
Dumna rakyat habeh susah

Raja gundah hana tara

Dumna rakyat bandum habeh woe
Seupot tuloe glap gulita
Uleebalang peurdana meuntroe
Habeh'jiwoe sajan raja

Ate susah raja ngon rakyat

Han tom dapat meunan nyang ka
Singoh uroe raja pangge

Rakyat beu hade na disana

Tuha muda uleebalang

Dum sibarang beu habeh teuka
Beungoh uroe krah le rakyat
Lalu beurangkat tuha muda

Tamong u dalam bak sulotan
Uleebalang ngon panglima
Jatuh keu sabda bak raja Syam
Pakri taiem gata dumna

Pakon beuklam panyot dum len
Taiem mantong dumna gata
Peue sabab lon cuba peugah
Pane peurintah bahya teuka




Seuot rakyat dum sikalian
Ampon jonjongan kamoe dumna
Deelat tuanku tan meutupeue -
Saleh sihe balek mata

Tuanku tanyong ubak alem

Nyata teusom gob nyan buka
Tuanku tanyong bak ahlunnujum
Saleh na maklum Tuhan peunyata

Raja tanyong ubak alem

Ubak nujum neupareksa

Meung han tapeugah bak uroe nyoe
Kukoh takue dumna gata

'Yoh nyan gundah dumna rakyat
Raja beungeh that dukacita

Nan raja nyan Imam Raheb
Di Syam keubiet gob nyan raja

Yoh nyan gundah dumna rakyat
Raja beungeh that hana tara
Gundah raheb ngon uleebalang
Rakyat sikeulian ngon ulama

Soekeu nyang na ureueng nanggroe
Jeueb-jeueb sagoe nujum peundita
Maka jimarit rahib sidroe

Na bak kamoe ureueng tuha

Gob nyan sidroe guree kamoe

Lagi umu sangat tuha

Bak rahib nyan saleh maklum
Tuanku neuyue tueng keunoe sigra

Sabda raja ubak bujang

Jak tueng reujang rahib nyang tuha
Bujang jak tueng rahib u gampong
Laju diusong ubak raja

Troh bak raja teuma rahib
Neutanyong le keupadanya
He tuanku kamoe beuklam
Sideh di blang uroe raya

Kamoe sinan na keu sijeum
Teuka ureueng Makah mulia
Na siat troh ureueng Makah
Panyot habeh lon simua

Wahe rahib peue alamat

Han tom dapat dilee nyang ka
Teuma seuot rahib sidroe
Tadeungo kamoe wahe raja

Ureueng mulia teuka keunoe
Bak nanggroe nyoe Allah karonya

Maka sabda Imam Raheb

Tapeugah pat tapeunyata
L]

Bak uroe nyoe tapeuleumah
Nak jeuet tapoh tapupana
Bahle tapoh tapumate

Bek teuka le singoh lusa

Seuot rahib han jeuet meunan
He jonjongan salah raya

Adat tapoh han ek mate

Han Allah bri pubinasa

Yoh nyan rahib peugah narit
Haba Taurit Injil Isa

Geupeugah lahe Nabi Muhammad
Di nanggroe Arab Makah mulia

Aneuk Abdullah cuco Abdulmuthaleb
Bangsa Arab nabi mulia

Tanda lahe Nabi Muhammad

Mate meuhat dum beurala




Oh troh Muhammad teudong hadapan
Hanco meuhat Tuhan beurala

Jinoe tuanku himpon keunoe
Bandum sinaroe Tuhan beurala

Oh neueu troh gob nyan keunoe
Hanco keudroe patong beurala
Nyan alamat ka lon peugah
Adat tapateh na bahgia

Adat tabantah teuka mudarat
Hukbm kitab meunan haba

Raja deungo meunan peuneugah
Rakyat neuyue krah sigala donya

Geuyue peusapat dumna patong
Geuyue peutamong ubak raja
‘Imam Raheb kheundak kanduri
Peujamee paki bandum ulama

Geupeujamee ureueng Makah

Dum kafilah ureueng teuka

Teuma geujak tueng ureueng Makah
Suroh titah nibak raja

Bujang jak tueng ureueng Makah
Geumeulangkah dum peutua
Geukheun raja kheundak kanduri
Peujamee paki rakyat dumna

Droeneu bandum ureueng Makah
Nyang kafilah ureueng teuka
Teuma geuseuot ureueng Makah
Insya Allah kamoe teuka

Geujak b&ndum ureueng Makah
Ngon Maisyarah tinggai dua
Deungon Ahmad dalam kemah
Laen leupah ubak raja

Troh u dalam geubri kanduri
Rakyat sare makeuen dumna
Raja kalon tan alamat

Dan amanat rahib tuha

Raja tanyong ubak bujang

Na lom ureueng tinggai disana
Hana habeh keu noe ureueng jak
Tajak tueng keunoe neuyue teuka

Marit rahib bak sulotan

Tuanku yue tueng ureueng mulia
Bek barangsoe tuanku suroh

Tan jituoh buka haba

Narit mameh muka masam

Le that ureueng meunan nyang ka
Tuanku yue jak mupeuti jroh
Nyang na tuoh adat mulia

Tuanku neuyue jak peurdana meuntroe
Teuma dudoe ngon panglima

Geujak laju teubiet u blang

Leumah burhan saboh rupa

Puteh kuneng hitam mirah
Ateueh kemah ureueng teuka
Ateueh kemah ureueng Makah
Laen tampah hana sapeue na

Oh troh keunan ubak kemah
Geutamong pantah ureueng dua
Ureueng lam kemah cit dua droe
Laju geupeutoe keupadanya

Geumubri saleuem geumumat jaroe
Teuma dudoe geubuka haba
Kamoe tuan nyang troh langkah
Suroh titah nibak raja




Droeneu dua suroh sulotan
Tamong u dalam jinoe beusigra
Areuta ngon unta sinoe takeubah
Bek neususah han peue mara

Saboh gadoh siploh geugantoe”
Dalam nanggroe silama-lama
Oh neudeungo narit meunan
Ahmad yoh nyan beudoh sigra

Maisarah pi jak sajan

Tamong u dalam kuta raja
Imam Raheb ateueh meuligoe
Teuduek keudroe ateueh tahta

Duek bak tingkap mata u blang
Leumah neukalon awan teuka
Diyub awan na ureueng peuet droe
‘Teuma nyang sidroe jroh that rupa

Neueu cahya hu seumeulhoh
Cahya tuboh leumah u lua
Laju geutamong teuma u dalam
Geueu Tuhan habeh binasa

Patah takue ladom badan

Putoh meukhan dum keupala
Lheueh nyan Ahmad geume u dalam
Sigala dum meungadap raja

Sajan rahib disinan dum
Sigala kawom rakyat dumna
Geubri makanan peujamuan
Dalam hidang nyang mulia

Oh lheueh makeuen simpan hidang
Peurab sulotan bak saidina

Duek hadapat tuan Ahmad

Imam Rahe buka haba

Wahe Ahmad neusuet bajee
Kamoe lakee kalon rupa

Tuan Ahmad lheueh suet bajee
Raja lakee com bak dada

Raja neumat jaroe Ahmad

Raja ucap kalimah dua

ASYHADUANLA ILAHA ILLALLAH

WA ASHADUANNA MUHAMMADARRASULULLAH

Imam Raheb peuek saksi
Muhammad Nabi Rasui Taala
Imam Raheb duek likot Ahmad
Neueu alamat saboh tanda

Wasiet ayah Imam Raheb
Dilee yoh udep saboh masa
Tanda nabi akhe jameun
Rupa sang timoh saboh tanda

Khatamun nabi timoh bak rueng
Antara seunaleueng baho dua
Tamse cumuet teubiet nanoh
Bee jih leumoh ban syureuga

Ban bee zabiet minyeuk ata
Pake dawa Yahudi Nasara
Jidawa rasui ngui bee-beewan
Uroe malam mubee sama

Deuh neukalon Imam Raheb
Ban nyang wasiet nyoe ka nyata
Teuma geukheun riwang syahdat
Jaroe neumat tangan saidina

Tapeulheueh lon ya Muhammad
Ateueh sirat titi neuraka

Lheueh nyan Ahmad neulakee droe
Neukheundak woe u Makah mulia




Imam Raheb bri sideukah
Areuta bahrullah han teukira
Sireutoh unta brat deureuham
Di pakaian bajee ija

Laen nibak nyan alat peukakah
Raja seudeukah keu saidina
Lheueh nyan Ahmad neulakee woe
Gisa u nanggroe Makah mulia

Idin pi lheueh Ahmad beujalan
Rakyat bak kandran ateueh unta
Ahmad neujak deungon tapak
Han neutem ek ateueh unta

Dua uroe Ahmad neujak
Saket tapakneu bandua
Ahmad dua ngon Maisarah
Laen jumeulah droeneu

Digob laen ateueh kandren
Jak bagah han geuba unta
Tuan Ahmad ngon Maisarah
Jak meulangkah gaki dua

Kuweuet gaki saket tapak
Nyum han ek bak peurasa
Troh peureuman bak hadarat
Malaikat tron u donya

Tron Jibrai ubak Ahmad
Geujak peukeuot urat donya
Kareuna sabab jioh jalan

Yoh masa nyan geuprueh donya

Dumna rakyat ireng sajan
Ahmad beujalan jioh sapa
Padum-padum peurhentian
Rakyat sajan ireng simua

Bak siuroe tuan Ahmad
Kada hajat didalam sapa
Maisarah jijak sajan

Ngon hamperan sidroe hana

Lheueh meusuci tuan Ahmad
Bee pi mangat leumah keulua
Bee pi mangat ban kheulumbak
Suka galak rakyat dumna

Ladom jikheun bee ie mawo
Jineh baro ngon komkoma
Ohnan ka hireuen Maisarah
Han tom pernah dilee nyang ka

Si Maisarah lom seumurat
Dum mukjizat nyang ka nyata
Di phon awai hingga akhe
Jisurat le boh lam angka

Boh lam buku dum jikeubah
Suroh Khadijah dum jikira

Yue Khadijah boh lam surat
~ Haba ngon buet dum areuta

Limong uroe troh u Makah
Rakyat bahrullah hireuen bicara
Digob dilee dijak u Syam

Troh lhee buleuen jak nyang teuga

Gob nyan beujalan limong uroe
Troh u nanggroe Makah mulia
Teuma jieue le asoe Makah
Ahmad ceudah nibak nyang ka

Na nyum bek cre uroe malam
Bak jipandang jeub kutika
Ahmad dilee ngon Maisarah
Len kafilah goh lom teuka




Ladom ka troh mantong disana
Lheueh nyan neuwoe tuan Ahmad
Ngon Maisarah sajan seureuta

Abi Thaleb that sukaan
Neukalon nyan Ahmad teuka
Si Maisarah dilakee droe
Laju jiwoe pantah sigra

Oh sare troh bak Khadijah

Si Maisarah buka haba

Jijok keureutah daweuet kalam
-Seumah khadam bak tuannya

Jijok surat bak Khadijah
Teubiet pantah sigra-sigra
Ban neukalon haba lam surat
Indah sangat hana tara

Dum mukjizat nibak Ahmad
Ngon seulamat Tuhan karonya
Leueng lhee uroe neuwoe Ahmad
Ka troh rakyat sajan ngon unta

Padum-padum ngon peurasan
Bunyi-bunyian han teukira

Unta peuet reutoh areuta Ahmad
Haba rakyat nyang jak sama

Troh ileumee dumna rakyat
Sideukah raheb deungon laga

Yoh nyan meusyeuhu ureueng woe di Syam

That sukaan le that laba

Abu Jeuhai that meupot-pot
Beunci keu Ahmad hana tara
Areuta le that geupawoe di Syam
Beunci gob nyan thatbak nyang ka

Mantong diikot rakyat teungoh jak




Meuh ngon pirak han teukhimat
Geupeudieng brat peuet ploh unta
Khadijah bri dum keu Ahmad
Jiyue intat dum barang na

Neuyue intat areuta bahrullah
Le Khadijah ureueng kaya

Areuta geujok bak Abi Thaleb

Yoh nyan Ahmad marit sigra

Pane areuta keunoe takeubah
Areuta Khadijah dilon hana
Areuta Khadijah kon dikamoe
Jak tapuwoe keudeh teuma

Rakyat puwoe bak Khadijah
Lalu neumarah ninan pula
Pakon tapuwoe milek Ahmad
Jak taintat bak po areuta

Beudoh rakyat geujak intat
Ubak Ahmad lom meugisa
Oh sare troh ubak Ahmad
Amarah that nibak nyang ka

Areuta nyoe kon di kamoe
Pakon tapuwoe keunoe teuma
Nyang po milek di Khadijah
Deungo mupeugah meucalitra

Laba mudal kon dikamoe
Tadeungo jinoe lon calitra
Laba mudal keu Khadijah
Si Maisarah meuniaga

Biet na meujak u nanggroe Syam
Meujak meuen kalon donya
Nyang na dilon pasai upah

Goh lom mupeugah hana lom Kira




Ngon peunajoh leubeh bak ganda
Masa dilee janji yoh phon
Upah keu lon geubeue unta

Unta han tom lon mat taloe
Dilon laloe duek laiu tahta

le deungon ek lon gob basoh
Bu lon pajoh dum gob bawa

Beungoh seupot bu lam hidang
Ureueng upahan na lhee banja
Eh bak kaso bu lam hidang
Saket badan gob useuha

Pangkai lon tan meusingupang
Pane jalan meuteumee laba

Nyan keu sabab kon areuta kamoe
Jak tapuwoe pantah sigra

Jak tapuwoe bak Khadijah

Bek tabantah dumna gata
Meunan neukheun uleh Ahmad
Ubak rakyat nyang ba areuta

Padum uroe nyang mameunan
Riwang ulang rakyat bawa
Teuma teutab bak Khadijah
Tuan Atikah neuyue teuka

Oh sare troh tuan Atikah

Areuta neuyue troh keupadanya
Ureueng Makah habeh dum hireuen
Sabab han neutueng dum areuta

Tuan Khadijah that sukaan
Neulakee bak Tuhan bak seumpeuna
Bak jeuet Ahmad keu suami

Bak Tuhan bri kabui pinta

Leubeh bak upah ka keu lon geuboh

Uroe malam neuleueng jaroe
Meujan neumoe ro ie mata
Tuan Khadijah bri pakaian
Peursalenan Ahmad muda

Ija bajee deungon makanan
Sikalian Khadijah kira
Teuduek haba tuan Khadijah
Ngon Atikah teutap haba

Lailaha illallah

Neuwoe kisah keu Ahmad muda
Meuwoe kisah Ahmad ngon rakan
Peuet ploh sahbat lon calitra

Sigo lon kisah ngon Abu Jeuhai
Narit ka tinggai padumna lama
Bak siuroe teukeudirullah
Ahmad meulangkah sidroe saja

Sahbat tinggai hana sajan
Neubeujalan bak ret raya
Teuma meuteumee ngon Abu Jeuhai
Sidroe sagai ngon pi hana

Teuma marit Abu Jeuhai
Kureueng akai ureueng tuha
Wahe Ahmad pane tajak
Treb ka jarak ho tabungka

Pasai dilee yoh mupake

Goh lom dame ohnoe masa

Oh lheueh ka geupoh rakyat ulon
Lheueh nyan ka plueng kajak bungka

Bak uroe nyoe kutueng balah
Cuba meureupah gob pi hana
Adat teuga kee ek kupoh kah
Kutueng balah kupeutuka



Adat teuga kah ek kapoh kee
Teutop meunalee dalam donya
Kapreh sinan wahe Ahmad
Kacuba mat kupeurasa

Ahmad seuot bek hai abu
Hana soe eue gob pi hana
Adat mate ulon tapoh

Hana saboh soe tueng bila

Adat mate gata lon cang

Malee han ban gata raja

Han tom raja mate sidroe
Rakyat lam nanggroe jieu hana

Wahe abu gata ureueng ka chik

Ulon putiek aneuk gata

Deungon peue saba b ulon tadeungki
Peue ulon bri jahat keu gata

Pakon ulon neukeumeung poh
Sabab nyang toh peue kareuna
Abu Jeuhai seuot pantah

Jinoe kupeugah sabab kareuna

Sabab kajak ret lam jurong

Surak meukeupong kah that raya
Kah baroe kon troh bak peuet ploh
Kah that ugoh mise raja

Han thee keudroe kah tan nangmbah
Bu kapajoh adakala

Lah na gaseh Abi Thaleb

Ek keu udep geupeulara

Jibri keu bu dum sijeumpet
Jeuet keu udep ohnoe masa

Oh ka rayek han thee keudroe
Kakeumeung gantoe kamoe raja

Mise kamoe na meurakyat
Rakan sahbat sidroe dua

Dikah pi meunan wahe Ahmad
Mangat gob lihat laku rupa

Geuba rakan dua lhee ploh

Na meuungkoh ateueh donya
Kakeumeung raja nanggroe Makah
Kakeumeung pinah kamoe raja

Pane kubri kah keurajeuen
Meunyo mantong udeb lon na
Meunan narit Abu Jeuhai
Seuot rasui nabi kita

Wahe abu lon tan hajat

Hana lon meuniet keumeung raja
Ulon dagang aneuk piatu

Hana ma ku lon ngon bunda

Gata abu biek raja Makah

Nyang na meugah Hasyem bangsa
Ulon abu biek abdi

Bangsa Habsyi geupubloe ba

Ku lon namiet Abdul Muthaleb
Pane dapat ulon raja

Jinoe abu ulon meutanggoh
Uroe tujoh abu teuka

Neukrah rakyat beuhabeh tron
Keunoe u mideuen sigala donya
Tajak kalon tameureupah

Soe nyang pantah soe nyang teuga

Teuga gata leumoh ulon

Cit gob kalon deungon mata
Nyang ka meuhat ulon talo
Kareuna baro umu muda




Meunang gata abu meuhat
Kareuna kuat lagi tuha
Seupeurti ban mama Hamzah
Kuat ngon pantah lagi peurkasa

Gata pi meunan wahe Abu
Cit meuguru sukee teuga
Tujoh uroe tanggoh ulon
Uroe sinanyan Abu teuka

Abu Jeuhai seuot pantah
Han peue salah ulon rila
Tujoh uroe tanggoh lon bri
Uroe sinanyan Abu teuka

Abu Jeuhai seuot pantah

Han peue salah ulon rila
Ahmad neuwoe bak Abi Thaleb
Neupeugah narit ubak mama

Neupeugah bak Saidina Hamzah
Saidina Abbas hade disana
Ahmad peugah bak Halimah
Bak Atikah sahbat dumna

Hingga sampoe bak Khadijah
Ahmad meureupah deungon raja
Tujoh uroe peurtanggohan

Uroe sinanyan u mideuen raja

Yoh masa nyan tuan Khadijah
Sangat gundah hana tara
Takot binasa tuan Ahmad
Han troh hajat nyang neusaja

Saleh patah bak meureupah
Rugoe Khadijah Ahmad ka ceudra
Khadijah meuhei si Maisarah
Namiet bahrullah han teukira

Neuyue peuget pakaian kemah
Geupeudong meureutoh bangon rupa
Di yub kemah leueng hamparan
Ngon peurasan dum aneka

Bunyi-bunyian han teupeugah
Suroh Khadijah yue keureuja
Tujoh uroe geupeugot mideuen
Rupa hireuenpandang mata

Padumna alam deungon pupanji
Teudong meuriti ban siseun lingka
Dalam kemah peunoh kurusi
Teuduek meuriti mubanja-banja

Geuleueng di ateueh dum tika Syam
Teumpat duek tuan raja-raja
Teuduek haba alat mideuen

Haba ureueng lon calitra

Abu Jeuhai ulon kisah

Oh troh tujoh tanggoh nyang ka
Abu Jeuhai mangat ate

Nyum hana le ureueng kaya

Kaya meung gob nyan laen han soe
Bak pakaian taeu rupa

Abu Jeuhai neungui pakaian
Siulahan ureueng muda

Pakaian meuh intan pudoe
Bajee diasoe meuboh dogma
Alat keurajeuen leungkap badan
Jineh pakaian alat raja

Lheueh nyan neuuet ubat peunawan
Teuga han ban kuat anggeta

Laen nibak nyan ubat geupajoh
Dalam tuboh ubat teuga




Padum-padum do’a geuhapai
Beusoe hanco jan neuupa
Padum-padum peubeudoh kudrat
Jeueb-jeueb urat jipeurata

Hapai do’a lam uroe tanggoh
Hana teudoh hapai do’a
Hapai sabe hana putoh

Hana piyoh mangat teuga

Peunajoh makanan bandum jihat
Ie jisukat meudum piala

Guree jisajan han tom cre

Sinan sabe sajan raja

Tieb-tieb uroe manoe beungoh
Geupeubeudoh urat teuga
Reutek gaki reutek jaroe
Geubeuot droe keuieng geugisa

Lheueh nyan geupajoh bu lhee geupai
Lheueh geutangkai geuboh sira
Lheueh pajoh bu upa jaroe

Bak mata uroe geubleuet mata

Meunan guree Abu Jeuhai
Tujoh uroe geukeureuja

Oh sare lheueh ngui pakaian
Jak u mideuen sigra-sigra

Ngui pakaian dua lhee ban
Hana lawan ngon tapeusa
Geukeubah nyan geungui laen
Leubeh canden rupa raja

Tuan Khadijah jinoe lon seubut
Kada bacut oh mumada

Peuet droe ureueng geupeusapat
Peurtama Ahmad dua sahbatnya

Keulhee Hamzah keupeuet Abbas
Dum geupileh Ahmad muda
Geubri pakaian le Khadijah

Peuet jumeulah maseng jeumba

Aneuk miet laen ngui pakaian

Nyang muda seudang laen rupa
Nyang peuteungohan laen pakaian
Nyang tuha nibak nyan na bacut bida

Nyang tuha that geubri tungkat
Ban nyang babat atorannya
Bajee jubah seureuban puteh
Geunantoe keureh silat jeumba

Bajee raya troh u gaki

Khadijah bri bandum rata

Peuet ploh geudong habeh pakaian
Khadijah bulueng habeh rata

Hamzah Abbas hireuen dahsat
Peue hikeumat Khadijah kira
Neueu Khadijah bri pakaian
Peusalenan keu Ahmad muda

Meujineh-jineh dum pakaian

Han tom takalo meunan nyang ka
Pakaian nibak Nabi Ibrahim

Di nanggroe Syam keunan geuba

Hireuen mata soe nyang kalon
Padum-padum yum sikrak ija
Seureuban haloh mise asap
Adat tamat meunyum hana

Kupiyah seureuban ija bajee

Hana troh thee bak hareuga

Meulaenkan ureueng nyang publoe-publoe
Nyang na tupeue boh hareuga




Laen nibak nyanlpudoe ngon intan
Peunch badan Ahmad muda
Jibeudoh hu cahya badan

Lua dalam jibeudoh cahya

Oh lheueh meungui ija bajee

Boh bak ulee kulah kama

Oh lheueh meungui dum pakaian
Jimeusu kandran awai mula

Geupalee gong deungon canang
Su meukumbang hareudom mama
Sangkakala deungon nafiri
Deungon muri kumbang dangsa

Teudong ngon alam deungon pupanji
Beudoh peureugi rakyat dumna
Tuan Ahmad neubeujalan

Sahbat sajan ireng sama

Tuan Hamzah ngon tuan Abbas

Sajan meulangkah ngon Ahmad muda
Laen nibak nyan dumna rakyat
Barullah that meuribee laksa

Maseng-maseng dum ngon alat
Ireng Ahmad nyang mulia

Le that ureueng sajan Ahmad
Pakaian hibat bak anggeta

Hamzah ngon Abbas neujak sajan
Di wie di uneuen muda bahlia
Lalu teuka awan pupayong
Jipeutudong Ahmad muda

Padum-padum nyang mat alam
Panca logam seundi wareuna

Ngon pupanji ladom pupayong
Rakyat meuhimpon u mideuen raja

Meuhayak payong anggok-anggok
Jampu biru mirah diwangga
Payong putih ngon payong mirah
Subhanallah han teukira

Oh sare troh nyan u mideuen

Le that ureueng rakyat meulaksa
Abu Jeuhai pi disinan

Rakyat sajan han teukira

Ngon bee-beewan han teupeugah
‘Teubiet pantah sigra-sigra

Ngon pakaian pi that indah
Hana ubah ngon umpama

Adat jikalon kee uleh Ahmad
Saleh teukeujot jieu rupa
Meunan sangka Abu Jeuhai
Han keu na soe ureueng kaya

Abu Jeuhai pi troh u mideuen
Leumah neukalon Ahmad muda
Oh jikalon ubak Ahmad

Lalu teukeujot ureueng tuha

Yoh nyan leumoh le ngon asoe
Ban mata uroe teungoh geurhana
Mise uroe ka cot reumbang
Bukon bubarang limpah cahya

Dumna rakyat yoh masa nyan
Han ek teuntang Ahmad muda
Teuma teuka si Maisyarah
Pantah-pantah keunan teuka

Jileueng hamparan dinab Ahmad
Meunan amanat Siti Sara

Nyan hamparan peurmadani
Nyan buet jari Siti Sara



Nyankeu hampal!an turon muron
Troh baik jih com ka treb lama
Turon bak indatu nenek

Nibak Nabiyullah Musa

Turon nibak Nabi Ibrahim
Salen malen padum ambia
Hingga sampoe bak Muhammad
Beureukat mukjizat dum ambia

Lalu jihampar dinab rakyat

Ban amanat Siti Sara

Rubeueng nyan teudong ubak Ahmad
Meunan biat dum ambia

Rubeueng nyan teueh bak Abu Jeuhai
Ureueng beubai tan agama

Abu Jeuhai ka jipeurab

Ubak Ahmad ureueng muda

Abu Jeuhai sangat teukabo
Hana jicuko keu hak taala

Abu Jeuhai marit ngon Ahmad
Meunoe lafat mula haba

Tadeungo kamoe wahe Ahmad
Uroe nyoe meuhat troh ban pinta
Adat kaba rakyat siribee
Katamon bak kee keunoe dumna

Sigo kuramah jeuet keu teupong
Adat na lom keunoe kaba

Peue hai na lom laen nibak nyan
Habeh kusimpan kupeupana

Yoh nyan beungeh Saidina Hamzah
Pahlawan meugah aduen bapa
Ngon amarah bukon bubarang
Mise bireng jiek bisa

Kri cit narit tuan Abbas

Bek that beungeh he saudara
Tapreh dilee meusijamong
Karonya Tuhan han troh kuasa

Hana hase ban jikheundak
Meulainkan hukum Allah Taala
Oh neudeungo narit Abbas
Saidina Hamzah hana dawa

Yoh nyan rakyat duek meusukee
Maseng pangkee alat seunjata
Saboh sukee Abu Jeuhai

Nyan lasyeuka gob nyan raja

Yoh masa nyan jimeutaroh
Meugeurupoh di mideuen raja
Abu Jeuhai nyan ngon rakyat
Taroh le that han teukira

Maisarah sidroe lawan

Meuploh eumpang deureuham dinar
Tuan Khadijah pi disinan

Neuyue lawan taroh nyang na

Adat talo nyan ka sudah

Milek Allah dum areuta

Dilee neubri jinoe pulang

Woe bak Tuhan Po nyang Esa

Tuan Khadijah neuleueng jaroe
Neupeujok droe dum areuta

Lon pulang bak tangan kudrat
Ulon ngon Ahmad ban hukom gata

Tuhanku neubri bak meunang Ahmad
Deungon iradat kudrat gata

Nazar ulon sireutoh paki

Sideukah lon bri bandum rata




Oh lheueh naza tuan Khadijah
Langet tujoh mise geumpa

Arasy keurusi loh ngon kalam
Sum meuguncang ban sineuna

Malaikat teukeujot han ban
Syureuga lapan pinto teubuka
Pinto langet tujoh lapeh
Bandum habeh ka teubuka

Pinto neuraka tujoh pangkat
Habeh teutob ban sineuna
Habeh teubuka syureuga tinggi
Alam sare haro hara

Malaikat peuet peuek seumbah
Ubak Allah Tuhan nyang Esa
Arasy keurusi loh ngon kalam
Pakon meuguncang ya Rabbana

Langet tujoh syureuga lapan
Pakon meunan ya Rabbana
Ya Tuhanku neupeuampon
Deesya ulon hamba gata

Tapeunyata ubak kamoe
Pakon meunoe haro hara
Tron peureuman bak hadarat
Malaikat deungo sabda

He Jibrai he Mikai

He Israfi Izraili

Tron u bumoe geutanyoe peuet
Sigala rakyat bandum neuba

Abu Jeuhai meureupah ngon Ahmad

Bantu bak kuat gata nyang na

Tabantu Ahmad gata nyang peuet

Adat bek jeuet hilang nyawa

Teukeudi Ahmad leumoh kudrat
Teutapi tuboh bek binasa’

Habeh peureuman bak Jibrai

Tron jeueb makam malaikat dumna

Neubri saleuem malaikat

Seuot Ahmad meunoe sabda
Wa alaikumussalam wahe sahbat
Malaikat ban peuet gata

Malaikat sajan Ahmad

Bandum sangat that peukasa

Abu Jeuhai ka meuhadap

Laju neupeurab bak Ahmad muda

Wahe Ahmad po samlakoe
Tuha kamoe nibak gata
Kareuna gata hana kuat
Ngon baro that umu gata

Gata dilee tapuphon mat
Padumna kuat gata muda

Ahmad neukheun bak Abu Jeuhai
Gata dilee ureueng tuha

Han ek lon theun that tacupet
Lon kheun kaseb lon lakee jra
Abu Jeuhai neukheun meunoe
Gata dilee ureueng muda

Kutika han ek kapeureunyah
Malee that kah ateueh donya
Meunyo ulon tayue dilee
Jeuet keu abee tuboh gata

Meunan neukheun Abu Jeuhai
That teukabo ureueng tuha
Ahmad neukheun bak Abu Jeuhai
Pakon takabo gata tuha



Han troh ileumee gata mahluk
Nyang sabe duek di ateueh donya
Di ulon kupasa Allah

Ban peurintah Tuhan Esa

Neubri kuasa dum buet kudrat

Ban iradat ulon suka

Gata sidroe kuasa maheuluk

Ban nyang kheundak hase keureuja

Bahkeu gata dilee keunoe

Lon meureunoe ubak gata
Kamoe han tom bak meureupah
Tapeuleumah uleh gata

Kuasa kamoe nibak Tuhan
Gata pahlawan dilee teuka
Abu Jeuhai kheun bak Ahmad
Ingat-ingat gata muda :

Meunyo dilee tayue kamoe
Kalon buet jaroe ureueng tuha
Han peue teukeuse wahe Ahmad
Dilee kuyue mat nibak gata

Tayue cit dilee kamoe pubuet
Gata nyang cut tan kuasa
Kutakot jeuet hanco reumok
Sigo kusawak jeuet keu sira

Bek teukeuse wahe Ahmad

Ubak rakyat dum barang na

Bek jikheun lon peuleumah kuat
Bak aneuk miet cut nyang baro na

Bak uroe nyoe hana peue syok
Hana teujalok habeh haba
Abu Jeuhai neumat rante
Neubeudoh le pantah sigra

Meutatah rona manikam
Neukeumeung sungkam Ahmad muda
Teukeudirullah nyan keu Ahmad
Malaikat sajan seureuta

Malaikat peuet sajan Ahmad
Kuat-kuat Tuhan karonya
Abu Jeuhai neupoh Ahmad
Rante neumat nibak punca

Rante meulilet bak badan droe
Peuet limong droe ureueng hila
Tan meusigo keunong Ahmad
Malee neuthat ureueng tuha

Abu Jeuhai neutiek rante
Neumarit le meunoe haba
Wahe Ahmad jinoe bek le
Deungon rante seb dum nyang ka

Bahle dudoe tameureupah

Jinoe pi bah tameupanca

Ahmad seuot peue nyang kheundak
Peue nyang galak ulon suka

Abu Jeuhai surung jaroe
Ahmad peutoe jok tangannya
Teuma Jibrai surung jaroe
Abu Jeuhai sambot sigra

Meurok jaroe ngon Jibrai
Geusangka nabi tangan saidina
Abu Jeuhai reugam oh that
Teuma geukarat geukeumeu puta

Peuet limong go neukeumeung peureubah
Teubiet darah ureueng tuha

Aneuk jaroe dum ka mirah

Bak neuilah keumeu puta



Hana ilah Ahmad sidroe
Abu Jeuhai beungeh raya
Neuputa oh sunggoh ate
Nyum ka reule dum anggeta

Ahmad sidroe hana meugrak
Kudrat iradat Allah Taala
Lheueh jiputa meunyum gundah
Teubiet darah jeueb-jeueb roma

Teubiet reuoh jeueb-jeueb jaroe
Ahmad sidroe meugrak hana
Lheueh nyan gundah Abu Jeuhai
Gadoh akai ngon bicara

Yoh nyan jikheun ubak Ahmad
Payah sangat hana tara

Wahe Ahmad tadeungo kamoe
Cuba jinoe uleh gata

Ahmad seuot narit Abu
Tapreh teungku wahe mama
Wahe Abu piyoh siat

Gata sangat payah raya

Wahe Ahmad han peue piyoh
Han peue tanggoh dum meu gata
Seuot Ahmad insya Allah

Tuhan peurintah alam donya

Ingat-ingat wahe Abu

Bek that teukabo gata raja
Tadeungo kamoe wahe Ahmad
Cit lam ingat rok-rok masa

Yoh nyan Ahmad ucap tasbeh
Pujoe Allah Tuhan Esa

Jideungo bandum uleh rakyat
Leumoh leumbot pujoe Rabbana

SUBHANALLAH WALHAMDULILLAH
WALA ILAHA ILLALLAH WALLAHU AKBAR
WALAHAULA WALA QUWATA ILLA BILLAHIL ALIYIL

ADHIM

Ahmad yoh nyan neubri kuasa
Neumat bak jaroe Abu Jeuhai
Siblah sapai neugeulawa
Malaikat bandum tulong

Lalu neulambong u andara

Abu Jeuhai ka lam awan

Ube kumbang leumah u donya
Deueh jikalon le asoe Makah
Rakyat bahrullah han teukira

Dumna rakyat tukui u bumoe
&eunta asoe kuyu anggeta
Tuan Khadijah that sukaan
Rakyat sajan ate suka

Dumna rakyat lakee ampon
Nyang na bandum tuha muda
Neupeuampon cela bak Abu
Abu Jeuhai raya deesya

Tadeungo kamoe wahe rakyat
Geumunajat lakee do’a

Yoh nyan Ahmad mohon bak Tuhan
Neuleueng tangan angkat keupala

Ahmad lakee ubak Tuhan
Meunoe bangon neulakee do’a
He ya Allah ya Tuhanku
Deesya Abu nibak gata

Kon bak ulon deesya Abu

Ya Tuhanku deesya bak gata
Deungon neutulong le gata sidroe
Ayah kamoe bek binasa



Do’a pi lheueh nibak Ahmad
Dinab rakyat meule laksa :
Abu Jeuhai sajan di manyang ‘
Taeu meuhong-hong u antara '

Yoh nyan ka rot Abu Jeuhai
Neutheun tangan Ahmad sigra
Siteungoh ulama meunoe khabaran
Geusrom u manyang watee zuha

Padumna treb dalam awan |
Srot di manyang waktu asa |
Kutueng lafad dalam quruan r
Nibak pireuman Allah Taala '

WAL ASHRI INNAL INSANA LAFI KHUSRIN
Ingat polem watee asa

Nibak teukeuse dum geutanyoe :
Ubak Tuhan droe nyang that Esa |

Meunan teukeudi nibak Allah
Meunan peurintah ateueh hamba !
Jikalee kon Ahmad sambot

Meuhat hanco jeuet keu sira

Bandum kawom Abu Jeuhai
Habeh neumoe neuro ie mata
Dumna kawom malee that
Dinab rakyat meuribee laksa

Ahmad sambot Abu Jeuhai

Brat sitimang gapeueh ija !
Ahmad keubah dalam lumueng
Neuhei kawom lasyeuka raja

Tacok Abu jak tapuwoe
Dum geutanyoe jak tagisa =
Abu Jeuhai puwoe u rumoh .
Rakyat mehmoh talo raja

Geupuwoe laju Abu u gampong
Rakyat usong ireng rata

Ahmad pi neuwoe dum ngon sahbat
Sajan ngon rakyat dum barang na

Malaikat woe u langet

Sajan rakyat maseng jeumba
Langet bumoe tujoh lapeh
Keurusi arasy taseubeh dumna

Ucap tasbeh ngon seulaweuet
Pujoe Ahmad suroh Taala

Kisah meuwoe bak Khadijah
Neubri seudeukah peulheueh naza

Khadijah meuhei Maisarah

Neuyue peukeumah alat dumna
Alat nyang geume dum u mideuen
Neuyue puwoe dum bak namietnya

Si Maisarah jak meunyimpan

Tika nanggroe Syam le hareuga
Peurmadani nyang sukleuet-sukleuet
Nyang buet jaroe Siti Sara

Laen nibak nyan meuh ngon pirak
Paki neuyue jak keunoe dumna
Sideukah le that tinggai di mideuen
Dumna ureueng meuhila-hila

Ladom sikhan ladom dua khan
Ladom tuan hana sapeue na
Sigala paki nyang miseukin
Jileueng amin jilakee do’a

Bak seulamat tuan Khadijah
Aulia Allah nyang mulia
Teuduek haba Khadijah silapeh
Laen wareh jinoe takira



Haba laen ulon kisah

Tuan Khadijah ate suka

Ateneu mabok uroe malam

Ateneu deundam keu Ahmad muda

Neukeumeu meukawen deungon Ahmad

Hana neutupat peugah rahsia
Sigala ureueng asoe Makah
Han jeuet neupeugah barang haba

Cit malengkan bak Atikah
Laen han saboh ngon ayah nya
Ayah Khadijah tuan Khuwailid
Ka gob peugah luloh hana

Kareuna Ahmad aneuk yatim
Lagi gasien hana areuta

Lagi Khadijah tuha bagut
Ahmad aneuk miet muda bahlia

Keu tuha muda soe jak hisab
Nyang that ayeb tan areuta

Tuan Khuwailid hana neutem tueng
Ka lheueh neukheun bak gob lingka

Meunan miseue bak Khadijah
Nibak ayah tan geusuka
Maken gundah dalam ate
Seureuta ile ngon ie mata

Teuma neuyue sidroe surohan
Neuyue beujalan jime haba
Takheun saleuem lon nibak Ahmad
Meung na seulamat bek peue mara

Neutueng ulon keu isteuri
Areuta lon bri dum barang na
Ube areuta peunulang ayah
Ulon peusrah akan dia

Meunan takheun ubak Ahmad
Bek tabri that neumeudawa
Meung na dawa jeuet keu rugoe
Akhe dudoe saboh masa

Kareuna lon harap tawakai
Keupada hai droeneu saja
Saboh deureuham tan lon lakee
Akan jeunamee lon bek taba

Meunan takheun nibak Ahmad
Ban amanat bek meutuka
Takheun bak Ahmad meunan narit
Bak Abi Thaleb meunan juga

Neukheun bak Hamzah deungon Abbas
Bak Halimah tajak gata

Bak atikah takheun narit
Keubiet-keubiet dum tabawa

Takheun lon kalon dalam Taurat
Agama Muhammad Tuhan ridha
Neubri keu ulon uleh Allah
Lon meunikah deungon dia

Meunan takheun narit bak jroh
Lon bri upah akan gata
Khadijah jok siribee deureuham
Sideukah ulon bri keu gata

He surohan nyoe lom takheun
Narit ulon me le gata

Adat haa jeuet keu isteuri
Keu abeudi pi lon suka

Nyankeu narit he surohan
Tajak reujang jinoe sigra .
Surohan jak ban yue Khadijah
Ban amanah jipeukhaba



Ahmad deungo haba Khadijah

Teuka inseueh dalam dada

Sabab guna keubajikan -
Le that sinan ka lon teuka il

Watee hana lon peutroh hajat

Watee silap jeuet keu deesya Il
Ahmad marit bak surohan ?
Meunan neukheun keupadanya |

Ayah Khadijah na geusuka
Kareuna ulon gasien meuseukin
Lagi yatim han sapeue na

|
!
Pakri lagee bak Khuwailid
|
Pakri neutueng le Khuwailid I
Cuba peugah uleh gata ill
Kareuna Khadijah kaya limpah 1|
Areuta bahrullah han teukira '
Khuwailid han neutueng kamoe |
Pakri jinoe nibak gata

Tacuba jak bak Khuwailid
Cuba peugah meunoe haba [

Neutem tueng lon keu lakoe Khadijah
Lon faki sah tan areuta

Surohan jak bak Khuwailid

Laju u rumoh geupeuteuka

Mubri saleuem le surohan
Seulamat tuan ateueh gata
Ulon tuan nyang troh langkah
Ahmad titah jak bak gata

Neukheundak meukawen ngon Khadijah
Pakri Khuwailid na neusuka

Tuan Khuwailid seuot pantah

Meunoe balah jaweueb haba

Tango kamoe he surohan ,
Pakri meutueng Ahmad muda
Kareuna Ahmad aneuk yatim
Lagi meuseukin tan nang apa

Aneuk ulon nan Khadijah

Lam nanggroe Makah han soe kaya
Lom ngon rupa that sambinoe
Ngon meubudoe got ngon bahsa

Lagi alem le beuet kitab

Areuta le that han teukira
Meunan narit bak Khuwailid
Surohan meulangkah woe le sigra

Surohan kheun bak Khadijah
Tuan Khuwailid hana suka
Meunan narit bak surohan
Tuan Khadijah ro ie mata

Teuma neujak ubak ayah
Marit Khadijah meunoe haba
Wahe ayah pakon meunan
Hana neutueng Ahmad muda

Hana neuthee hana neutupeue
Ahmad sidroe ureueng mulia
Lagi bangsa Nabi Ibrahim
Gaseh Tuhan that mulia

Kareuna Ahmad leubeh deurajat
Jeueb-jeueb teumpat lahe nyata
Lom ngon ulon na meulumpoe
Tuhan sidroe nyang peunyata

Meunyo han neutueng nyan keu kamoe
Aneuk teunyoe tan bahgia
Dipat ayahanda nyang teujalok
Neukheun beutroh he ayahanda



Nyan dum narit bak Khadijah
Tuan Khuwailid han neurila

Teuma neujaweueb tuan Khuwailid
3ak Khadijah neucalitra

Kareuna sabab ate tan mangat
Nyan keu sabab han lon rila
Lagi Ahmad ureueng meuseukin
Lom ngon yatim tan nang apa

Khadijah ngo narit ayah

Peunoh limpah dalam dada
Teukeudirullah peurintah Tuhan
Teuka ilham nibak Taala

Tuan Khadijah marit ngon ayah
Meunoe ulah neucalitra

Ulon he ayah kheundak kanduri
Peujamee paki sigala dumna

Naupeurintah uleh ayah
Namiet neukrah yue mumita
Anggur zabet kureuma ruti
Kameng bubiri kibas bak na

Kada umu lhee uroe

Ureueng nanggroe neuyue teuka
Ayah peurintah neukalon peue tan
Neulakee bak lon dum beulanja

Tuan Khuwailid seuot pantah

Insya Allah aneuk raja

Lheueh nibak nyan peuhase kanduri
Bri keu paki meuseukin dumna

Tuan Khadijah peuhase makanan
Saboh hidang leungkap dumna
Dum bee-beewan na disitu
Kheulumbak gaharu ngon cendana

Laen nibak nyan arak Meuse
Mabok seudee deungon ganja
Hase makanan dalam hidang
Geuyue pangge lom paki dumna

Yoh nyan teuka paki meuseukin
Meukawan-kawan mise kadra
Ladom teuka nyang ladom woe
Meugeugantoe hana reuda

Lhee malam nyan meumeunan
Pajoh makanan meusuka-suka
Umu lhee uroe neubri seudeukah
Ureueng Makah habeh teuka

Yoh masa nyan tuan Khadijah
Neubri keu ayah bacut rencana
Tuan Khadijah yue namiet sidroe
Nyang that ragoe bijaksana

Khadijah yue bri arak Meuse
Nyan masa le saket hana
Keu Khuwailid arak jibri
Ka mabok le ingat hana

Reubah meugule tuan Khuwailid
Teuma geupinah teumpat mulia
Geucok kheulumbakdum bee-beewan
Boh bak badan Khuwailid tuha

Bee komkoma hiru biru

Bee meusyeuhu mangat rasa
Jiboh beudak ban saboh badan
Harom han ban peuneng keupala

Lheueh puleh tuan Khuwailid
Nibak reubah mabok ganja
Tan neuingat masa reubah
Mise ulah mabok ganja



Tuan Khuwailid com bee-beewan
Bee that indah pane teuka

Soe bu saleh boh bak kamoe
Pane bunoe keunoe teuka

Pane deureuham dalam talam
Soe na insan keunoe teuka
Maka seuot tuan Khadijah
Lalu neupeugah ureueng teuka

Han neutusoe wahe ayah

Ulon peugah ubak ayahanda
Hana ingat buetneu bunoe
Neubri kamoe keu Ahmad muda

Neujok ulon akan Ahmad

Neuduek sapat droeneu dua
Lheueh neumeuduek ayah dikeue
Neukheun bak kamoe meunoe haba

Wahe aneuk lon he nyak ti

Gata lon bri keu Ahmad muda
Nyoekeu upah ka lon teurimong
Nyoe deureuham jinamee gata

Malee ulon jeuet lon seuot

Dinab Ahmad lon kheun rupa
Lheueh nyan ayah laju reubah
Ahmad pantah neumueng keupala

Lam lumueng Ahmad ulee ayah
Lon surot pantah malee mata
Ayah teueh Ahmad teuduek
Neucok neupeuduek dalam ija

Neupeubeudak badan ayah
Meueu leumah kamoe dumna
Lheueh neuluem angkat badan
Teuma neutron Ahmad muda

Peureusehan ayah ngon Ahmad
Kamoe lihat deungon mata
Kamoe bandum goh lom muminah
Pakri ayah ka talupa

Maunan narit tuan Khadijah
Seuot Khuwailid nyoe nyo lupa
Lon siat nyoe gadoh ingat
Sang-sang zulumat seupot donya

Tan lon ingat teuka Ahmad
Adat lon marit na nyum hana
Jinoe aneuk idin ayah
Ahmad ka sah judo gata

Meunan narit bak Khuwailid
Tuan Khadijah ate suka
Geubri narit bak surohan
Geuyue beujalan Ahmad sigra

Geukheun Khuwailid ka mupakat
Hana sapat nyang na dawa
Surohan jak ubak Ahmad

Ban amanat jipeuhaba

Tuan Khuwailid ka suka ate
Hana peue le hana dawa
Maka seuot uleh Ahmad
Neupeugah cit droeneu hina

Ulon tuan paki meuseukin
Sangat gasien hana areuta
Tuan Khadijah kaya limpah
Areuta bahrullah han teukira

Peue nyang nafsu han soe bantah
Kareuna Khadijah ureueng kaya
Adat jipateh uleh Khadijah
Insya Allah ulon rila



Areuta jih le jitem buang
Cuba tanyong uleh gata
Surohan seuot jitem buang
Ka lon tanyong lon pareksa

Bak Khadijah dum geuikot
Peue meukeusud lakee gata
Bila Khadijah adat neupubloe
Badan tuboh droe uleh gata

Ahmad deungo meunan peuneugah
Alhamdulillah ulon suka

Tuan Ahmad neumeunikah

Tuan Khuwailid akan sigra

Lheueh meunikah tuan Ahmad
Teuduek teutap ngon judonya
Padum lawet dudoe nibak nyan
Malee tuan Ahmad muda

Sabab Khadijah tuha bacut
Le gob seubut haba lingka
Hingga sampoe bak Khadijah
Haba piteunah inong tuha

Yoh nyan Khadijah malee han ban
Uroe malam ro ie mata

Uroe malam teutob ulee

Teuka malee dalam dada

Neuleueng jaroe tangah u langet
Moe meureb-reb ro ie mata

Ya Tuhanku gata nyang thee
Dum ileumee nibak gata

Hana lon thee ulon ka chik

Ahmad putiek lagi muda

Gob ceureuca jeueb-jeueb gampong
Dawok jikheun le gob lingka

Lon tapinah lam nanggroe Makah
Bahle lon jak bek keuji nama

Adat han ulon tatueng nyawong
Bek lon kalon meukheuluk nyang na

Areuta bandum lon jok keu Ahmad
Ubak han jeuet ya Rabbana

Tuan Khadijah moe meuong-ong
Tuloe geulinyueng barang masa

Tujoh uroe sabe meunan
Teukeudi Tuhan nyang kuasa
Malam tujoh neuwoe Ahmad
Neudeungo seungab ureueng hana

Ahmad neuek laju u rumoh
Ureueng tan saboh na suara
Namiet laen dumna teumpat
Sinan rame that na suara

Teumpat Khadijah sidroe pi tan
Nyang na hidangan ngon peulita
Tamong Ahmad teumpat tido
Leumah neueuteungeut indra

Khadijah eh neutob ulee
Basah bajee ro ie mata
Ahmad peugoe tuan Khadijah
Pakon taeh teungeut sinja

Khadijah seuot wahe panghulee
Saket ulee lon hana tara
Mata saket ban dua blah
Hen jeuet leumah lon eu peulita

Khadijah beudoh neutob ngon badan
Laju bak hidangan le neubuka

Pajoh makanan dua sapat

Khadijah bacut peuhah muka




Oh lheueh makeuen basoh tangan
Khadijah riwang bak ek nyang ka
Ahmad seumayang dua rakaat
Seumayang hajat lakee do’a

Lheueh seumayang dua rakaat
Troh malaikat Jibrai teuka

Jibrai peugah haba Khadijah
Teuka piteunah bak ureueng lingka

Jikheun bak Allah malee leupah
Tuha Khadijah muda gata
Malee Khadijah dawok jimoe
Tujoh uroe nyang ka duka

Tuhan suroh gata Ahmad
Seumayang hajat lakee bak muda
Ahmad seumayang dua rakaat
Malaikat sajan seureuta

Lheueh seumayang kheun Jibrai
Ka Tuhan bri kabui pinta

Di lon kuwoe digata Ahmad
Jak talihat pakri rupa

Ahmad neuek laju u rumoh
Panyot neuproh neupeugot sigra
Nyoe na ubat bacut lon cuba
Boh bak keupala sigra-sigra

Seuot Khadijah neubri keunoe
Bahle keudroe lon keureuja
He Khadijah han jeuet taboh
Hana tatuoh jeuet binasa

Tuan Khadijah haloh-halah
Hana bantah deungon neudawa
Lambat bacut teungoh neudong
Dang neupeukong ikat ija

Neutob le badan pat nyang teuhah
Neupeuleumah cit meumuka
Laju neuduek dikeue Ahmad
Neutheun boh ubat saket keupala

Ban neukalon uleh Ahmad
Kon rupa sot kulet nyang ka
Ahmad neusuet bajee Khadijah
Cahya limpah jeueb anggeta

Puteh kuneng kulet badan
Mise intan jiplueng cahya
Gigoe puteh bibi mirah
Ok siulah itam dum baja

Ahmad pangge dum teubosan
Inong agam tuha muda
Ahmad pangge pantah-pantah
Nyoe Khadijah pocut gata

Na nyum ulon kon Khadijah
Pane saleh inong teuka

Pakri bak gata asoe rumoh
Kheun bak meuoh bek meutuka

Namiet seuot wallahu alam
Bit pi meunan na cit tanda
Bunoe pocut jaroe meudarah
Teutak bak plah boh deulima

Teutap wie kon jaroe uneun
Tacuba kalon nyankeu tanda
Ahmad neupeurab bak jaroe uneun
Wie ka neusom dalam ija

Lailaha illallah
Keuheundak Allah Tuhan nyang Esa
Tuan Khadijah tulong Allah

Bak piteunah ka seudia



Di dalam nyan hame Khadijah
Keuheundak Allah aneukneu na
Oh sare troh geunab buleuen
Budak yoh nyan jipandang donya

Nyankeu aneuk nyan phon asai
Ureueng lakoe Kasem nama
Padum lawet dudoe nibak nyan
Kasem tuan hilang nyawa

Lom na budak tuan Khadijah
Teukeudirullah aneukneu na
Nyoe pi aneuk ureueng lakoe
Taher sidroe geuboh nama

Padum lawet nyan pi mate
Kheundak Rabbi Tuhan Esa
Lom ka hame tuan Khadijah
Teukeudirullah aneuk lom na

Nyanpi sidroe ureueng lakoe
Dhaher sidroe geuboh nama
Teukeudirullah nyanpi mate
Beukah ate meugrak rasa

Padum lawet teuma dudoe
Tuhan gantoe laen pula
Nyanpi aneuk ureueng binoe
Ruqayah sidroe geuboh nama

Padum lawet na Ruqayah
Lom meutamah laen pula
Nyanpi aneuk ureueng binoe
Kasom sidroe geuboh nama

Padum lawet dudoe nibak nyan
Tron peureuman Allah Taala
Tron peureuman bak Jibrai
Muhammad Nabi Rasui Taala

Muhammad rasulullah

Peureuman Allah keunan teuka
Tron peureuman ngon mukjizat
Sinan teumpat Tuhan peunyata

Jibrai peutron saboh ayat

Bak Muhammad nyang mulia
Phon neupeutron surat al Alaq
Peureuman Allah asai mula

IQRA’ BISMI RABBIKAL LAZI
Peutron Jibrai asai mula

Yoh nyan neupeugah droeneu rasui
Ulonteu nyoe sidroe anbia

Ulon tuan Nabi Muhammad
Neuyue meusyahdat dum na gata
Padum lawet Nabi Muhammad
Rayek aneuk inong nyang tuha

Neupeukawen deungon Usman
Meulintee gob nyan nyang peurtama
Padum lawet ngon Ruqayah
Teukeudirullah ka troh masa

Rugayah mate yoh masa nyan
Balee Usman sikutika

Pulang balee ngon Ummi Kasom
Tuan Usman nyang that mulia

Padum lawet Nabi Muhammad
Nyang na teutab han mumara
Teukeudirullah bak simalam
Lheueh seumayang isya watee

Troh Jibrai suroh Tuhan

Bak jonjongan nabi kita

Neuyue mekreuej keudeh u langet
Ngon malaikat Jibraila

P B S N O R L g SR R sl



‘Sajan burak neume sajan
Akan keundraan nabi kita
Troh Jibrai neumubri saleuem
Ngon jonjongan nabi mulia

Assalamualaikum ya Muhammad
Saleuem hadarat ulon bawa
Nabi seuot alaikumussalam
Rahmat Tuhan ulon rila

Nabi neutron laju u leuen
“Jibrai kheun bak saidina

Ya Muhammad nyoe na burak

Tuhan yue jok keundraan gata

Gata mekreuej jinoe u langet
Tuhan hadarat suroh gata

Sajan ngon ulon jinoe sikarang
Burak keundraan giduek le gata

Nabi neuek ateueh burak
Teuma jitulak nabi kita

Rhet le nabi ateueh burak
Teuma lom neuek u ateuehnya

Lhee go neuek ateueh burak
Lhee go jisipak nabi kita
Beungeh Jibrai akan burak
Pakon kasipak peue kareuna

Bunoe kakheun insya Allah
Jinoe ka ubah peue cok sangka
Burak seuot kheun Jibrai
Meung han meukri han lon rila

Meung disinoe lon keu kandran
Di akherat han le meuguna
Meunyo meunan ya jonjongan
Jinoepi han ulon rila

Meunan jikheun uleh burak
Jibrai sidek bak saidina

Pakri bak gata ya Muhammad
Nyan ban hajat burak gata

Nabi seuot han lon ubah

Insya Allah jih keu sahja

Phon di donya tok an dudoe

Jih keu sidroe keundraan hamba

Nyang laen hana lon hajat
Meuseuki beuthat ceudah rupa
Burak deungo narit meunan
Teuma jitheun rueng neuek saidina

Burak jipo u Baital Maqdis

Pantah habeh tan umpama

Baital Maqdis jarak ngon Makah

Lhee buleuen jak ureueng nyang teuga

Burak jipo mise kilat

Ngon pantah that Jibrai sama
Jipo teupat siat ka troh

U Baital Maqdis sampoe sigra

Bandum roh nabi nyang dilee
Dum meuteumee ngon saidina
Tamong u dalam masjidil Agsa
Nabi mursal dum disana

Lheueh nyan nabi dum seumayang
Nabi Adam keu imamnya

Lheueh seumayang burak jiwoe
Jilakee droe bak saidina

Di babah pinto masjidil Aqsa

Na hamparan luwah raya

Jitheun sireutoh taduek di ateueh
Nabi piyoh u ateuehnya



Nabi nyang laenpi disinan
Geumubri saleuem ngon saidina
Seulamat keu gata ya Muhammad
Jak tamekreuej bak Rabbana

Gata rasui akhe jameun

Gaseh Tuhan that keu gata
Peue nyang neubri beu taseuon
Talakee tulong mukjizat bak na

Dumna nabi meunan narit
Lheueh nyan mekreuej le saidina
Deungon sahbatneu Jibrai
Tinggai nabi laen dumna

Batee hampapai ek sajan

Kamoe tuan nyang ikot seureuta
Nabi kalon batee meulayang
Teuma neutham nabi sangga

Bek kajak kah batee sajan
Piyoh ohnan batee raya
Batee deungo nabi teugah
Batee piyoh di antara

U bumoepi han jitem tron le
Deungon teukeudi Allah Taala
Nabi mekreuej ngon Jibrai
Meunan rawi kheun ulama

Siteungoh ulama meunoe geukheun

Geuek bak rinyeun mise nyang ka

Siteungoh geukheun awan baplueng
Siteungoh kheun malaikat nyang ba

Ngon Jibrai mekreuej sajan
Sampoe jalan langet peurtama
Pinto langet bandum teuhah
Malaikat bahrullah dum disana

133




134

Mubri saleuem malaikat
Asoe langet dum barang na
Sinan geubri peujamuan
Dalam hidang lhee piala

Peurtama ie madu saboh cawan
Ie mon zamzam saboh piala
Arakpi meunan saboh cawan

U keue jonjongan malaikat ba

Jibrai kheun bak jonjongan
Tajeb ie nydn toh nyang hawa
Minum gata ya Muhammad
Toh nyang hajat nafsu gata

Toh ie abin gata galak

Toh ie arak gata suka

Peue ie madu gata minom
Suroh Tuhan toh nyang rila

Meunan neukheun uleh Jibrai
Nabi cok le saboh piala
Neucok ie abin saboh cawan
Minom jonjongan bagi tiga

Dua neujeb saboh tinggai
Meunan keu hai buet saidina
Jibrai khcun jeb bak habeh
Bek na lcubeh tinggai disana

Nabi neukheun seb keu dumnoe
Ka meunyum troebak peurasa
Jibrai kheun jeb beuhabeh

Bek meutangkeh ban lon kata

Dua lhee go Jibrai yue jeb
Nabi kheun seb ka mumada
Nabi kheun seb sabab malee
Malaikat siribee peunab lingka



Jibrai kheun ubak nabi
Lhee bagi umat gata

Dua bagi leupah geutamong
Hana keunong apui neuraka

Saboh bagi ka rot lam jahnam

Dudoe meuriwang tamong syureuga

Nabi deungo meunan narit
Ie neumeung jeb habeh dumna

Jibrai teugah han neubri le
Ohnan teukeudi Allah Taala
Masa lon yue hana neutem jeb
Neukheun ka seb katroe gata

Jinoe han jeuet le taulang

Nibak Tuhan hana rila

Ya Muhammad jinoe lon peugah
Peurintah Allah ateueh gata

Jikalee tajeb nyan ie madu
Umat laloe dum keu donya
Adat tajeb bak ie arak
Umat teu galak keu neuraka

Han meung sidroe dalam jannah
Kafe meuhat umat gata

- Lheueh nyan nabi lom neumekreuj

Ubak langet nyang keudua

Troh lapeh lhee lapeh nyang peuet

Nabi mekreuej lapeh lima
Lapeh nyang nam leupah tujoh
Nabi ka troh Jibrai ba

Nabi Musa meuteumeung sinan

Neumubri saleuem deungon saidina

Saleuem Musa keu Muhammad
Bak seulamat ateueh gata

He Muhammad gata jinoe
Neupeujeuet keu rasui uleh Taala
Umat gata masa jinoe

Le’eh sinaroe iman jiba

Badan cut-cut han that kuat

Bak ibadat kureueng teuga

Dum syariat Tuhan peuseuon
Talakee kureueng nibak nyang ka

Seupeurti seumayang limong ploh watee
Nyan talakee kureueng bak na

Puasa peureulee pi lhee buleuen

Talakee kureueng uleh gata

Jeueb-jeueb peukara lakee bak mudah
Lakee bak meuah ampon deesya
Ureueng lakoe ureueng binoe

La’eh sinaroe iman jiba

Meung han tapateh ulon peugah
Dudoe meulah Muhammad gata
Jeuet neukalon akhe datang

Le that macam umat gata

Umat gata le munafek

Le nyan zindek dua muka
Teutapi saboh na manfaat
Oh jitaubat ampon deesya

Umat nyang that lawan syaitan
Nyan umat nyan leubeh aula
Nyan umat nyan leubeh bagi
Sabe ngon nabi dum ambia

Nyan keu umat gata sidroe
Umat kamoe meunan hana
Jinoe Muhammad jak tapeurab
Ubak hijab sidroe gata




Kamoe laen han jeuet keu nan
Meung jak sajan deungon gata
He Muhammad lon peurunoe
Tajak jinoe keu nan teuka

Oh troh keu nan beutapujoe
Taduek dudoe dilee do’a
Oh lheueh do’a teuma sujud
Tuhan makbud sidroe saja

Silama goh turon titah

Bek tabeudoh angkat keupala
Jibrai kheun nyoe keu meunan
Ban ajaran nabi Musa

Nabi neujak pantah-pantah
Beuot langkah hadap Taala
Jibrai hei nabi di likot
Narit mangat neucalitra

Allah Taala bak siseun nyoe
Gata geupujoe ya Maulana
Bak dilee gata ya jonjongan
Pujoe Tuhanteu nyang esa

Meunan neukheun neupujoe nyan

Narit nyang tan dilee nyang ka
ATTAHIYATUT TAYYIBATU LILLAHI
Neubeuet nabi nyang mulia

Peureuman Tuhan yoh masa nyan

Bak janjongan nabi kita

ASSALAMUALAINA WA’ALA IBADILLAHIS SALIHIN
ASYHADU AN LA ILAHA ILLALLAH

WA ASYHADU ANNA MUHAMMADAN
RASULULLAH ’ABDHU WA RASULUH
Lheueh peucaya rasuiku sidroe
Dum sinaroe bak Allah Taala

Lheueh pewieuman bak hadarat
Ateueh Muhammad turon sabda

Ya Muhammad gata jinoe

Kupeujeuet keu rasui bak umat dumna

Limong ploh watee siuroe simalam
Neuyue seumayang umat gata
Neuyue puasa meu lhee buleuen
Dalam sithon saim gata

Soe na areuta jakeuet jibri

Keu hamba faki meuseukin dumna
Siploh uroe buleuen Zulhijjah

Haji umrah dumna gata

Sujud Muhammad bak hadarat
Tangah siat bangket keupala
Nabi seuot peureuman Tuhan
Ampon sikalian dumna hamba

Ya Tuhanku ya Hannan ya Mannan
Gata tuban dum peukara

Ulon leumoh hana kuat

Suroh umat nyang yue gata

Hana jipateh ulon suroh

Ulon leumoh hamba gata
Tron peureuman nibak Tuhan
Kuat ulon bri keu gata

Jinoe mukjizat nibak ulon
Jeuet tatueng uleh gata

Ya Tuhanku umat ulon
Leumoh bandum hana teuga

Peureuman Tuhan bak Muhammad
Lakee syufeuat bak po gata
Dilee seumayang limong ploh watee
Jinoe limong kubri keu gata




Bak nyang leumoh kubri kuat
He Muhammad tapeucaya
Jinoe kubri keu gata mukjizat
Peue nyang hajat lakee gata

Gata kugaseh Habibullah
Lakee bak Allah peue digata
Poteu kaya amat sangat

Peue nyang hajat peunoh pinta

Kubri amai teuma meukabue
Baranggapeue nyang tapinta
Saboh tapubuet amai ikheulas
Siploh kubalah kuboh meuganda

Deesya gata kupeumeuah

Pat nyang khilaf teumpat lupa
He Muhammad jak tajak woe
Suroh kamoe bek talupa

Nabi seuot insya Allah
Amantubilah jaweueb saidina
Nabi neusujud dua kali

Jarak nabi bak hak Taala

Troh jonjongan bak Jibrai
Teuma neutron le laju u donya
Sampoe nabi troh u Makah
Malam rab suboh hampe faja

Nabi neueh ngon Khadijah
Neupreh suboh wakeutu teuka
Suboh teuka tron jonjongan
Bak mon zamzam neujak sigra

Lheueh neumanoe tueng ie seumayang
Neupeutoe reujang rab ngon mimbar

Yoh nyan nabi neuseumayang
Beudoh ret uneuen Abu Bakar

Sahbat peuet ploh dong seumayang
Ikot jonjongan dilikotnya

Nabi seumayang dua rakaat

Seurta sunat sajan neuba

Oh lheueh saleuem beudoh jonjongan
Neuek reujang u ateueh mimbar
Neumubri saleuem le jonjongan
Deungon sikalian makheuluk dumna

Oh lheueh saleuem pujoe Tuhan
Meunoe neukheun ateueh mimbar
LA ILAHA ILLALLAH ;
WAHDAHU LA SYARIKALAH

LAHUL MULKU WA LAHUL HAMDU YUHYI WA YUMIT
WAHUWA ALA KULLI SYAIIN QADIR

Na siploh seun nabi ulang

Lheueh nibak nyan narit saidina

He manusia inong agam

Dum sikalian tuha muda

Ulon beuklam mekreuej u langet
Tuhan hadarat yue tueng hamba

Ngon Jibrai dua lon jak
Lon giduek burak Tuhan karonya
U Baital Makdis ulon meulangkah
Ulon peugah ubak gata

Mekreuej u langet tujoh lapeh
Nyanpi habeh neupeuhaba
Neukheun neujak troh jonjongan
Bak hijab Tuhan meuteumee sigra

Neukheun ulon neupeujeuet keu rasui
Ulon neuyue ubak gata

Neuyue gata tameutauhid

Tuhan sabet sidroe Esa



Sidroe Tuhan taek saksi

Laen abeudi alam nama
Tiep-tiep alam bandum baharu
Peuneujeuet po sidroe Esa

Taek saksi lom keu ulon

Rasui Tuhan ubak gata

Beuna ulon rasui Tuhan _
Beutameu iman dumna gata |

Meunan sabda Rasulullah .:
Beudoh pantah Abu Bakar
Neumat jaroe Rasulullah |
Neuucap pantah kalimah dua

ASYHADUALLA ILAHA ILLALLAH
WAASYHADUANNA MUHAMMADA RASULULLAH
Ikrar ngon lidah tasdek ngon ate

Han soe sabe Abu Bakar

Narit goh lheueh pateh ka dilee
Soe na lagee Abu Bakar

Adat tacok langet ngon bumoe
Teuma tapasoe siblah neuraca

Nyang siblah treuk tapasoe keunan ('
Mangat iman Abu Bakar

Langet ngon bumoe habeh ringan

Brat cit iman Abu Bakar

Lheueh Abu Bakar teuma sahbat
Ucap syahadat kalimah dua

Laen bak sahbat na siploh droe
Nyang kawom droe siblah mama

Laen nibak nyan dum jitem droe i
Ureueng mupeudoe sinan lingka '
Saidina Hamzah Saidina Abbas
Gob nyan jak krah ureueng nyang na

Jak tatamong agama I seulam
Rasui Tuhan ateueh mimbar
Bandum jiiem han jiseuot
Kawom Yahudi ngon Nasara

Amma bakdu sidroa ureueng
Teuka keunan teudong di lua
Teudong di pinto Masjidil Haram
Mata keunan ateueh mimbar

Nan nyang makruf geurasi nan
Abdurrahman Faristawa

Akai panyang lagi budiman
Balek tajam bak bicara

Troh bak pinto Masjidil Haram
Neudong disinan deungo haba
Neudeungo rasui teungoh neubeuet
Haba mekreuej Jibrai ba

Ajayeb sikali Abdurrahman
Pandang jonjongan peue calitra
Watee insya mekreuej u langet
Oh faja kizeb neutron u donya

Hana luloh nibak akai
Seupeurti hai nabi peuhaba
Antara langet deungon bumoe
Dalam Zabur geupeuhaba

Limong reutoh thon peujalanan
Jarak ohnan nyang keudua
Habeh ban tujoh nabi mekreuet
Troh bak hijab Allah Taala

Abdurrahman yoh masa nyan
Syok le waham sabe dumna
Taeu bak rupa beurlaenan
Abdurrahman oh bicara




Abdurrahaman kheundak manoe
Jula uroe pruetneu lapar
Neubloe dageng mirahpati
Neukeumbali woe u tangga

Abdurrahman hei isteuri

Mirahpati neucok sigra

Pruet ulon deuk ate susah

Lon meung hujjah Muhammad muda

Jidakwa droe Rasui Tuhan
Mekreuej beuklam watee isya
Troh bak langet tujoh lapeh
Bak lon jaes sang peue bala

Lon eu rupa ka meulaen

Kon ban bandeng rupa nyang ka
Na mise meuh jiek seupoh

Jroh seumeulhoh limpah cahya

Tataguen dageng beu reujang masak
Ulon kujak manoe sigra

Woe bak manoe lon pajoh bu
Lheueh nyan laju lon riwang teuma

Ate didalam hana mangat

Saleh Muhammad bit nyo beuna
Abdurrahman neujak pantah
Laju bak kulam keubah ija

Ureueng rame lingka kulam
Abdurrahman meusalen sigra
Keubah pakaian bineh kulam
Tron u dalam seunom lanja

Neuseunom pi troh bak bumoe
Busot bak nanggroe sidroe raja
. Nanggroe raya ureueng le that
Muafakat dum bicara

Raja ade peukan rame

Jroh meuteuntee duson banda
Ureueng nanggroe kaya limpah
Le sideukah ureueng kaya -

Rupa jroh-jroh inong agam
Abdurrahman that mulia
Gaseh raja uleebalang
Abdurrahman ate suka

Galak neudong bak nanggroe nyan
Nanggroe aman kong agama
Abdurrahman neumeukawen
Ngon inong alem lagi kaya

Rupa ceudah han teupike
Galak ate ureueng nyang na
Padumna treb teutab di sinan
Abdurrahaman aneukneu na

Na ngon aneuk ureueng lakoe

Na meuthee droe indah rupa
Padumna lawet duode nibak nyan
Abdurrahman saboh masa

Teuka panas tarek uroe
Neujak manoe mise nyang ka
Neujak manoe ubak kulam
Ie didalam sijuek rasa

Neupeuduek ija bineh kulam
Tron u dalam manoe sigra
Laju neuseunom dalam kulam
Beudoh sinan rahob muka

Beudoh sinan neudong oh cot
Ka teumpat sot Makah mulia
Neueu ija di bineh kulam

Bak neukeubah tan meutuka

Ureueng nyang dong di bineh kulam
Sidroepi tan jarak disana

Pruet mantong deuk hana padoe
Neueu uroe goh teupanca

Abdurrahman meusalen reujang
Woe beujalan u rumoh tangga
Troh u rumoh neuhei isteuri
Neukheun kanduri hase ka na

Isteuri seuot gohlom masak

Cit ban neujak lon boh sira
Meu apui gohlom lon peuudep
Droeneu meugriet neuwoe sigra

Meunan narit bak isteuri
Rahman peurgi neuwoe lanja
Abdurrahman seumpurna pham
Peurintah Tuhan lahe nyata

Hana peue syok nibak hate
Beuna nabi Rasui Taala
Abdurrahman laju neuteubiet
U meuseujid neujak lanja

Tamong u dalam pantah-pantah
Rasulullah ateueh mimbar

Lalu neupeutron neucom bak jaroe
Lom neutamah neucom bak dada

Lheueh neuucap dua kalimah
Rasulullah neupareksa

Ya Abdurrahman kheun bak kamoe
Neujak keunoe soe yue gata

Soe keu yue jak gata keunoe
Kheun bak kamoe nyang sibeuna
Abdurrahman seuot reujang
Suroh Tuhan bak saidina

Jaweueb nabi hana lon pateh
Bunoe sideh lon kalon gata
Treb that neudong babah pinto
Lon eue tahe sinan gata

Peue takalon tadong sinan
Abdurrahman teuma beurkata
Abdurrahman seuot pantah
Ya Rasulullah lon ngon sabda

Dreneu mekreuej u langet tujoh
Droeneu kheun troh bak hijab kubra
Oh lon pike Rasulullah

Sang beurakah kheun saidina

Oh lon pandang bak meuiman
Ate jazam dalam dada

Oh lon ingat haba mekreuej
Disinan ka jeuet ate kubra

Didalam nyan teukeudirullah
Tuhan peuleumah lon eue rupa
Tanda beuna Rasulullah

Jinoe lon peugah ya Maulana

Abdurrahman teuma pumeuah
Rakyat bahrullah jideungo nyata
Dumna rakyat habeh hireuen
Abdurrahman peugah haba

Di phon awai hingga akhe
Rakyat sare hireuen dumna
Dum jideungo le asoe Makah
Abdurrahman sah masok agama

Dumna rakyat saket ate

Hana soe le peuget beurala

Hana soe le peuget Tuhan
Meungka dum gob nyan ek binasa

Ka neuikot Naib Muhammad
Hana neuingat salah bak raja
Jampang binasa reuloh Tuhan
Soe keu tukang lom tamita

Hana soe le peuget Tuhan
Meukon gob nyan nyang biasa
Nyan oh meugah bak sulotan
Abdurrahman meuhat binasa

Hana patot binasa iman
Seumah Tuhan nyang tan rupa
Tuhan nyang lahe tan neuikot
Beungoh seupot taeue rupa

Tuhan nyang tan nyan taseumah
Nyang tan leumah taeue rupa
Nyan oh meugah bak Abu Jeuhai
Kadang ajai nibak raja

Kadang geumita geukeumeung tot
Buet nyang karot hana tara
Kareuna sabab droeneu tukang
Peugot Tuhan nyang biasa

Tukang laen hana jeuet that
Bak buet sipat bangon rupa
Leubeh utoh Abdurrahman
Gob nyan tukang Tuhan raja

Nyum-nyum Tuhan gob nyan peugot
Sang-sang udep nyawong kana
Meunan narit asoe Makah

Jijak peugah ubak raja

Rakyat jijak bak Abu Jeuhai
Nyang na akai ngon bicara
Jipeugah hai dum peurbuatan
Abdurrahman reuloh agama

Tuanku kamoe nyang troh langkah
Meujak peugah bak meukuta
Abdurrahman ka neukaphe

Iman tan le dalam dada

Ka neuseumah Tuhan Muhammad
Ka neuseutet iblih daya

Tuhan nyang na ka takeubah
Jinoe seumah Tuhan nyang hana

Bunoe keudeh kamoe lihat
Rahman ucap kalimah dua
Abu Jeuhai ngo meunan narit
Beungeh neuthat hana tara

Jikalee nyo Abdurrahman
Han le iman ka binasa

Abu Jeuhai kheun bak rakyat
Jeuet meufaat gata nyang na

Jikalee nyo Nabi Muhammad
Na mukjizat bak jih dumna
Lakee bak jih peue nyang hajat
Nyang han dapat dibicara

Meunan narit Abu Jeuhai
Rakyat meuron-ron jak le sigra
Jijak bak rapat dum mufakat
Habeh rakyat keunan teuka

I Oh troh keunan bandum sampoe
| Marit sidroe ureueng tuha
Ya Muhammad dumna kamoe
Nyang troh keunoe ubak gata

Kareuna gata tadawa droe
Jeuet keu rasui akhe donya
Tiep-tiep rasui na mukjizat
Meunan adat lheueh nyang ka

Bandum rasui nyang ka dilee
Peue jilakee le umatnya

Dum peue lakee umat

Buet mukjizat Tuhan karonya

Jinoe bak gata kamoe meulakee
Meunyo panghulee Rasui Taala
Kamoe lakee ya Muhammad
Buleuen di langet jitron u donya

Neueu malam buleuen nam blah
Malam Hameh seupot sinja
Buleuenpi jiek oh cot reumbang
Teuma jitron ubak gata

Lheueh nyan jiwoe buleuen u langet
Meunan hajat kamoe dumna

Meuna meunan ya Muhammad
Kamoe ucap kalimah dua

Meung tan meunan taubah buet
Jikrah keudeh jinoe gata

Bek le neudong di nanggroe Makah
Gata salah nibak raja

Takeumeung ubah agama dilee
Le that lagee nibak gata
Meunan narit raja Makah

Kon piteunah kamoe peuna

Meunan narit asoe Makah

Nabi limpah ngon ie mata
Neutangah u langet neuhei Allah
Gata peurintah ateueh hamba

Lheueh neukheun nyan troh Jibrai
Neuduek di kiri nabi kita
Teuma neujaweueb le jibrai
Jisangka nabi le ureueng nyang na

Hana jithee malaikat

Dikeue Muhammad jaweueb sigra
Jibrai seuot insya Allah

Tuhan pupeunoh hajat gata

Peue na hajat dumna tapeugah
Cit na keu Allah peutroh pinta
Hajat kamoe buleuen jitron
Dalam lumeung hadapan gata

Tabri jitamong lam sapai bajee
Meunan lakee kamoe dumna
Jitamong rot uneuen jiteubiet rot wie
Meunan mise meueu rupa

Lom jiyue peuleumah Tuhan
Dihadapan kamoe dumna
Tayue thawaf bak Baitullah
Mise peurintah manusia

Lheueh nibak nyan buleuen taplah
Bak ek beukah jeuet keudua
Siblah u Sreb siblah u Meugreb
Dudoe oh treb meuteumeung dua

Siblah saho tasrom buleuen
Dudoe meuteumeung meukab dua
Nabi kabui lakee Yahudi

Ngon Nasrani sajan dua

Habeh narit sampoe malam
Lheueh seumayang watee insya
Rakyat meusapat dum u mideuen
Jak eue buleuen tron u donya

Habeh narit sampoe malam
Lheueh seumayang watee isya
Rakyat meusapat dum u mideuen
Jak eue buleuen tron u donya

Habeh meusapat inong agam
Sikalian tuha muda

Rasulullah teuma jijak tueng
Uleh kawom Yahudi Nasara

Rasulullah neujak u mideuen
Sahbat bandum sajan neuba
Malaikat tron di langet

Han teukhimat peunoh donya

Malaikat peuet pi tron sajan

Suroh Tuhan bak saidina
Buleuen jiek rab cot timang
Neutueng ie seumayang le Mualana

Neuseumayang dua rakaat
Lakee syufaat bak Taala

Lheueh seumayang geumeuhajat
Bak hadarat kabui pinta

Ya Tuhanku neupeutron jinoe
Keu ulon nyoe hukon gata
Makheuluk nyang na jilakee kalon
Jinoe neupeutron ya Rabbana

Nab sujud dua kali .

SUBHANA RABIYAL A’LA WABIHAMDIHI
Buleuen jitron ngon suroh Tuhan

Laju hadapan lumueng saidina

Di buleuen yoh nan ucap tasbeh
Rakyat habeh deungo dumna
Lheueh tasbeh jimeuseulaweuet
Pujoe Muhammad Rasui Taala

Lheueh nyan buleuen ucap syahadat
Hadapan rakyat meuleulaksa
ASYHADU AN LA ILAHA
ILLALLAHA WA ASYHADU ANNA

MUHAMMAD RASULULLAH

Suara ceudah meugeumpa donya
Ureueng nyang deungo syahadat buleuen
Mengeumpa tuleueng leumoh anggeta

Ureueng tuloe dum jideungo
Ureueng nyang klo teubiet suara
Ureueng buta kakeu teubleut
Ureueng teungeut lalu jaga

Buleuen jitamong lam sapai bajee
Uneuen dilee nabi yus teuka
Jitamong ret uneuen jiteubiet ret wie
Bek na meusie ban jipinta

Jitamong ret lihe jiteubiet ret gaki
Buleuen peureugi bak ka’bah mulia
Buleuen jilingka tujoh seun saho
Teuma jipujoe Po nyang Esa

Nabi neuduek di Jabal Qubis
Sajan ngon wareh sahbat dumna
Oh lheueh buleuen jilingka ka’bah
U Jabal Qubis jiek lanja

Jijak bak nabi jilakee droe
Jikeumeu woe u langet teuma
Nabi beudoh neusuet peudeueng
Neuplah buleuen beukah dua

-

Neucok siblah neusrom u Masrek
Siblah u Magreb neugeulawa
Buleuen gadoh teuka seupot
Keulam kabot geulap gulita

Dumna rakyat that teumakot

Le nyang seubut kalimah dua

Na treb siat buleuen meuriwang
Teubiet ngon bintang meutabu rata



Buleuen meuriwang u Jabal Qubis
Buleuen peureuseh leubeh bak nyang ka
Buleuen pi trang cahya limpah

Rakyatpi leumah neukalon rupa

Lheueh jiwoe buleuen u langet

Bak teumpat set buleuen dalam hawa
Bak teumpat dilee keunan jiriwang
Cahya trang beundrang nibak nyang ka

Le that ureueng bak malam nyan
Masok I seulam deungon suka
Suka ate deungon mangat

Ucap syahdat kalimah dua

Abu Jeuhai han neutamong

Le peue mantong nyang syok sangka
Oh neuingat buet nyang dilee
Meutamah malee nibak nyang ka

Mufakat Yuhadi ngon Nasrani
Kawom Majusi lhee seureuta
Mufakat lhee jih sabe siblah
Jikheun bit sah balek mata

Jikheun nabi sah hebatan
Beuek teureubang po lam hawa

Balek mata beuek uet nanggroe
Lom hareutoe dum jidawa

Meunan iikheun kaphe bideuah
Laknat Allah asoe neuraka
LAILAHA ILLALLAH

Raja Basrah lon calitra

Raja Basrah na aneuk sidroe
Ureueng binoe tuboh ceudra
Hana meugaki hana meujaroe
Rupa sambinoe hanasrtara

Umu ka treb na tujoh thon
Badan tumbon Tuhan karonya
Raja Basrah malee han ban
Nibak sikalian manusia

Malee bak donya hana bandeng
Di gob laen meunan hana
Didalam nyan teukeudirullah
Di nanggroe Makah gob calitra

Nyankeu nabi akhe jameun
Meunan geukheun gob calitra
Geukheun nyata deungon sahbat

" Ngon mukjizat dum seumpeuna

Jamhur Hukom mata bicah
Ban dua blah dilee buta
Jinoe ka get mata jroh that
Buek mukjizat Nabi Mustafa

Jinoe ulon jak u Makah

Me sideukah peuet reutoh unta
Adat kujak ka kupandang
Dudoe kuriwang ulon gisa

Meunyo ek jroh aneukku lom
Ulon kutamong bak agama
Raja Basrah neujak u Makah
Rakyat bahrullah sajan neuba

Oh troh u Makah raja Basrah

Bak Rasulullah neujak sigra

Lheueh meuteumee ngon Rausllullah
Rakyat bahrullah meunan juga

Neujok hadiah keu Rasulullah

Hajat sideukah peuet ploh unta

Nabi geujok dum keu sahbat |
Hana geupajoh sideukah raja



Kareuna raja gohlom Iseulam
Nabi surohan ureueng dua
Surohan jak bak raja Basrah
Lalu jipeugah haba saidina

Ulon me sabda Rasulullah
Neuyue peugah bak meukuta
Apabila gohlom neumeuucap
Lafat syahdat kalimah dua

Hadiah neume neuyue pulang
Droeneu bandum ateueh jeumala
Nyang neume droeneu tan neupajoh
Meulainkan nyang that raya agama

Meungka tuanku ucap syahdat
Nyangkeu hajat di Maulana
Raja Basrah seuot pantah
Insya Allah kamoe suka

Kamoe meujak dari Basrah

Nyang troh langkah keunoe teuka
Meukheundak tamong agama iseulam
Meuba sajan rakyat dumna

Teutapi hana gaki jaroe

Malee kamoe nibak gata

Adat ka mate gadoh ayeb
Nyoe jih udep mantong nyawa

Neuyue lakee bak Rasulullah
Ubak Allah Po nyang Esa
Bak ek timoh gaki jaroe
Mise tanyoe dum seupeuna

Ulon ikrar kalimah syahdat
Ulon keu umat mula peurtama
He surohan jak tapeugah

Bak Rasulullah jinoe beu sigra

Beudoh surohan jijak peugah
Bak Rasulullah narit raja
Nabi deungo narit khalifah
Alhamdulillah nabi neubaca

Raja Basrah ucap syahdat
Sajan rakyat dum barang na
Di hadapan Rasulullah

Dua kalimah raja baca

Lheueh meusyahdat raja Basrah
Rasulullah neuyue woe sigra
Tajak woe le he sulotan

Tulong Tuhan aneuk gata

Ka Tuhan bri gaki jaroe

Mise tanyoe meuseudia
Tasyuko that nekmat Tuhan
Agama Iseulam neubri keu gata

Woe u nanggroe raja Basrah
Rakyat bahrullah sajan seureuta
Oh troh raja woe u nanggroe

U meuligoe neuek lanja

Jibeudoh aneuk ureueng binoe
Laju jipeutoe ubak raja
Seumah aneuk lakee ampon
Deesa ulon bak ayahanda

Ulon Tuhan bri dilikot ayah
Tuhan peurintah ka seumpeuna
Alhamdulillah nekmat Allah
Raja Basrah syuko Rabbana

Oh neuingat neubri Poteu Allah
Peunoh limpah ateueh raja
Seumah Allah neupujoe nabi
Hana khali jeueb-jeueb kutika



Teuduek haba Raja Basrah
Meuwoe kisah ateueh saidina
Ureueng Makah taubagi peuet
Saboh ikot nabi kita

Saboh bagi nyang na ikot

Laen karot dum binasa

Nyang lhee bahgi mantong kaphe
Kawom Yahudi deungon Nasara

Sikali-kali hana jipateh
Jipeujaeh nabi kita
Sabab jieu Abu Jeuhai
Hana sagai masok agama

That geubanci keu Rasulullah
Tan bube drah sayang teuka
“Jeuet geupeunan Abu Jeuhai
Kureueng akai nyang seujahtra

Akai nyang jahat dum lam ate
Hana pike kira-kira

Nyang keu sabab di Yahudi
Meurasa banci keu saidina

Han jimasok sikali-kali
Abu Jeuhai tuleueng teuga

Abu Jeuhai jeuet keutuleueng rueng

Han neubri tamong bak agama

That jideungki keu Rasulullah
Jikheun salah buet saidina
Jikheun sulet Rasulullah

Kon yue Allah jikheun dumna

Neuyue kheun droe Nabi Muhammad
Nanggroe nyoe that neukeumeu raja

Neukeumeung gantoe Abu Jeuhai
Meunan keu hai jiseuranta

Kawon Yahudi ngon Nasrani
Nyang that deungki keu saidina
Didalam nyan ajai Allah
Wafeuet Halimah ka troh masa

IZA JA ANASRULLAH
Kheundak Allah ureueng mulia
Rasulullah yoh nyan geumoe
Dum geumanoe ngon ie mata

Nyang jeuet neumoe Rasulullah
Hana balah do’a keuma
Neuleueng jaroe tangah u langet
Nabi seubut meunoe kata

Ya Tuhanku Allah ya Gani
Maha suci poku sidroe
Umi bandua ka gata tueng
Tan bak ulon balah guna

Umi Aminah gata peulahe
Droeneu mate meuwoe bak gata
Umi Halimah peulara ulon
Deungon hukom rida gata

Sampe ulon han sapeue na
Balah guna bandua bunda
Siteugok ie hana lon bri
Siblah ruti tan lon peuna

Meulainkan meulon pajoh
Nyoekeu tuboh lon ka raya
Ya Tuhanku neupeuampon
Deesya ma lon nyan bandua

Deesya Abu ayah Abdullah
Sigala sahbat keuluarga
Deesya umat mukmin Iseulam
Ampon sikalian ya Rabbana




Yoh masa nyan Rasulullah
Neucom Halimah nibak muka
Rot ie mata ateueh Halimah
Rasulullah ingat hana

Ingat keu guna tuan Halimah
Rasulullah geunantoe bunda
Tron Jibrai pantah-pantah
Bak Rasulullah suroh Taala

Jibrai kheun ya Muhammad

Piyoh siat nibak ruga

Bek tamoe le duek ruga that
Tuhan hadarat neutham gata

Jinoe gata piyoh siat

Tuana Halimah ke ampon deesya
Dalam syureuga gob nyan teumpat
Dua sapat ngon umi gata

Ya Muhammad tadeungo kamoe
Han jeuet pumanoe umi gata
Kareuna ie mata gata tijoh
Hareuem geuboh ie mata gata

Meulainkan geutayamom
Meunan bangon suroh Taala

Ie mata laen geuyue basoh
Meulainkan saboh ie mata gata

Han jeuet geusrah han jeuet geuboh
Pat nyang tijoh asoe syureuga
Neuraka han jeuet peurab keunan
Meulainkan nyang manyang syureuga

Mayet Halimah neutayamom

Han jeuet keunnong ie dum nyang na
LAILAHA ILLALLAH

Ohnoe sudah lon peuleungka

Ohnoe sudah haba nubuet

Kada makeusud haba saidina
Umu peuet ploh thon neudong di Makah
Prang han putoh deungon mama

Abu Jeuhai kawom Yahudi
Ngon Nasrani rakyat raja
Yahudi Nasrani mufakat teugoh
Jikeumeung poh nabi kita

Troh peuet ploh thon muprang sabe
Hana hase hilang masa

Saidina Hamzah pi ka syahid

Bak prang Uhud bela agama

Geucok Hamzah geukeumeung puwoe
Gunong jimoe jijak sama

Gle Jabal Hud pi jilangkah

Ireng jeunazah Hamzah nama

Nabi neukalon gunong jak sajan
Hamzah geutanom keupadanya
Gunong jikheun ya Rasulullah
Bak lon keubah geutanom mama

Meung han geutanom bak jih Hamzah
Jiseutet langkah ho nyang geuba
Nabi yue tanom saidina Hamzah
Sinan kubah kheun saidina

Meung han geutanom di Jabal Hud
Di jih disetot ho nyang neuba
Teuma geutanom di Jabal Hud
Jarak bacut han padumna

Lheueh neutanom saidina Hamzah
Rasulullah teuma neubungka
Nabi hijrah u Madinah

Kheundak Allah Azza wajalla




Sabab mufakat jikeumeung poh
Hana saboh nyang na sangga
Sahbat peuet poh neuba sajan
Inong agam bandum neuba

Teutap nabi di Madinah

Prang han sudah han seumpeuna
Tamat kisah haba nubeuet
Dumna etikeuet ka mumada

Wajeb etikeuet keu Rasulullah
Ban peuneugah nyoe bit beuna
Nabi Muhammad Rasui Tuhan
Wajeb iman etikeuet gata

Neuyue pubuet agama Iseulam
Inong agam cut ngon raya -
Rukor agama neuyue hareutoe

Bak barangsoe agam dara

Muhammad nabi rasui geutanyoe
Tameureunoe rukon agama
Rukon agama nabi kheun peuet
Taek tasyahud dumna gata

Iman Islam Tauhid Makrifat
Nyan amanat nabi kita

Nyan peuet boh nyanpi na rukon
Maseng turon masok jih na

Rukon Iseulam pi na limong

Deungo bangon lon calitra

Peurtama syahdat keudua seumayang
Keulhee zakeuet keupeuet puasa

Teuma keulimong taek haji
Geuyue le nabi geutanyoe dumna
Soe han pubuet rukon limong
Nabi neukheun kon umatnya

161




162

Lom pi iman rukon jih nam
Nyang phon Tuhan tapéucaya
Keudua peucaya ke malaikat
Keulhee kitab tapeucaya

Keupeuet peucaya bandum nabi
Neuek saksi bandum beuna
Keulimong peucaya uroe kiamat
Wajeb meuhat sabet nyoe na

Keunam peucaya keu untong nyang get
Ngon untong jeuheut Tuhan peuna

Soe han pateh rukon iman nam

Nabi neukheun kon umatnya

Rukon tauhid nyan pi na lhee

- Lon peuteuntee ubak gata

Peutama peu-esa keu zat
Peu-esa sifeuet nyang keudua

Keulhee peu-esa peurbuatan
Bak sikalian alam donya

Soe tan tauhid ngon lhee rukon
Nabi neukheun kon umatnya

Rukon makrifat nyan pi na lhee
Lon peuteuntee ubak gata
Peutama phon bak taturi

" Wajeb bak meuri sifeuet mulia

Sifeuet nyang wajeb bak sajan ngon dali

Bak taturi bak seumpeuna

Keudua mustahe lawan wajeb ,
Nyang pi bak seb sinupeue gata |

Keulhee jaez bak taturi
Ngon bak nabi meunan pahla
Jakalee hana taturi nyan
Nabi neukheun kon umatnya




Kareuna agama rela Tuhan
Meutan peuet nyan hana rela
Narit ka seb haba tanggoe
Aduen adoe dumna gata

Tapeucaya wahe rakan

Dara agam tuha muda

Pakon teelan tinggai seumayang
Inong agam dumna gata

Wasiet nabi Rasulullah '
Neuyue peugah bak ulama

Baranggasoe tan seumayang

Inong agam bilangan raja

Habeh mufakat Ahlussunah
Wal jamaah dum ulama

Nibak ureueng tan seumayang
Bek neu keunan peugah haba

Bek tapeugah haba nubeuet
Keunan han jeuet tacalitra
Hana idin Rasulullah

Tan jumeulah bak agama

Ureueng deungo laen jumeulah
Ureueng nyang peugah raya deesya
Deesya raya ureueng nyang peugah
Page geubalah keu jih neuraka

Geuyue peudeungo bek ureueng Iseulam
Nyang na iman agam dara

Ureueng lakoe ureueng binoe

Get baranggasoe tuha muda

Nyang na ikot. Rasulullah

Suroh ngon teugah hana lupa
Nyang nyoe bangsa ureueng iseulam
Rukon limong jikeureuja

Nyang na gaseh keu Rasulullah
Tan jiubah ban nyang sabda
Nyan tan ingkar hukom syarak
Nyang na galak bak agama

Keunan wada’ lon hikayat nyoe

Kon baranggasoe meukheuluk nyang na
Meunan wasiet bak jonjongan

Miseue peureuman Allah Taala

LA YAMASSUHU ILA MUTAHHARUN
Meulainkan bandum wuduk beuna
Hikayat nubeuet nyoe pi meunan
Meutan seumayang tadeungo deesya

Kareuna nabi neuseumayang
Rukon limong tinggai hana
Siuroe simalam limong watee
Laen meuribee sunat neuba

Beuthat saket leumoh badan
Seumayang nyan bek tinggainya
Beuthat saket mumang ulee
Seumayang han mee tatinggainya

Beuthat saket leumoh badan
Seumayang nyan bek tinggainya
Beuthat saket mumang ulee
Seumayang han mee tatinggainya

Beuthat ruga mate aneuk

Beuthat pruet deuek makanan hana
Beuthat ija ruya-ruyoe

Beuthat rugoe beuthat laba

Beuthat boh beudi didalam prang
Taseumayang cit jeueb kutika
Drouteu peurumoh meunan
Aneuk meunan seumayang dumna




Habeh nyawong seumayang beurheunti
Geutanyoe keumbali bak asai nya

Nabi Muhammad meunan neupeugah
Seureuta sumpah neukeulua

Wallah billah nyang tan seumayang
Kon umat lon agam dara

Nabi geutanyoe neumeusumpah
Ingat meutuah dumna gata

Saleh bit-bit geutanyoe bandum
Han meuteumeung tamong syureuga
Tatueng nisbah jinoe sikarang
Uleebalang raja-raja

Aneuk raja uleebalang

Hana seumayang bandum rata
Apalagi teuma rakyat

Siploh lipat lom jiganda

Keusoe jitakot keusoe jimalee
Mise kayee raya-raya
Jampang jipot barat laot

Han meurungkot kayee raya

Kayee raya han ek sujud

Ukheue nyang cut siploh ganda
Meukon meujen bak beurunyong
Jibeudoh ganong mubeurala

Wahe raja wahe putroe

Narit kamoe faki hina

Narit kamoe faki hamba teubosan
. Peurjualan gata nyang na

Lon lakee idin beurayek meuah
Lon kheundak peugah sagboh haba
Seumayang geutanyoe bek tatinggai
Nyankeu beukai oh tabungka

Oh tabungka nanggroe akherat
Toh hareukat masa di donya

Toh keu beukailan deungon tawoe
Ingat adoe bandum rata

Meukon seumayang laen bandum tan
Ingat teelan singoh neuseksa
Kadang-kadang neubri le Allah

Akan paedah mupeuat gata

Ingat-ingat wahe sahbat

Oh lam jirat sidroe gata

Alat pakaian meuh ngon pirak
Han jitem jak sajan ngon gata

Ingat beuthat wahe taleb
Ret meusaket geutanyoe dumna
Narit kaseb haba tapakoe
Pike keudroe dalam takua

Habeh lon peugah laba rugoe
Bandum geutanyoe hak takua
Ingat keu nabi ngon keu Allah
Bek muilah kareuna donya

Bahkeu ohnoe haba peuingat
Dumna sahbat agam dara
Tamat hikayat uroe sinayan
Waktu nyan teungoh isya

Lheueh seumayang ulon peutamat

Hajat kasad bak reujang leungka I
Kareuna ulon peudeh untong

Meujan di gampong meujan hana

Meujan-jan nibak beujalan

Mita makanan peue nyang hana
Tamita makanan peue nyang kheunaak

Dawok bak jak mubicara




Siat timu siat u barat

Lon mita pat nyang na laba
Untong dilon umpama jantong
Lon preh-preh reunong teuka

Di gob untong tamse timon bruek
Bak geuduek-duek teuka areuta
Untong di lon tamse timon phang
Jeueb sagoe blang meuraba-laba

Di gob untong tamse reubong
Le soe pupayong syeedara lingka
Nyankeu teungku le that karot
Meujan lupot ate lam dada

Bak beurunyong timoh di gunong
Hanyot bungong u kuala

Lon seumurat le han keunong
Kareuna bingong ate lam dada

Kalam pureh jok beukah ujong
Keureutah sirong ureueng Cina ba
Lon keumarang le nyang langsong
Beurayek ampon teungku bak gata

Nyang seumurat han lon jeuet peugah
Malee babah ulon hina

Hina bak wareh areuta lon tan

Hina bak rakan pakaian hana

Hina bak nabi tan seumayang
Hina bak Tuhan amai lon hana
Kareuna ulon ileumee mit that
Bak ibadat hana teuga

Lon lakee umu lon bak panyang
Bak meukabui bak seumpurna
Kareuna ulon ureueng bingong
Hana keunong suson haba

' Lon lakee tulong malam uroe
' Bak lon pujoe Allah Taala
Kadang neubri uleh Allah
Tulus ikhlas dalam dada

Lon seumurat hana that carong

Pat han keunong teungku boh tanda
Adat kureueng teungku tamah

Adat salah bek upat ceula

Phet ngon meuhong seb bak ate
Bek neulahe neukeulua

Jakalee neulahe jeuet malee lon
Pocut ampon ileumee hana

Salah neuteugah beuna neuikot
Pat nyang karot neuboh tanda
Nyankeu sabab lon takot peugah
Nan ulon tuan ureueng hina

Gampong di ulon Suwak Geureunggeng
Hana bandeng awai umpama
WASALLALLAHU ALA SAIDINA
MUHAMMADIN WA’ALA ALIHI

1
WASABBIHI WASALIAMA AJMAINA
BIRAHMATIKA YA ARHAMARRAHIMIN
WALHAMDULILLAHI RABBIL ALAMIN
Neukabui mukmin lakee do’a

Ulon lakee nibak Allah

Bak ek leupah lheueh lam bahya
Bahya donya bahya akherat

Bak seulamat iman lam dada

WASIET NABI

BISMILLAHIRRAHMANIRRAHIM
Wasiet mursalin saidil ambia

Wasiet nabi Rasulullah

Adek meutuah tapeucaya

Beutapateh wahe teungku droe

Bek mupaloe akhe masa
Ureueng binoe pacut meutuah
Beutapateh wasiet saidina

Beutapateh wahe adoe

Bek roh dudoe lam neuraka
Wasiet nabi cit beuna that
Bek syubeuhat ate gata

Neuwasiet bak teungku Syeh Ahmad
Nyang khadamat kubu mulia
Teungku nyang khadam kubu nabi
Syeh nyang sufi lagi aulia

Teukeudirullah bak simalam
Bak teungku nyan leumah rasia
Malampi jula toe rab siang
Karonya Tuhan leumah nyata

Rumah nyang ilok malam nyang indah
Teumpat mustajabah leumah rasia
Teungku Syeh Ahmad ureueng meutuah
Gaseh Allah beureukat saidina

Dua ploh sikureueng malam Jumeuat
Teungku Syeh Ahmad lumpoe saidina
Neulumpoe nabi Rasulullah

Tuhan peuleumah lahe nyata

Nibak buleuen Zulkaidah

Karonya Allah ateueh aulia
Hijrah nabi yoh masa nyan
Tadeungo teelan lon calitra

Siribee dua reutoh hijrah nabi

Wahe akhi bileueng le gata

Lapan ploh tujoh dudoe nibak nyan
Hijrah jonjongan pham le gata

Meunan hijrah yoh masa nyan
Bekkeu syok adoe ate gata
Nibak mehrab teungku neupiyoh
Dalam tawajoh Quruan neubaca

Beuet Quruan kalam Tuhan
Teukeudi Tuhan datang saidina
Bak Syeh Ahmad rasui datang
Karonya Tuhan lahe nyata

Neujak peuingat sigala umat
Bak Syeh Ahmad nabi neuteuka
Kareuna umat le that maksiet
Neujak wasiet uleh Maulana

Neujak wasiet bak Syeh Ahmad
Ateueh umat dum lam donya

Oh ban neukalon Nabi Muhammad
Teungku Syeh Ahmad beudoh le sigra

Neutajo le neucom bak jaroe
Nabi meunoe neumeusabda
Syeh Ahmad tadeungo ulon
Tango ulon kheun ubak gata




Umat lon mate dalam thon nyoe
Sikureueng ribee droe kureueng hana
Bandum mate karam iman

Dalam jahannam dum simua

Dalam neuraka Tuhan yue pasoe
Dum sinaroe umat hamba

Sabab maksiet that keu Tuhan
Taubat jih tan nibak deesya

$abab tuwo that keu tuhan
Rok-rok jaman dalam deesya
Mate lam deesya dum sinaroe
Sayang kamoe hana tara

Sayang lon that dumna umat

Tuhan peusapat dalam neuraka
Iman karam dum sinaroe
Meulainkan tujoh droe nyang bahgia

Nyang laen dum hana seulamat

Donya akherat hana seujahtra

Ulon lindong droe nibak Tuhan

Seureuta lon kheun NA U ZUBILLAHI MINHA

Meuka talakee ngon sunggoh-sunggoh
Tuhan bri roh lam seujahtra

Tuhan padok jalan nyang suang
Neupeuriwang jalan bahgia

Soe han taubat dudoe meugriet

Soe nyang maksiet karam lam deesya
Nyang jeuet mate hana iman

Tango lon kheun ubak gata

Deungo le gata he Syeh Ahmad
Tango lon sifat ubak gata
Dum peukara jinoe lon peugah
Jeuet keu salah umat dumna

Nyang ka mate hana iman
Sabab keu Tuhan jih darohaka
Lom keu nabi hana jitakot
Sabab jiturot nafsu hawa

Paleng muka dijih keu Rabbi
Lupa keu nabi umat dumna
Syariat ulon dum jiriwang
Hana sayang keu agama

Suroh Tuhan hana jipubuet
Nyang han patot jikeureuja
Suroh nabi dum jikeubah
Nyang tham Allah jikeureuja

Le that inanya sabe umat
Laknat meulaknat ngon syedara
Deungki Ku’eh dalam ate

Hana tom cre jeueb kutika

Ujub teumeua riya teukabo
Nyankeu nyang le jiseuha

Le that jipubuet amarah Tuhan
Barangkajan jikeureuja

Le that pancuri ngon mumadat
Meutamah laknat hana agama
Le buet pasek upat meu upat
Sabe umat dalam donya

Le that meureubat dalam nanggroe

Areuta barangsoe hana jibida
Nyankeu sabab he Syeh Ahmad
Le that umat iman binasa

Le that mate iman karam
Umat ulon darohaka

Nyang han keunong bak hukom syarak

Nyang han layak jikeureuja



Adat nyo ureueng nyang murtad
Nyan theun jakeuet mita hila
Sabab hamba jipubuetak

Sabab hamba jipubuet laknat
Tuhan hadarat peutron bala

Areuta barangsoe jikeumeung pajoh
Mise tikoh hukom hana

Meung ek hanco jimamoh ngon gigoe
Areuta barangsoe jieuet lanja

Meu ek leupah nibak rukueng

Na tamse krueng teungoh ie raya
Reuloh gunong teureuban krueng
Hanyot bateueng u kuala

Runtoh ngon gle hanyot ngon kayee
Ukeue peureudee meujeureunga
Hanyot ngon rangkeum sigala duroe
Kayee barangpeue laen pih na

Meubek meukeumat diteungoh krueng
Meunankeu ureueng pajoh riba

Meuka troe pruet mangat ngon asoe
Barangkapeue pajoh lanja

Meunan keu hai le that umat
He Syeh Ahmad didalam donya
Di po areuta saket ate

Areuta han le gata hila

Buet digata ka keu hase
Meuseuki tapajoh toh laba
Barangkapeue pi tamakeuen
Beuthat bak jruen pi taseuba

Meunan keu hai dum geutanyoe
Dalam nanggroe dum simua
Sang-sang geutanyoe mate han le
Hana tapike hilang nyawa

Keu uroe dudoe han le ingat
Oh ka mangat duek lam donya
Pajoh areuta aneuk yatim
Hana taseulim bak walinya

Milek wakaf dum tamakeuen
Hana peue kheun bak empunya
Wakaf keu gob pajoh geutanyoe
Duroe-duroe pih taseuba

Meunan tatueng pruet cateueng
Riba-riba peuraleuen lanja

Gle pih reuloh hanco tanoh
Meung ek leupah peulheueh lanja

Paseh ngon lidah lipeh ngon bibi
Taek saksi barang po areuta
Meung jitem kheun upah jibri
Nyang han tatukri pih takheun na

Tajak useuha reuoh reuah
Tatem mupayah sabe deesya
Beuthat sangat keusukaran
Soe upah tan na meudeesya

Dumnan sunggoh taseuleuah
Beuthat payah sang-sang hana
Sabab yakin that dalam ate
Hana tapike deesya raya

Buet nyang meunan cit hareuem that
Neuraka teumpat sabab loba

Kitab Quruan han jipateh

Jipeujayeh hadis sabda

Keu ileumee hana jigaseh
Jibloe nyang paleh jiboh bahgia
Meunan keu dum sikalian jinoe
Ulama lam nanggroe darohaka



Jihukom gob deungon upah
Nibak Allah raya deesya
Jihukom gob ngon sinampang
Han jisayang iman lam dada

Meu le upah tajam senampang
Keurabat duengon sigra-sigra

Meunang nyang kaya talo nyang gasien
Kon ban hukom Allah Taala

Lagi jitupeue teugah Tuhan
" Jipateh han siceulaka

Cit that karot lahe baten

Saboh bangon laen daya

Jitron bak hukom me sideukah
Jok bak Syiah sabe dua
Angkat jaroe sideukah hase
Ranub bate lom nyan raya

Seureuta jikheun nyoe sideukah
Pahala balah keu ibu bapa
Neusambot le teungku Syiah
Seureuta neupeugah meunoe tadawa

Nyankeu rupa hukom meuhukom
Bandua nyan teuma meurika

Jih pih talo teungku ka rusak
Sideukah nyang jijok jitanyong ho ka

Jilakee pulang nyan ka jibri

Dilee janji meunang dawa
Meutamah deesya meuteumee keuji
Ya Ilahi tapeulara

Kareuna umat lon le nyang maksiet
Jipeuturot nafsu hawa

Dijih bimbang ngon donya nyoe
Ajai sampoe han jikira




176

Keu areuta jihiroe that
Jeueb-jeueb teumpat jijak mita
Jijak mita jeueb-jeueb nanggroe
Pat na bunyoe troh jiteuka

Beuthat payah keusukaran
Troh jih keunan jijak mita

Geulinyueng peungeuh hate yakin that

Barangkapat troh le sigra

Han tom teuingat keu akherat
Peue han bulat dalam neuraka
Takheun le gata he Syeh Ahmad
Nibak umat agam dara

Beutapeugah wasiet kamoe
Bek le laloe deungon donya
Le that mate hana iman

Le that karam lam neuraka

Tapeugah ulon malee lon that
Nibak hadarat Tuhan Esa
Kareuna umat le that karam
Hana iman nyawong keulua

Geupubuet maksiet geunab uroe
Malee kamoe peugah le gata

Laloe kayem bak buet nyang keuji
Deesya sanghir ngon deesya beusa

Deesya jipubuet taubat jih tan

Le that karam lam neuraka

Ulon malee that keu Tuhan
Tapeugah han jeuet han uleh gata

He Syeh Ahmad tapeutroh wasiet
Ulon malee that bak Rabbana
Jinoe neukheun uleh Tuhan
Umat ulon neubalek rupa




Neukheundak peujeuet mise cagee
Mise himbee dalam rimba
Mise badeuek lagee gajah
Meunan Allah kheundak keureuja

Rupa rimueng anjeng babi
Saban deungki ateueh agama
Sabab agama han jitueng le
Darohaka sabe taubat hana

Meunan kheundak Tuhan sidroe

_ Lakee kamoe bak Rabbana

YA ROBBOL IZZATI WAL QUDRATI
Meuah bak Allah umat dumna

Neupeumeuah he ya Rabbi
Kali ini ya Maulana
Tapeumeuah ho ya Wahhab
Lon syang that umat hamba

Deungon kuasa gata Tuhan
Meuah sikalian sigala deesya
Deungon sibeuna Arasy Keurusi
Meuah ya Rabbi umat hamba

Neupeuampon ya Tuhanku
Nyan ka lalu pubuet deesya
Bek neupeujeuet keu binatang
Beuthat neusayang ya Rabbana

Bahle lon peutron wasiet dilee

Ulon lakee ubak gata

Wasiet kupeutron jeueb-jeueb nanggroe
Nak jitupeue umat dumna

Mudah-mudahan jitem taubat
Nibak maksiet umat dumna
Beu jipubuet nyang gata suroh
Bek tabri roh lam neuraka

Beu jitaubat nibak salah

Beu jiteugah buet nyang mungka
Beu jibantah buet nyang salah
Beu jiteugah beuthat raja

Kareuna raja dibaroh Muhammad
Peukong syariat ngon agama
Patot neuteugah buet nyang karot
Bek taikot jalan mungka

Jiruntoh agama jiboh syariat
Bek tadeelat beuthat raja

"Bek taikot buet nyang karot

Beuthat jitot pih tarela

Bek that tamak keu meuh pirak
Bek that galak keu areuta
Meunyo maksiet keu Po teu Allah
Hana paidah banyak areuta

Hana paidah areuta le that
Dudoe teumpat lam neuraka
Nyankeu sabab le that paloe
Umat kamoe darohaka

Ate ka buta ateueh teebat

Galak jih that himpon areuta
Hana taubat dum meusidroe
Mabok laloe deungon donya

Lale ngon aneuk ngon isteuri
Hana peuduli hukom Rabbana
He Syeh Ahmad wasiet lon nyoe
Tapeusampoe bak umat dumna

Beu jipubuet dum nyang makroh
Beu jiteugah dum nyang mungka
Bek jiiem le dumna umat

Pubuet ibadat yoh goh pahna



Beu jitaubat dumna umat

Beu seulamat bek le mungka

Beu jitem kheun buet nyang salah
Beu that payah beu jirela

Wahe syedara dumna sahbat
Beu taingat wasiet saidina
Wasiet nabi bak Syeh Ahmad
Beu taingat bek talupa

Buet nyang teugah oh takalon
Beu tatem kheun uleh gata
Beu tatem kheun bek tamalee
Supaya lheueh nibak deesya

Beu na takheun bek gata iem
Meuseuki khieng pih takata
Sabab takheun nyan wahe sahbat
Jeuet mudarat ateueh gata

Adat meunan pi tapaban

Balah Tuhan dudoe syureuga
Neubri syureuga uroe akherat
Neugaseh that nyan teugah mungka

Kareuna neutulong agama Allah
Neupeuleumah nyang seujahtra
Cit that wajeb ateueh geutanyoe
He teungku droe teugah mungka

Teutapi syarat wahe adoe

Lon hareutoe lhee peukara
Peurtama nyang phon deungon jaroe
Ateueh barangsoe nyang kuasa

Nyang keudua kheun ngon lidah
Bek tamalah he syedara
Syarat keu lhee beu niet ngon ate
Supaya hase iman lam dada

Syarat nyang keulhee dhaef iman
Nabi meunan neumeusabda
Meung tan saboh didalam nyan
Tan le iman dalam dada

Meu tan iman he teungku droe
Dua nanggroe tan bahgia
Keu peue udep dalam nanggroe
Uroe dudoe adeueb seksa

Oh han taikot suroh panghulee
Got keu dilee hilang nyawa
Got keu mate nyawong hilang
Oh tan iman dalam dada

Oh han tatem suroh teugah
Nabi peugah iman hana
Bek cok ate iman hilang
Kalon abang Riyadululya

Kalon nasaeh larangan Haddad
Na neuboh hadis saidina

Han jeuet peumudah suroh teugah
Raya salah bak Rabbana

Oh nyang hareuem bak syariat
Wajeb peuingat dum syedara
Wajeb suroh deungon teugah
Kareuna Allah bek keu donya

Supaya meuteumeung pahla raya that
Bak hadarat Tuhan nyang Esa
Seulamat iman watee mate

Wasiet nabi tapeucaya

Wasiet haba Syeh Ahmad

Geuyue peuingat umat lam donya
Bek neubri syok wasiet lon nyoe
Barangkasoe agam dara '



Bek neubri syok he Syeh Ahmad
Dumna umat dalam donya

Meung soe nyang syok wahe Ahmad
Uroe akherat syufaat hana

Hana syufaat uroe dudoe
Nibak kamoe di padang mahsya
Hana syufaat nibak nabi
Teumpat geubri lam neuraka

Neuraka jahanam keunan geupasoe
Malam uroe ro ie mata

Nyangkeu teumpat uroe akherat
Sigala umat nyang han peucaya

Nyang han peucaya wasiet lon nyoe
Umat kamoe hana bahgia

Nyoe lom takheun he Syeh Ahmad
Tasuroh umat jipuasa

Tayue puasa kada lhee uroe
Tayue teboh nibak deesya
Seureuta sajan deungon taubat
Beu jiucap istigfar

Seulaweuet beu le ateueh nabi

Bek neukhali jeueb-jeueb kutika
Meung le seulaweuet deungon tahle
Tuhanku Rabbi peuampon deesya

Beu le jipubuet keubajikan

Poku Tuhan that neusuka
Mudah-mudahan Tuhan peuampon
Umat ulon nyang meudeesya

Lom pi takheun ke Syeh Ahmad
Uroe kiamat ka troh hingga
Cit ka meuri di nanggroe Makah
Dalam Ka’bah cit ka nyata

He Syeh Ahmad deungo lon peugah
Jibrai tron keunoe u donya

Bak Jibrai ulon tanyong

Masa mantong hayat hamba

He Jibrai syedara ulon

Na lom neutron gata u donya
Oh wafeuet lon he Jibrai
Beurapa kali tatron u donya

Teuma neujaweueb uleh Jibrai
Ya Habibi dilikot gata

Siploh kali lon tron lagi

Ya Habibi meuhat hingga

Lom neutanyong uleh nabi

He Jibrai peue keureuja

Peue neutanyong wahe jonjongan
Hamba turon didalam donya

Nyang ka lon tron he ya saidi
Lapan kali tron u donya
Peurtama phon lon cok bak paki
Malee han le dalam dada

Nyang keudua lon cok bak ureueng kaya
Murah han led di dalam donya

Keulhee teuma ureueng binoe

Malee tan le dum teurata

Keupeuet lon jok bak ureueng lakoe
Ngon ureueng binoe hana le bida
Keulimong lon cok bak makanan
Beureukat tanle dalam donya

Keunam lon cok raseuki bak umat
Mudah tanle dum jiteuka

Keutujoh lon cok bak aneuk ngon nang
Tan le sayang ate guga




Keudeulapan lon cok bak lakoe binoe
Geunap uroe jimeudawa
Amma Bakdu teuma dudoe
Keu ureueng binoe lon calitra

Nyangkeu ureueng inong teukabo that

Uroe akherat lam neuraka
Nyankeu inong tan le malee
Dudoe keu rujee apui neuraka

Hana hiro leumah hareuem
Balah Tuhan azab seksa

Ija apui Tuhan peungui
Uroe dudoe bak anggeta

Sabab leumah aurat disinoe
Yoh lam nanggroe malee hana
Muka ngon badan dum sikalian
Watee beujalan teubiet u lua

Watee beujalan teuseudee-seudee
Hana malee gob eu rupa

Uroe akherat hana ingat le

Inong jahe iman hana

Jisangka droe meutuah that
Duek bak teumpat lam neuraka
Hana jithee page dudoe

Tuhan pasoe lam neuraka

Jikalee na gob peuingat

Hana inseuh teukabo raya

Lom jibeungeh keu ureueng peugah
Meunan keu ulah taeu rupa

Nyangkeu sabab le that paloe
Inong lam nanggroe le meuzina
Jeuet piteunah sabab leumah droe
Ureueng binoe malee hana

Malee hana le dum sinaroe
Ureueng binoe asoe neuraka
Kareuna iman sudah hilang
Hukum Tuhan jipateh hana

Nabi Muhammad han jitueng le
Syariat nabi han mulia

Meunan bangon inong jinoe
Dalam nanggroe umat gata

Kali nyang peuet lon tron u bumoe
Lon hareutoe ubak gata

Lon jok gaseh dum sinaroe
Barangkasoe umat lam donya

Gaseh jinoe cit hana le

Dalam hate umat gata
Jeueb-jeueb nanggroe gaseh han le
Barangri hate sama juga

Gaseh han le banci nyang le
Meunan taeu asoe donya
Deungki ku’eh le that lam ate
Ya Habibi umat gata

Nyankeu sabab le that paloe
He panghulee iman hana
Sabe Iseulam jimupake
Alamat akhe umu donya

Tulong mulong jih hana le
Jimupake ngon syedara

Nyang keubajikan han mufakat
Ateueh maksiet reujang seureuta

Meunan keu hai dumna umat
Ya Muhammad akhe masa
Keu syariat hana sayang
Akhe datang umat gata




Lon tron keu limong ya Habibi
Bak ureueng paki lon cok saba

Bacut kureueng sare meh-moh

Nyankeu singoh jinoe jimita

Umu jih habeh hana jithee
Syaitan tipee rok-rok masa
Nyan ka jisueb goh jimamoh
Nyang laen lom jijak mita

Meunankeu dum ureueng paki
Ya Habibi umat gata

Han keu saba ateueh raseuki
Ureueng paki dum lam donya

Geunap uroe mita raseuki
Ibadat han le saba hana
Beukai akherat jimita tan
Hingga hilang deungon nyawa

Meunan bangon ureueng paki
Saba han le ya Maulana
Sang-sang rupa han le mate .
Nyum hana le cre lam donya

Han teupike uroe akherat
Dudoe teumpat lam neuraka
Sidumnan han leumah pike

Yoh goh mate han le saba

Hana tawakai ubak Tuhan
Uroe malam mita areuta
Nibak Tuhan hana harap
Nyang that kuat ateueh useuha

Keu ibadat han jipike
Meung ka hase keu areuta
Jitinggai gampong bungka jeueb nanggroe
Pat na bunyoe na areuta

Ladom u timu ladom u barat
Jihareukat pula lada

Ladom bungka u pulo Pinang
Ladom u Kleng meuraba-raba

Ri pat nyang na teumpat hareukat
Dum meusapat mita areuta

Cit that sunggoh inong agam

Dum sibarang mita laba

Beukai donya mita sunggoh that
Alamat rab kiamat donya
Beukai akherat jipeulikot

Han teuingat hilang nyawa

. Bak ureueng kaya lon cok murah

Ya Rasulullah lon tron u donya
Kali nyang keunam ya Habibi
Murah han le bak ureueng kaya

Habeh lon cok murah lam ate
Enam kali lon tron u donya
Ureueng nyang hana le murah
Ka lon pinah didalam dada

Kali nyang tujoh lon cok iman
He jonjongan umat gata

Lon cok ileumee kali nyang lapan
Akhe jameuen dalam donya

Kali keu sikureueng lon cok Quruan

Sikalian deungon ayatnya
Habeh lon cok bandum ayat
Pinto taubat teutob lanja

Amai han geutueng ka geutulak
Hana ret jak bak Rabbana
Dumna amai hana guna le
Nibak Rabbi hana mulia




Kali nyang siploh lon tron u bumoe
Dum alam nyoe geugulong rata
Habeh lon gulong suroh Tuhan
Ubak ulon he saidina

He Syeh Ahmad tadeungo ulon
Haba ek tron lapan go nyang ka
Dua seun treuk nyang goh lom tron
Kujak cok Quruan ngon alam donya

Hana treb le nanggroe kiamat
Ingat sahbat amai teu hana
Hana treb le donya kiamat
Ingat beu that soe bahgia

Jinoe gata he Syeh Ahmad
Tapeuingat umat nyang na
Beu tawasiet dalam surat

Tayue taubat nibak deesya

Nibak deesya tayue taubat

He Syeh Ahmad umat dumna |,

Beu le silaweuet deungon tasbeh
Yoh goh kiamat geupeutron bala

Tayue amai nyang keubajikan

Nyang teugah Tuhan bek le keureuja
Dumna makheuluk tayue seumayang
Inong agam umat dumna

Bek geutinggai le seumayang
Beu that jisayang iman keulua
Kareuna seumayang mulia that
Bak hadarat Tuhan nyang Esa

Nyang ka tinggai kada jinoe
Bek jeuet rugoe lam neuraka
Lom wasiet lon teuma tapeugah
Seumayang beujamaah bek jilupa

Tayue seumayang bek sidroe-droe
Jeueb-jeueb nanggroe jeumaah beu na
Watee limong Tuhan peuteuntee
Jeueb-jeueb watee jeumaah beu na

He Syeh Ahmad tadeungo kamoe
Barangkasoe seumayang hana

Watee mate nyang tan seumayang
Takeubah u padang bek rab ngon gata

Bek geupumanoe bek geupeukafan
Ureueng salahan bak Rabbana

Bek sapat kubu ngon ureueng Iseulam
Bek tatanom rab ureueng mulia

Patot tatiek lam kubang keubeue
Atawa tahue lam mon tuha

Meunan meujamin uleh Syeh Ahmad
Dalam surat han nyata

Wallah billah hana ulon thee
Wasiet panghulee surat ka na
Bunoe yoh malam lon meulumpoe
Teuma oh uroe surat ka na

Di ateueh kubu Rasulullah
Sinan leumah surat mulia
Oh ban ulon meueu surat
Ubak jumarah lon peuteuka

Teuma lon jak reujang-reujang
Ulon julang ateueh keupala
Teuma lon kalon haba lam surat
Mufakat ngon rasia

Nyoe lom takheun he Syeh Ahmad
Tayue surat wasiet hamba

Tayue surat wasiet lon nyoe
Barangkasoe bek jipeuhina




Tayue peutron jeueb-jeueb nanggroe
Dudoe lam peutoe tayue hantar

Na syupaat uroe dudoe

Wasiet lon nyoe soe peumulia

Seureuta jiamai ban lon wasiet
He Syeh Ahmad peugah le gata
Soe han amai ban lon wasiet
Uroe akherat lam neuraka

Hana syufaat uroe dudoe

Nibak Kamoe di padang mahsya
Soe nyang pateh wasiet lon nyoe
Umat kamoe mubahgia

Wajeb syufaat uroe dudoe

Umat kamoe masok syureuga

Soen nyang deungo wasiet lon nyoe
Jipeurunoe manusia

Soe nyang tupeue beu jipateh
Nibak Allah raya that pahla

Soe nyang deungo hana jipeugah
Nibak Allah raya deesya

Hitam muka uroe dudoe
Na tamse pro hitam baja
Putoh asa nibak rahmat

Di akherat ngon lam donya

Di donya kon kana rahmat

Hingga akherat lam neuraka
Meunan neupeugah he Syeh Ahmad
Ubak umat dum barang na

Teungku Syeh Ahmad neumeusumpah

Wallah billah nam seun neukata
Tan lon peuleubeh meusaboh harah
Deumi Allah kon duseuta

Bandum kalam Rasulullah

Wallah billah kon duseuta

Teungku Syeh Ahmad neumeusumpah
Wasiet Rasulullah sangat beuna

He syedara dumna teelan
Beu taiman wesiet saidina
Beu tapateh he teungku droe
Wasiet panghulee tapeumulia

Alhamdulillah ka keu tamat
Ulon surat wasiet saidina
Ka keu tamat wasiet nabi
Wahe kakhi bek cok sangka

Meung soe nyang cok wasiet panghulee
Jeuet keu rujee apui neuraka
Tapeucaya deungon taiman

Wasiet jonjongan he saudara

Soe nyang deungo bek sang wayang
Beu that yakin dalam dada
Seureuta talakee nibak Tuhan
Seulamat iman bek binasa

Bek binasa watee mate
Watee tacre alam donya
Oh tan iman watee mate
Keukai sabe lam neuraka

Nyankeu sabab bek mukhalafah
Suroh Allah takeureuja
Beutapubuet suroh Tuhan
Wahe teelan bek talupa

Peue nyang wajeb bak syariat
Wahe sahbat takeureuja
Peue nyan teugah bak syariat
Bek tapubuet uleh gata




Beu tapateh wasiet nabi
Wahe akhi dum syedara
Uroe malam beu taingat
Wasiet Muhammad nabi mulia

Neuwasiet bak teungku Syeh Ahmad

Le that umat iman binasa
Le that umat iman karam
Dalam jahannam Tuhan seksa

Beu that neusayang keu tuboh droe
Wahe adoe bek binasa

Tuhan peujeuet dum geutanyoe
Rupa samlakoe lagi mulia

Lakee bak Tuhan he teungku droe
Bek oh dudoe lam neuraka

Sigala peuneujeuet leubeh insan
Nibak Tuhan sangat mulia

Syarat binasa maksiet keu Tuhan
Uroe malam darohaka

Oh ka maksiet hana jalan

Nibak Tuhan hana mulia

Dudoe teumpat neuraka jahannam
Sabab keu Tuhan darohaka

Nyoe saboh treuk hadis nabi
Saidina Ali nyang calitra

Hadis adeueb ureueng binoe
Sabab sinoe darohaka
Sabab lam donya darohaka
Adeueb raya bak Rabbana

Bak siuroe Saidina Ali

Neujak bak nabi nyang that mulia
Neujak dua ngon isteuri

Aneuk nabi Fatimah Zahra

Saidina Ali ngon Fatimah

Ka troh langkah bak saidina
Neukalon nabi teungoh neumoe
Sang neumanoe ngon ie mata

Basah ngon mieng ban dua blah
Rasulullah sangat duka

Teuma neutanyong uleh. Ali

Ya Habibi pakon duka

Pakon tamoe ya Rasulullah
Peue na leumah he saidina
Pada aku abi umi

Kalam Ali nyang mulia

Teuma neujaweueb uleh nabi
Tanyong Ali nyang mulia
Wahe Ali deungo lon peugah
Tango lan kisah ubak gata

Malam lon mekrej ubak Tuhan
Lon eu peureumpuan adeueb seksa
Ulonteu kalon ureueng binoe
Umat kamoe adeueb neuraka

Le that bagoe adeueb Tuhan
Ateueh inong umat hamba
Saboh bagoe ulon kalon

Bak ok geugantung lam neuraka

Ka ju utak deungon apui
Tutong rangoe adeueb seksa
Meunan bangon saboh bagoe
Ureueng binoe umat hamba

Jimoe sabe adeueb sangat

Sabab maksiet dalam donya
Saboh bagoe geugantung bak lidah
Sabe susah adeueb jirasa




Apui neuraka geule lam babah

Hana teudoh sabe seksa

Jimoe sabe bukon bubarang
Neuraka jahannam geuple han reuda

Saboh bagoe treuk ureueng binoe
Gaki jaroe dum geusingkla
Dua gaki bak dada geuikat
Jaroe meuhat bak keupala

Bak ubon-ubon jaroe dua blah
Jimoe boh bah ngon ie mata
Jimoe sabe bukon bubarang
That lon sayang umat hamba

Saboh bagoe treuk wahe Ali
Ulee sang babi Tuhan peurupa
Badan sang himar ureueng binoe
Meuribee bagoe adeueb jirasa

Meuribee bagoe adeueb Tuhan
Ateueh inong nyan adeueb seksa
Teuma lon kalon di ureueng binoe
Rupa sang asee Tuhan peurupa

Apui masok dalam babah

Neuraka juwah tamong han reuda
Tamong ret babah teubiet ret punggong
Meunan bangon saboh seksa

Jimoe sabe amat sangat

Neuraka leugat tamong han reuda
Apui lam punggong jiteubiet sabe
Mise ie ile dalam neuraka

Meunan bangon ureueng binoe
Umat kamoe Tuhan seksa
Sabe u ateueh malaikat poh
Hana teudoh deungon cokma

Ngon cokma neuraka geupoh sabe
Hana sunyi sikleb mata

Rupa inong nyan lagee asee
Meunan lagee Tuhan peurupa

Nyangkeu sabab lon moe sangat
Sayang lon that umat geuseksa
Ka lon kisah ubak gata

Meunan keu hai ureueng binoe

Umat kamoe Tuhan seksa

FAQALAT FATIMATUZZUHRA RADIALLAHU ANHA
HABIBI WAQURRATA ’AINI

MAKANA A’MALU HAULAI HATTA
WAQA’A ALAIHINNA HAZAL AZABU
FAQALA RASULULLAHI
SALLALLAHU ALAIHI WASALLAMA

Teuma meututo Siti Fatimah
Ubak ayah neupareksa

Ubak nabi Fatimah tanyong
Meunan neukheun Fatimah Zuhra

Pakon meunan adeueb Tuhan
Ateueh peurempuan he ayahanda
Peue jipubuet ureueng binoe
Lam donya nyoe he ayahanda

Nyang jeuet adeueb le that bagoe
Ureueng binoe he ayahanda

Ya Habibi jinoe neupeugah
Tanyong Fatimah he ayahanda

Teuma meusabda Rasulullah

Lalu neupeugah tanyong aneukda
Wahe aneuk jantong hate

Sabab jahe inong lam donya




Sabab inong hana iman

Luemah badan deungon muka
Muka jipeuhah bak ureueng lakoe
Lam donya nyoe malee hana

Bak ureueng lakoe nyang sah nikah
Muka leumah sinoe lam donya
Hana jitakot adeueb Tuhan

Aneuk badan adeueb seksa

Nyankeu sabab geugantung bak ok
Kareuna suntok darohaka

Muka jipeuhah geunap uroe

Bak ureueng lakoe he aneukda

Utak geucre he aneuk droe
Ngon geupasoe lam neuraka
Nyang geugantung nibak lidah
Dalam babah geuple neuraka

Teubiet ret punggong geuple ret babah
Peue peurintah sinoe lam donya

Peue jipubuet dalam donya nyoe
Peugah bak kamoe he ayahanda

Teuma neujaweueb uleh nabi
Tanyong Siti Fatimah Zuhra
Wahe aneuk deungo lon peugah
Tinoe lon kisah aneuk bak gata

Nyang jeuet geugantung jih bak lidah
Sabab jibantah lakoe lam donya
Sabab jibantah aneuk lakoe

Ureueng binoe darohaka

Jipeusaket ate lakoe

Jikheun barang peue ateueh judonya
Nyankeu geugantung aneuk meutuah
Ka lon peugah ubak gata

Beuthat jipeugah uleh lakoe
Jipeurunoe jalan agama

Di jih dibantah tuto lakoe
Ureueng binoe hana bahgia

Hana jitakot adeueb Tuhan
Jisangka tan adeueb seksa
Nyankeu sabab adeueb geugantung
Inong suang darohaka

WAAMALLATI SYUDDA RIJLAHA

ILA SADRIHA WAYADAHA

ILA NASIYATIHA FAQAD SALLATA
ALAIHA L- HAYATU WA L —AQARIBU

Inong geuikat dua gaki

Ya Habibi ubak dada

Peue jipubuet lam donya nyoe
Peugah bak kamoe he ayahanda

Dua jaroe geuikat bak ulee
He panghulee peue kareuna
Peue kareuna wahe ayah
Tanyong Fatimah ya Maulana

Tanyong Fatimah aneuk boh ate
Neupeugah kri he ayahanda

Di uleue jicoh kala jiseungat
Peue jipubuet dalam donya

Teuma neujaweueb uleh nabi
Tanyong binti Fatimah Zuhra
Wahe aneuk lon Fatimah
Jinoe lon peugah ubak gata

FAINNAHA LA TAGSILU MINAL JANABATI

WAL HAIDI aneuk meutuah nyan kareuna
Nyankeu sabab aneuk badan
Sabab peureumpuan manoe hana



Hana jimanoe nibak janabat
Nyankeu sabab adeueb seksa
Lom nibak haid hana manoe
Ureueng binoe umat hamba

Nyankeu adeueb nyang raya that
Gaki geuikat ubak dada
Jipeumudah ie seumayang
Suroh Tuhan Jipeuhina

Nyankeu sabab adeueb keunong

* Aneuk bungong umat hamba

Nyankeu sabab raya that salah
Nibak Allah raya that desya

Jaroe dua geuikat di ulee

Jinioe meuree-ree ngon ie mata
Sabab lam donya raya that salah
Jipeumudah hukom Rabbana

Nyankeu sabab aneuk meutuah
Ka lon peugah ubak gata

Lom neutanyong tuan Fatimah
Ubak ayah nabi mulia

WAAMAL LATI KASYAFAT RA’SAHA WABADANAHA
Pane amai sinoe lam donya

Peue jipubuet lam donya nyoe

Ureueng binoe meunan rupa

Ulee sang himbee badan sang babi
Meutamah lagi deungon seksa
Teuma neujaweueb Rasulullah
Tanyong Fatimah nyang mulia

Wahe Fatimah aneuk boh ate
Sabab jahe umat hamba
FAINNAHA KANAT NAMMAMATUN WAKAZZABAH
Wahe Fatimah nyan keureuja

Sabab aneuk lalat mirah

Le piteunah asong peusuna
Jipeusuna gob jipake

Sabab jahe iman hana

Lagi peurkataan sangat izeb

Le that sulet bak veurkata
Nyankeu sabab ulee sang babi
Badan Tuhan bri mise himar na

Lom neu adeueb uleh Rabbi
Sabab deungki darohaka
Sabab le that bak jih piteunah
Inong bideuah lagi duseuta

Nyankeu sabab aneuk badan
Adeueb inong nyanmeugeuganda
Lom neutanyong Siti Fatimah
Ubak ayah neupareksa

WA AMMAL LATI TALABATIN NARA FADAKHALAT
MIN FIHA WA KHARAJAT MIN DUBURIHA

Peue jipubuet lam donya nyoe

Jih sang asee Tuhan peurupa

Apui neuraka masok lam babah
Adeueb Allah diateuehnya

Teubiet ret punggong teuma dudoe
Ureueng binoe meunan rupa

Teuma neujaweueb uleh Nabiullah

Tanyong Fatimah Siti Zuhra

FA INNAHA NAMMAMATUN WA HASSADATUN
Nabi neukheun bak aneukanda

Kareuna aneuk lalat mirah

Le tha fiteunah hasadpi na
Makna hasad deungki lam ate
Inong nyang deungki hana bahgia



Jibanci keu ureueng Tuhan bri rahmat
That khianat dalam dada

Wahe aneuk jantong ate

Inong nyang deungki tan bahgia

Amai han geutueng uleh Tuhan
Rupa inong nyan asee donya
Meusabda lom Rasulullah

Lalu neupeugah bak aneukda

Lom neupeugah bak tuan Fatimah
Rasulullah meunan sabda

YA IBNATI WAILUN LIMRATIN
TA’SI ZAWJAHA

He aneuk lon jantong ate

Alue ka hase dalam neuraka

Alue neuraka Tuhan pulang

Keu ureueng inong nyang darohaka

Nyang darohaka ateueh lakoe
Tuhan pasoe lam alue nya
Lam alue nyan Tuhan gule
Uroe page he aneukda

Wahe Fatimah ureueng binoe
Nyan jeuet lon moe nyan kareuna
Nyankeu sabab aneuk badan
Taeu ulon sangat duka

Kareuna sabab sayang lon that
Ateueh umat keunong seksa

Siti Fatimah yoh nyan neumoe
Tadeungo meunoe nabi meusabda

Allah-Allah Subhanallah

Soe meutuah masok syureuga
Soe nyang pateh hukom Allah
Alamat meutuah he syeedara

He syeedara ureueng binoe
Beu tapakoe hadis saidina
Hadis nabi beu tapateh

Bek roh paleh lam neuraka

Kareuna geutanyoe wajeb manoe
Bek syok ate he syedara

Keupeue amangat lam donya nyoe
Uroe dudoe lam neuraka

Keupeue meugah lam donya nyoe
Uroe dudoe hana mulia -

Oh tan tatakot jinoe keu Tuhan
Wahe telan dudoe seksa

Seupeurti peureuman dalam Quruan

Pocut intan tapeucaya ,
INNA AKRAMAKUM INDALLAH ATQAKUM
Beu tamaklum kalam Rabbana

Bahwa sunggoh mulia bak Allah
Syedara meutuah takot beu na
Alamat geutanyoe takot bak Allah
Seugala nyang suroh takeureuja

Sigala teugah bek tapubuet

He ureueng binoe uleh gata

Beu that tatakot keu uroe dudoe
He ureueng binoe adeueb seksa

Seupeurti hadis Rasulullah
Bak Fatimah neucalitra
Hadis adeueb ureueng binoe
Sabab sinoe darohaka

Seureuta nabi sangat neumoe

He ureueng binoe sayang keu gata
Bek tasangka adeueb han keunong
Pocut bungong deungo lon kata



Hadis nabi beuna sangat

Bek syubeuhat ate gata

Bek syubeuhat ate han ek sabar
Adeueb geutanyoe Tuhan peurasa

Beu that tasayang keu tuboh droe
Yoh disinoe dalam donya

Yoh diteumpat peulara droe

He ureueng binoe bek sarohaka

Bit pi udep sang ka mate

Beu tapike hilang nyawa

Tuboh jroh-jroh Tuhan peujeuet
Dudoe bek jeuet cuco neuraka

Watee beujalan beu tatop droe
Bek mupaloe akhe masa
Pajan-pajan saleh tawoe
He ureueng binoe bak Rabbana

Saleh uroe saleh malam

He ureueng binoe hilang nyawa
Mita pangkai yoh disinoe

Lam donya nyoe he syedara

Kareuna watee hana meujan
Wahe telan pangkai beuna
Beu tapateh kalam Tuhan
Seureuta sajah hadis saidina

Wahe teungku dumna telan
Gaseh sayang bek na desya

Soe han pateh kalam Tuhan
Hana iman dalam dada

Keupeue udep oh tan iman
Neuraka jahannam teumpat gata

Nyankeu sabab beuthat tapike
He boh ate dum syedara

He syedara dumna sahbat
Beu taingat adeueb neuraka
Adeueb neuraka uroe dudoe
Watee adoe hilang nyawa

Wasiet nabi bak Syah Ahmad
Sikureueng ribee umat hilang nyawa
Bandum mate hana iman

Wasiet jonjongan nabi mulia

Meulaenkan tujoh droe nyang na iman
Ingat telan bak talupa

Sabab binasa habeh neupeugah

Sabab salah karam lam desya

Nyankeu hai po beuthat tapike
Yoh goh mate hilang nyawa
Bek he rakan darohaka

Wahe syeedara ureueng binoe

Hadis nabi bak Fatimah
Rasulullah nyang calitra
Hadis adeueb ureueng binoe
Sabab disinoe darohaka

Sigala dum habeh lon peugah
Siti meutuah bek talupa

Bek na syok tasangka tan
Adeueb tuboh hai syeedara

Bit pi udep lam donya nyoe
Wajeb tawoe lam keureunda
Sang ka tawoe nanggroe akherat
Pike beu that adoe raja

Sang ka keunong adeueb bak badan
Meunyo he rakan darohaka
Kareuna Tuhan kuasa that

Bak neuadeueb nyang meudesya



Nyankeu sabab beuthat tapike
He boh ate dum syedara

Aurat tatop he ureueng binoe -
Peulara droe nibak neuraka

Oh tadeungo bit sang sayang
Pateh peureuman Allah Taala
Nyoe peureuman kalam Tuhan
Wajeb telan top anggeta

Seupeurti kheun Allah Taala WALYADRIBNA
BIKHUMURIHINNA ALA JUYUBIHINNA
Beuna seulukom ateueh bajee

Bek tamalee suroh Rabbana

Bak tamalee hukom Tuhan
He peurempuan uleh gata
Cit wajeb that uroe akherat
Bek syubeuhat ate gata

Nyang ka salah wajeb taubat
Nibak maksiet darohaka
Supaya roh nibak taubat
Beu taingat he syedara

Wajeb peutroh wasiet nabi

He boh ate tapeulara

Wasiet nabi cit wajeb that
Ngon sah taubat dum peukara

Soe han peutroh wasiet nabi

Tan na pahla bak saidina

WA’ALA ALIHI WASHAHBIHI AJMAIN
BIRAHMATIKA YA ARHAMARRAHIMIN

AMIN YA RABBAL ALAMIN
Tamat hikayat wasiet nabi
SAIDILMURSALIN
Panghulee kita Muhammad

BISMILLAHIRRAHMANIRR AHIM

Subhanallah walhamdulillah
Jinoe lon kisah saboh calitra
Nyoe haba lon peungajaran
Dumteu tuan tapeucaya

Habaku nyoe bukon pane
Nibak Nabi asai mula

Nyoe hikayat tuan Fatimah
Neuduek di rumoh nibak tangga

Bak siuroe neumeupike
Neumeututo ngon peudeueng raya
Nyankeu peudeueng tuanteu Ali
Beusa han sabe di ateueh donya

Bahasa Arab geukheun Zulfaka
Geukheun teuma peudeueng raya
Bak siuroe neuteumanyong
Ubak peudeueng neupareksa

Silama neume uleh Ali
Padumna kaphe nyang ka fana
Lalu jiseuot uleh peudeueng
Jimarit ban manusia

Malengkan Allah nyang na tuban
Nyang laen han ek jikira
Masa Fatimah neumeuhaba nyoe
Di seuramoe Ali Murtala




Yoh nyan neydeungo ureueng meututo
Ali ek laju pantah sigra

Lalu neutanyong tuanteu Ali
He tuan Siti soe ngon beurkata

Teuma seuot tuan Fatimah
Neupeugah pantah bak Ali Murtala
Bukon ngon ureueng he tuanku
Lon meututo ngon peudeueng raya

Ali deungo narit meunan
Neuteubiet yoh nyan pantah sigra
Tuanteu Ali jak kunkong Rasulullah

Neupeuek seumbah sigra-sigra

Nabi neuduek di meusijid
Deungon sabhat sajan sireuta
Ya Rasulallah ulonteu peugah
Siti Fatimah beurkata-kata

Masa ulon di seuramoe

Ngon ureueng lakoe jimeuhaba
Rasulullah deungo haba Ali
Neuhei bileue le pantah sigra

Neumeusabda ubak bileue
Tatueng keu noe Fatimah sigra
Bileue neujak pantah-pantah
Bak Fatimah neupeuteuka

Tadeungo ulon tuan Fatimah
Rasulullah pangge gata
Fatimah deungo narit meunan
Neutren yoh nyan pantah sigra

Neujak laju pantah-pantah

Bak Rasulullah neupeumulia
Fatimah neuduek di nap Nabi

Yoh nyan neukheun le neumeusabda

He Fatimah kumeung tanyong
Peugah beukeunong bek syok sangka
Beusunggoh ate nyan tapeugah
Beuna ngon salah kheun bak nyata

Soe ngon tameututo nyan di rumoh
Pane saleh ureueng teuka
Tameututo ngon ureueng lakoe
(Gata sidroe ngonteu hana

Teuma seumbah tuan Fatimah

Di lon hana ngon nyan beurkata

Hana lon meututo ngon ureueng lakoe
Hana sidroepi na teuka

Nyang ulon tanyong ubak peudeueng
Nyankeu ureueng ulon beurkata

Lon meututo nyan ubak peudeueng
Nyankeu ureueng ulon meuhaba

Silama neume uleh Ali

Padum na kaphe nyang ka fana
Lalu jiseuot uleh peudeueng
Deungon ulon jimeuhaba

He panguleeku Fatimah

Han kutu ’oh had ngon hingga
Malengkan Hadarat nyang na tu’oh
Laen han saboh na jikira

Nyankeu teungku ulon meuhaba
Salah beuna ulon beurkata
Teuma sabda Rasulullah

Bak bileue neupeugah sigra-sigra

Tajak tueng keu noe nyan zulfaka
Kukeumeung pareksa Fatimah beurkata
Jime le peudeueng pantah-pantah

Bak Rasulullah jijok le sigra




Nabi meusabda ubdk peudeueng
Fatimah soe ngon jibeurkata
Lalu jiseuot uleh peudeueng
Hana ureueng ngon beurkata

Nyang meuhaba nyan ngon ulon
Neutanyong kaphe padum na binasa
Teuma sujud baginda Ali

Ubak Nabiyullah kita

Lalu meusabda Rasulullah
Neuaja Fatimah nyan aneukda
Kon meuaneuk wahe teungku
Laen laju nyan neuaja

Soe tem ikot Rasulullah
Soe na tuah ngon bahgia
Beutadeungo haba Nabi
Dumteu sare tapeucaya

Habaku nyoe sang ajimat

Soe nyang ingat that bahgia

He Fatimah deungo lon peugah
Bak meuri nyang sah jeuet bahgia

Bak taturi keusalahan
Nyan jimeunan darohaka
Nyang darohaka bak suami
Dumteu sare bek talupa

Sipeurti sabda Rasulullah

Deungo kupeugah he syeedara 5
AL—JANNATU TAHTA AQDAMA L-UMMAHAT
AZWAJIHA MINA N —NISA 1 he syeedara

Di yup tapak gaki lakoe
Sinankoe jinoe di jih syeuruga
Beutadeungo he ureueng binoe
Ureueng lakoe bek tapeuhina

Neuampon deesya uleh Tuhan
Bak ingat tuan suaminya
Supaya tateumeung uroe dudoe

Suhan sidroe bri syeuruga

Nyang darohaka nyan keu lakoe
Tuhan sidroe bri nuraka

Bak that tatakot nyan keu Allah
Beuthat ramah tapeumeusra

Beuthat tatakot nyan keu Nabi
Peubuet bakti nyan bak gata
Tapeubuet bakti keu suami
Dumteu sare bek talupa

Baranggasoe han peubuet bakti
Uroe page keunong syeksa
Beusunggoh ate peubuet bakti
Bek meung di bibi pura-pura

Page neubalah uleh Tuhan

Ateueh ureueng nyan nyang darohaka
Malaikat nyang tujoh lapeh langet
Jinoe bri laknat akan ureuengnya

Niphon udep troh an mate
Laknat jibri simata-mata

Bak si jih nyan hana rahmat
Troh an kiamat barangjang masa

Lalu neumarit tuan Fatimah

Ngon Rasulullah neumeuhaba

Ya Rasulallah na lom laen

Deesya peureumpuan nyang that raya

Teuma neumeusabda Rasulullah
Kadeungo Fatimah kucalitra
Baranggasoe na jitren di rumoh
Hana jiseumbah suaminya




Hana jikheun jilakee idin

Jitren yoh nyan ngon angkara
Di si jih nyan tango kupeugah
Dum bulee di tuboh na le deesya

Padum na deesya di si jih nyan
Page Tuhan bri keunong seksa
Lom meuhaba tuan Fatimah
Na lom laen ya Saidana

Maka sabda Rasulullah
RADIYALLAHU ALAIHIMA
Deumikian lagi sabda Rasulullah
Nyan neupeugah bak aneukda

Bak Fatimah lom neupeugah
Seksa Allah nyang darohaka
Baranggasoe nyan bantahan
Kheuheundak tuan suaminya

Nyan ureueng binoe sopanjih han
Tan meuatoran jimeuhaba

Jihila lidah le malaikat

Meuhad khimat nam ploh hasta

Lidah meuhure teuma dudoe
Sajan uroe kiamat donya
Baranggasoe peusulet lakoe
Amarahjih dudoe ateueh gata

Teuma neubri uleh Tuhan
Neubri hitam di jih muka
Hitam na ban adang kanot
Bak uroe kiamat han le cahya

Lalu meuhaba tuan Fatimah

Na lom laen ya Saidana

Deesya kamoe ureueng binoe

Na lom nibak nyoe deesya nyang raya

209




210

Lalu meusabda Rasulullah

Bak Fatimah neucalitra

Puasajih han sah seumbahyang meunan
Meuhan adab keu suaminya

Hana fahla meuwoe keudroe
Meunyo keu lakoe jipeuhina
Baranggasoe jicue areuta lakoe
Deesyajih dudoe han ek kira

Meuseuki bube biji sawi

Gadoh bakti suaminya

Kareuna jicok nyan di likot lakoe
Akhirat dudoe cre ngon gata

Wahe aneukku Fatimah

Beutagaseh suaminya

Nyan ureueng binoe jisscumbahyang geunap uroe
Page dudoe hana meuguna

Meuhan jitem lakee do’a nyan keu lakoe
Sit meukeudroe barangjan masa

Han neuteurimong uleh Tuhan

Meunyo meunan wahe nisa

Adat na talakee do’a keu lakoe
Neuteurmong keudroe sajan sireuta
He Fatimah kadeungo kupeugah
Teebat bak sunggoh raya fahla

Sajan tok had jimanoe junub

Ie tajak intat uleh gata

Neubri fahla keu gata inong

Dum tasie kurubeuen siribee unta

Dum tabri seudeukah siribee syiah
Meunan peuneugah Tuhan Esa
Miseue tapeejamee faki miseukin
Meureutoh ureueng makanan bak gata




Beukit teumeureuka ureueng binoe
Nyan ureueng lakoeteu di gata
Malaikat tujoh lapeh langet
Jipeunan syahid wahe nisa

Neubri fahla uleh Allah

Prang sabilullah meunan umpama
Meuna tajak prang sajah Nabi
Syahid sare dumteu rata

Lom meusabda Nabi Muhammad
Neupeugah had bak aneukda
Wahe aneukku Fatimah

Nyan nyang leubeh that raya fahla

Baranggasoe jibeuet u keue lakoe
Fahla dudoe han ek kira
Meutamah-tamah keubajikan
Karonya Tuhan nyan keu gata

Raya martabat gata bak Tuhan
Dumna tuan bek syok sangka
Baranggasoe jibri makanan
Keu lakoe nyan beumulia

Bek tabri ngon ceungeh beungeh
Muka bak mameh nyan di gata
Dum tabeuet Quruan siseun tamat
Teuka rahmat ubak gata

Siseun tamat tabeuet Quruan
Jipeuharam apui nuraka
Wahe aneukku Fatimah
Beutapateh ban nyang sabda

Baranggasoe gata ureueng binoe
Darohaka bak suaminya

Bak Allah han neupeuampon
Hareuem han tacom bee syeuruga

Page dudoe uroe akhirat

Gata geupeulop lam nuraka
Sinankeu teumpat nuraka jahnam
Keudiaman teutap dumna

Meunyo hana talakee ampon meuah
Ubak Allah han neurela
Tameudeesya bak makheuluk
Sinankeu teumpat meuah gata

Akan suami beutagaseh

Tuhan balah keu gata syeuruga
Ngon kudrat Allah deurajat leubeh
Sabab tagaseh keu suaminya

Lalu meusabda Rasulullah

Uabak Fatimah neucalitra

Sopan santon bak gata peureumpuan
Dumteu tuan bek talupa

Beukit suami jak beurjalan
Beudoh beurijang sigra-sigra
Nibak taduek nyan tabeudoh
Beugot tasatoh tapeumulia

Dum siploh seun taek haji
Tuhan neubri gata fahla
Taek haji ngon kareuna Allah
Han bube drah na le deesya

Deesya dilee deesya dudoe
Tuhan sidroe peuampon dumna
Tapeungon sabe nyan suami

He esteuri dumna gata

Dudoe neubri uleh Tuhan

Keu gata nyan lhee peukara
Peurtama bak ulon tateumee syafaat
Karonya rakmat meunan keu gata




Keudua fahla dum tasie kuruban
Bak ka’bah Tuhan nyang that mulia
Dum tujoh ploh tasie kuruban
Meunan Tuhan neubri fahla

Deungo kupeugah teuma nyang keulhee
Jeuet pangulee lam syeuruga

He Fatimah deungo kukheun
Beurgaseh-gasehan ngon suaminya

Sajan jiduek nyan ngon jieh
Muka bak mameh nyan di gata
Dum tapuasa siribee thon
Dumnan Tuhan neubri fahla

Beukit na aneuk yoh masa nyan
Jimohon ampon bak Allah Ta’ala
Deesya nang mbah abeh jilakee
Deesya guree dum sireuta

Lom meusabda Rasulullah
Bak Fatimah neucalitra
Baranggasoe ureueng binoe
Di likot lakoe jimeudina

Suami tulak ureueng binoe nyan
Lam nuraka jahnam teumpat gata
Han neupeuampon uleh Tuhan
Keukai di sinan rok-rok masa

He Fatimah deungo kupeugah
Bak jeuet tameutanggoh jihue gata
Fireuman Allah bak geutanyoe
Deungo jinoe sigra-sigra

Deesyajih han ek takhimat

Dum bintang di langet naleueng di donya
Padum ujeuen sret nyan u bumoe

Padum anoe na le deesya

He Fatimah beuthat sihat
Bek taupat suaminya

Bek taupat ureueng lakoe
Page dudoe keunong syeksa

Tujoh ploh droe malaikat
Jiba ngon alat nyan bak gata
Tango kupeugah malaikat
Di jaroe alat gunteng raya

Nibak nuraka jahnam nyan gunteng nyan

Kareuna tuan bibi gata
Padum bulee nyan di tuboh
Meunan geukohjih kareuna gata

LA ILAHA ILLALLAH
Beumeutuah bandum gata
Beuseulamat uroe page
Beu Tuhan bri lam sijahtra

Baranggasoe gaseh keu lakoe
Ureueng binoe meubahgia
Jiduek sajan jikhideumat
Narit mangat jatirasa

Lidah paseh muka rumeh
Narit mameh jibeurkata
Peue lakoe kheun dum jipateh

Han tom jikheun seh jeimeudawa

Baranggajan han meubantah
Adat jipohpi jirela

Su that got sopan santon

Peue lakoe kheun meujeulihnya

Boh di likot boh di hadapan
Suntok-suntokan hana meutuka
Tuhan neugaseh ureueng binoe
Page neupasoe lam syeuruge



]
o

Pangkat manyang syeuruga neubri
Budiadari khadam lingka
Jipeutimang malam uroe
Ureueng binoe meubahgia

Gaseh Tuhan baranggajan
Meuna meunan buettan gata
Malaikat kheun neumeuteuoh
Poteu Allah bri bahgia

Deesya han le dum sikalian
Soe na meunan le that fahla
Nyoe lom tango he Fatimah
Narit ayah ubak gata

Narit lon nyoe sang ajimat

Soe na ingat meubahgia

Soe han pateh Tuhan bri laknat
Uroe kiamat adeueb syeksa

Nyoe lom tadeungo lon peurunoe
Ureueng lakoe walee jibungka
Meuseuki jijak ho nyang galak
Ate sukak kawom nisa

Jikulah bu boh makanan

Peue na tuan dum sikada
Teuma jiintat troh bak rinyeun
Nabi neukheun le that fahla

Fahla sabe ureueng ek haji
Siploh kali bak calitra
Jipeulara ate lakoe

Fahla jiteumee lhee peukara

Peurtama jiteumee akan syafaat
Bak Muhammad Nabi kita
Keudua fahla sie kurubeuen
Nabi neukheun tujoh unta

Keulhee peukara that meuteuntee
Uroe page lam syeuruga

Soe nyang gaseh ureueng lakoe
Fahla bagoe ureueng tapa

Miseue haji siribee thon
Meunan bangon raya fahla
Beukeusit na aneuk jipeuruleh
Fahlajih gleh hana tara

Jih jimohon deesya nang mbah
Nibak Allah jilakoe do’a
Beukeusit aneuk nyang that saleh
Jih nyan leubeh meuganda-ganda

Baranggasoe meudina di likot lakoe
Jih nyan rugoe rok-rok masa

Si jih nyan geusrom dalam jahnam
Teutap di sinan silama-lama

Deungon bee pruet khieng sang bangke
Asee jilet seutot lingka

Jijok bak Malek Zabaniah

Keu deh jikeubah lam nuraka

‘Deesya si jih nyan han ek ampon
Malengkan Tuhan thee sibeuna
Wahe aneuk lon Fatimah

Ingat pantah bek meutuka

Nyoe lom teuma lon kheun atoran
Soe na insan meubahgia.

Supaya seulamat donya akhirat
Tuhan Hadarat ampon deesya

Ureueng lakoe miseue payong
Teumpat lindong gata nisa
Nyoe saboh treuk ulon peugah
Tadeungo beusah bijeh mata



Gata aneuk lon peuingat
Dumna umat tabri aja

Soe nyang pateh lon peurunoe
Ureueng binoe meubahgia

Adat teumanyang ureueng lakoe
Ureueng binoe kreueh suara
Teuma lheueh nyan ka jiseuot
Suara meudhot hiram muka

Tuhan neuyue bak malaikat
Neuyue surat keujih deesya

Na le deesya bintang di langet
Sadum ngon anoe dalam donya

Deesyajih le han teukhimat
Sitimang brat langet donya
Baranggasoe upat lakoe

Hana padoe jeuep-jeuep kutika

Teuma Tuhan kheun bak malaikat
Neuyue ikat lam nuraka

Jiboh kawe nyan bak lidah

Saket leupah deungon bisa

Lom jitampa le malaikat
Sabab jiupat suaminya

Yoh masa nyan bandum jimoe
Ingat keu lakoe teumeureuka

Adat lon thee jeuet meularat

Hana lon upat yoh lam donya

Keu peue jeuet jinoe lon seusai droe
Hana sepeue nyang na laba

Lon geuseksa cit adeueb that
Malaikat meuseurapa

He ceulaka laknatillah

Dilee di kah le upat ceula

Galakkeu that upat lakoe

Han tom kapujoe sabe kaceula
Jinoe kah that adeueb Allah
Teumpat di kah lam nuraka

Baranggajan meunan sabe

Sampoe han le darohaka

Nyankeu bak jroh he ureueng binoe
Narit lon nyoe bukon seunda

Baranggasoe ureueng binoe

-Jihei le lakoe trep jiteuka

Trep jibeudoh malah jijak
Hana that galak ate lam dada

Peue lakoe kheun han jipateh
Jih that paleh dalam donya
Phon di donya troh akhirat
Ceulaka that tan bahgia

Sipeurti ban sabda Nabi
Dumteu sare tapeucaya
Beutapateh nyang keurawi
Hadih Nabi nyang mulia

Beurmula ureueng seksa
Tiadalah meubahgia
Dari pada dua neugri
Meunan Nabi neucalitra

Soe nyang malah hana mufeuat
Kheun Muhammad Nabi kita
Ubak inong hana malahan
Sabab seugan jimeudawa

Baranggasoe lakoejih meuhei
Laju jiwoe jijak lanja
Fahlajih ban ureueng ek haji
Meunan Nabi neucalitra



Baranggasoe ureueng binoe
Jipakoe lakoe ngon ate suka
Teuma jibri ngon bee-beewan
Uroe Jumeu’at sunat raya

Lheueh nyan jijak u meusijid
Bandum rakyat jicom baunya
Soe nyang com bee baca seulawat
Ateueh Muhammad Nabi kita

Teuma fahla karonya Tuhan

Tuboh si jih nyan ban buleuen purnama
Mukajih na ban buleuen peuet blah
Akhirat leumah di padang masya

Baranggasoe ureueng binoe
Jiteumanyong bak lakoe rumeh muka
Mangat ate jijaweueb lakoe

Mangat asoe ate rela

Deesyajih nyan abeh neuampon
Tuhan peutren keujih fahla
Mata dua miseue bintang
Mukajih trang meucuaca

Muka peunoh uroe malam
Dudoe hirom ban minyeuk ata
Cahya muka meukilat-kilat
Malaikat pujoe dumna

Budiadari mangat ate

Jikhadam le hana tara
Jikhideumat bak inong nyan
Soe na meunan buet lam donya

Jibri bee-beewan hirom kasturi
Ateueh keurusi jipeuduek gata
Ngon makanan han sapeue tan
Karonya Tuhan neubri keu gata

Ngon peukayan han ek peugah
Dumnan beunalah lam syeuruga
Budiadari abeh teuceungong
Sabab jikalon muka gata

Nyankeu balah ureueng binoe
Sabab jaweueb lakoe mameh muka
Nyankeu balah Tuhan neubri

Uroe page di padang masya

Nyoe lom teukheun he Fatimah
Narit ayah ubak gata

Mangat tatueng keu ’ibarat

Soe na umat ikot gata

Baranggasoe ureueng binoe
Ngui bee-beewan dalam donya
Jingui bee-beewan di likot lakoe
Jilak-lak droe hana tara

Teuma jijak di keue agam laen
Nyang kon tuan suaminya
Abeh meubee bak gop laen
Nyankeu tuan raya that deesya

Nyankeu sabab inong hilat
Meureuka that bak Rabbana
Ngon ie nuraka teuma dudoe
Geupeumanoe di padang masya

Abeh kulet deungon asoe
Tuhan sidroe neuyue peusyeksa
Neuyue lambong u teungoh apui
Sinan tateukui taro ie mata

Ngon bee tuboh khieng sang bangke
Asee ube-be jikap gata

Uleue peusan jikap bak rueng
Dumna ureueng darohaka



Han jeuet sagai wahe adoe
Di likot lakoe tangui ata
Di keue lakoe hana tangui
’Oh di likot hirom gata

Nyankeu sabab raya that salah
Poteu Allah hana neurela
Nyang na ladom ureueng binoe
Jidhot lakoe meuseurapa

Peue lakoe kheun han jipateh
Jipeujayah barangpeue haba
Adat sigo jikheun le lakoe

Di jih seungkoe troh lam dada

Adat jipoh nyan le lakoe

Kiam nanggroe jeuet prang raya
Taeu jigrop subhanallah
Sinankeu babah jimeuseurapa

Taeu jimarit nyang hana patot
Jiceumarot han ban peubla
Nyankeu inong kutok Allah
Han meuminah lam nuraka

Leubeh nibak adeueb kaphe
Sikali-kali han tom reuda

Rante -beuleunggu di jaroe di gaki
Han ampon le sibarang deesya

Nuraka sa’ir teumpat di jih
Sajan iblih nyang ceulaka
Miseue firman dalam Quruan
Narit Tuhan nyang that mulia

WA YAWMA L-QIYAMATI TARA LA-LAZINA KAZZABA
’ALA L —LAHI WUJUHAHUM MUSWADDAH
Pada hari kiamat engkau melihat
Orang yang dusta dan durhaka

Pada Allah dan Rasulnya dan pada suaminya
Dan pada ibu bapanya yakni hitam mukanya
Soe darohaka nibak lakoe

Uroe dudoe hitam muka

Hitampi that miseue adang
Leumbam-leumbam miseue baja
Lompi tadeungo hadih Nabi
Narit nyang suci kon peurbula

Soe na yakin ureueng binoe
Jipeumanoe suaminya
Deungon ikheulah mangat ate
Tuhan neubri keujih syeuruga

Adat siseun jipeumanoe

Saboh meuligoe lam syeuruga
Geunap tujoh seun jipeumanoe
Tujoh meuligoe lam syeureuga

Budiadari karonya Tuhan
Peunoh tuan jeuep-jeuep istana
Nyankeu balah Tuhan neubri
Soe na bakti keu judonya

Beuna tango he ureueng binoe
Beugot peurangoe dumana gata
Supaya seunang uroe dudoe
Jan tawoe u nanggroe baka

Cit seulamat nyawong badan
Gaseh Tuhan bandum gata
Tapeulara watee sukreuet
Iblih han jeuet tipee daya

Seulamat iman di dalam ate

Troh an page han peue mara
Tuhan neubri deungon beureukat
Gaseh Hadarat akan dia




LA ILAHA ILLALLAH
Soe meutuah jipeucaya
Nyoe lom tango haba Ansari
Hadih Nabi neucalitra

Neuduek sajan Rasulullah

Di Madinah bumoe mulia

Sibuleuen lheueng tanyong Fatimah
Lheueh nyan meugah ubak nisa

Meugah Fatimah ajaran Nabi
Neuyue bakti keu judonya
Abeh peurunoe Rasulullah
Bak Fatimah neubri aja

Abeh neupeugah laba rugae
Bandua peue fahla ngon seksa
Teuma teuka sidroe inong
Jijak tanyong bak Maulana

Siti Rakabah nan geupeugah
Bak Rasulullah jimeuhaba

Ya Habibi ya Rasulallah
Jinoe neupeugah ubak hamba

Fahla deesya jinoe neupeugah
Mangat meutu ’oh he Maulana
Adat hana tameulakoe

Taduek keudroe pujoe Rabbana

Taibadat seumbah Tuhan

Keu lakoe han napsu hawa
Peue nyang teugah tapeujeuoh
Peue nyang suroh takeurija

Meunan narit Siti Rakabah
Rasulullah neumeuhaba

Teuma neukheun le meumeunoe
He ureueng binoe dumna gata

Kadeungo he po Ti Rakabah
Hana faidah amai gata

Amai jih han geuteurimong
Toh rot tatamong lam syeuruga

Meuna lakoe Tuhan neubri
Di yup gaki sinan syeuruga
Kareuna lakoe miseue tawo
Rot talalo ho nyang suka

Meuhana titi ho rot tajak

Tan meuri bak cabeueng hana
Ho rot tajak ho rot tawoe
Meutan lakoe ban sakon guna

Nekmat donya hana taturi
Nekmat page hana nyang sa
Nekmat donya takhideumat
Uroe akhirat'masok syeuruga

Meutan lakoe gata suang

Beuthat seumbahyang ngon puasa
Badan payah ate bimbang

Cit meulang-lang di antara

Phon di donya troh an page
Hana sampe amai gata
Meunankeu sabda Rasulullah
Siti Rakabah meunoe haba

Di lon cut kon lon ibadat
Hana hajat napsu hawa
Lon kira jeuet tan suami
Ulon bakti keu Allah Ta’ala

Jinoe bahle lon meulakoe
Mangat sampoe bak Rabbana
Abeh narit peungajaran

Dum sikalian ureueng nisa



Deesya ngon fahla ka neupeugah
Siti Rakabah woe u tangga

’0Oh ban sare troh u nanggroe
Jimeulakoe soe na teuka

Hana jipileh baranggari
Roh Tuhan bri bangsat raya
Judi sabong that jigalak
Ka meunan grak sidroe nisa

Agam bangsat roh keu lakoe
Ureueng binoe alem raya
Peubuet bakti geunap uroe
Ubak lakoe ate rela

Geunap watee peubuet khideumat
Ngon ibadat hana lupa

’Oh. woe lakoe jibeurdiri

Jisrah gaki sigra-sigra

*Oh lheueh jisrah sampoh ngon ok
Teuma jipeuduek ateueh geuta
Adat teungoh jiseumbahyang
Runtoh rijang cok judonya

Jibri le bu peue nyang hajat
Han tom silap jeuep kutika
Mangat ate ureueng lakoe
Geunap uroe ate suka

Meunan bagoe agam bangsat
Meugrietjih that peubuet deesya
Di esteuri hana teugah

Beuna ngon salah ate rela

Beuthat bangsat hana padoli

Peubuet bakti hana reuda

Buettan lakoe hana jiingat

Beuthat meumadat deungon meudina

Hana hiro buettan lakoe

Di jih buet droe nyan jikira
Jiibadat peubuet bakti
Peutang pagi hana lupa

Padum-padum jikhideumat
Cit lam ingat rok-rok masa
Geunap uroe tiep-tiep kali
Peutang pagi geunap sinja

Nyankeu inong nyang meutuah
Takzimjih that bak judonya
Nyankeu inong eelia Allah
Hana sosah peubuet takwa

Adat hana jibri nafakah

Di jih tan sosah ate rela
Hana tom jilakee ubak lakoe
Peue nyang jibloe ate suka

Han tom pake han tom upat
Takzim khideumat hana lupa
Teukeudi Allah bak siuroe
Jiwoe lakoe akhe ’asa

’Oh sare troh u gaki rinyeun
Geureuhem siseun pura-pura
Inong teungoh jiseumbahyang
Agam teudong beungeh raya

Inong karat le seumbahyang
Peulheueh rijang saleuem sigra
Jieu lakoe ka hana le

Sosah ate hana tara

Jijak uroe nyan han le jiwoe
Tinggai binoe dalam duka
Siti Rakabah sret keu saket
Ka padum lawet bu tan jirasa




Saketpi that lom ngon sosah
Apoh-apah jimeuhei ma
Adeuep Tuhan neupeudali
Deungon suami teumeureuka

Wareh kawom geumeukhanduri
Dumna faki geuyue meudo’a
Maken adeueb hana beureunti
Sabab suami peumeureuka

Salang alem le ibadat

Tuhan Hadarat hana rela
Han ek ampon nibak Tuhan
Meunyo salahan bak judonya

Troh meuploh seun geujak tueng woe
Agam bisoe jimeudawa

Meunan peurangui ureueng bangsat
Han jiingat rugoe laba

Hana inseueh dalam ate
Agam jahe eleumee hana
Jipreh-preh woe hana jiwoe
Ajai sampoe hilang nyawa

Siti Rakabah yoh nyan mate
Bak suami ampon hana
Jiwoepi tan ampon han jibri
Sayang si nyak Ti adeueb seksa

Meupakat wareh lakee ampon
Keusalahan Ti Rakaba

Han cit ampon nibak lakoe
Bandum geuwoe tuha muda

Lheueh nyan beungeh karong wali
Mayet Siti peumanoe sigra
Lheueh peumanoe geuboh gafan
Teuma geusimpan lam keureunda

Lheueh nyan geutanom dalam jeurat
Jiklikpi that hana tara
Tadeungo su ateueh bumoe
Hana sunyoe sikutika

Jigeumeuciek subhanallah
Rasa beukah langet donya

Yoh nyan geukhatam geubeuet di jeurat

Wareh keurabat lakee do’a

Uroe malam jikhanduri
Hana beureunti dum ulama
Han cit reuda jiklik sabe
Bak suami jak ulama

Geumeupakat alem faki
Bak suami lakee do’a
Bak Marilah geujak lakee
Ateueh ulee jaroe dumna

He Marilah jinoe tabri

Deesya esteuri judo gata

Cit that adeueb hana lagee
Kamoe meulakee dum bak gata

Tapeuampon he ureueng lakoe
Sayang binoe adeueb syeksa
Tapeuampon he Marilah

Peue nyang salah nibak gata

Meunan narit ulama syiah
Kheun Marilah bah jirasa

Siti Rakabah kreueh that ulee
Bahkeu dilee jih lam seksa

Kupeuampon han baranggajan
Bahle meunan silama-lama -
Hankeu soe le lakee ampon
Teutap meunan dalam seksa



Hingga troh bak peuet ploh uroe
Hana padoe adeueb seksa

Hana sidroe le padoli

Teupike suami akan judonya

Teuingat nyang jroh ubak ate
Jinoe bahle kuampon deesya
Meusalang jih na eleumee
Padumkeu di kee eleumee hana

Salang bak ulon dumnan salahan
Ulon bak Tuhan pakri bicara
Tamong ileuham dalam ate
Kheundak Rabbi Tuhan Esa

'Oh teuingat guna esteuri
Yoh nyan suami ro ie mata
Sabab jideungo jiklik sabe
Weuehkeu ate akan judonya

Jicok ngon ie jime leugat
Troh bak jeurat sibu lanja
Ka jisibu siseun lalu
Seungap le su han le subra

Geunap lhee seun ie jisibu

Wahe judo ampon gata

Ampon bak Allah ngon Junjongan
Bak laman han tameudeesya

Naritpi lheueh nyan di babah
Kubu leumah meucuaca

Siti Rakabah leumah keuramat
Troh u langet hu meucahya

Jeurat panyang kubu luah
Gaseh Allah akan dia

Yoh nyan Marilah peugot jambo
Nibak kubu pageue lingka

Padum-padum ureueng meuhajat
Nibak jeurat that mulia

Yoh nyan takwa di Marilah
Ingat keu Allah teebat nasuha

Tinggai maksiet dum sibarang
Jiseumbahyang ngon puasa
Sinankeu teutap han le jiwoe
Geunap uroe dalam takwa

Lheueh seumbahyang teuma jimoe
He judo droe tatueng hamba

Wahe judo Ti Rakabah

Adat bit gaseh nibak gata

Mangat sapat he ureueng binoe
Dua geutanyoe saboh keureunda
Keu donya nyoe han le hajat
Nyang na cit meuiblih daya

Wahe judo meunyeusai lon that
Lon bri ingat ubak gata

Phon saket kon hana lon woe
Hingga sampoe hilang nyawa

Troh an mate hana lon woe
Kareuna kamoe maksiet raya
Jinoe gata ka seulamat

Bak Hadarat that mulia

Tatueng ulon wahe adoe
Bek le sinoe ateueh donya
Keu donya nyoe han le hajat
Bah lam jeurat sajan gata

Geutanyoe dua bek le meucre
Troh an page di padang masya
Marilah moe sabe-sabe

Hingga ka mate lam agama



Maksiet tuboh kuat ibadat

Gaseh Hadarat ureueng nyan dua
Agam inong cit meutuah

Gaseh Allah asoe syeuruga

Bandua nyan jeuet keuramat
Donya akhirat meubahgia
Meunan saboh neubri dali
Soe na bakti wajeb syeuruga

Bandua nyan gaseh Rabbi
Tuhan neubri jeuet keu eelia
LA ILAHA ILLALLAH

Cit meutuah ureueng dua

Tueng 'ibarat he ureueng binoe
Narit lon nyoe bukon seunda
Bek meudhot-dhot ureueng lakoe
Beuthat barangsoe manusia

Jinoe adoe le nyang deungki
Bak suami le upat ceula

Han jitakot keu uroe dudoe
Tuhan yue pasoe lam nuraka

Meunankeu sabda Rasulullah
Ibnu Abbas nyang calitra
Phon ajaran tuan Fatimah
Abeh neupeugah bak aneukda

Laba rugoe saket mangat
Neubri ingat bandum nisa

Soe nyang pateh jeuet meutuah
Soe nyang bantah jeuet ceulaka

Beuthat beuna puasa sesumbahyang
Meutan jikhadam suaminya
Beuthat sunggoh le ibadat
Meuhana got ate lam dada

Meukon idin nibak lakoe

Gata putroe payah saja

Han neuteurimong uleh Tuhan
Soe nyang insan darohaka

Meunan nyang le ureueng binoe
Jingieng bak lakoe teusuet mata
’Oh jimeuhei nyan le lakoe
Sujih bagoe geulanteue raya

Jieu lakoe bukon beunci
Tincu ngon bibi meugisa muka
Nyankeu inong sang beudawi
Tuhan neubri keujih nuraka

Mata teusuet muka meupaleng
U geunireng malaikat puta
Allah Allah he ureueng binoe
Dum sinaroe tuha muda

Beutaingat dum sinaroe

Nyan keu lakoe bek paleng muka
Soe nyang pateh le mufeuat
Donya akhirat meubahgia

Soe han pateh Tuhan laknat

Uroe akhirat lam nuraka

WA SALLA L-LAHU 'ALA KHALQIHI
SAYYIDINA MUHAMMADIN WA "ALA ALIHI
WA SAH BIHI AJMA "IN BIRAHMATIKA

YA ARHAMAR RAHIMIN AMIN

ook



BISMILLAHIRRAHMANIRRAHIM

WABIHI NASTA *INU SUBHANALLAH WALHAMDULILLAH
Pujoe Allah malam uroe

Rabbul ’Alamin nama Tuhan

Nyang po milek alam donya nyoe

Seulaweuet ngon saleuem ateueh Muhammad
Pangulee umat Nabi geutanyoe

Lheueh nibak nyan ateueh sahabat

Sigala umat dum geutanyoe

Amma bakdu dudoe nibak nyan
Phon-phon ulon kheun meubagoe
Lon lakee tulong ubak Allah
Nyang peurintah dum alam nyoe

Nyang bri raseuki sigala insan

Dum sikalian asoe bumoe

Beureukat mukjizat Nabi Muhammad
Nyang lon surat beujitem pakoe

*®h lheueh nyan lon cok saboh teuladan
Peungajaran keu ureueng binoe

Riwayat nyoe bukon pane-pane

Sahabat Nabi nyang hareutoe

Saidina Umar Amirul Mukminin
Sahabat Junjungan Nabi geutanyoe
Masa nyan mantong Rasulullah
Sahabat Fatimah peureumpuan sidroe

Peurangui got ngon keulakuan

Sit analan rupa sambinoe

Nan si jih nyan Peuranta Salam
Hamba Tuhan salehjih han soe

Sit jikhadam tuan Fatimah
Jipeuindah geunap uroe

Sigala ureueng heundak meukawen
Hankeu jitem ngon barangsoe

Thatkeu sidroe jimeutanggoh -
.Bak Rasulullah jijak dudoe

’Oh sare troh ubak Nabi
Junjong doli jipeutoe droe

Lalu meusabda Rasulullah
Hobu langkah po ureueng binoe
Hobu langkah Peuranta Salam
Peugahkeu tuan kungo jinoe

Tajakpi sidroe ngonteupi tan

Peue kheundak tuan takheun jinoe
Ya Habiballah tarigo lon peugah
Nyang troh langkah lon jak keu noe

Lon kheundak tanyong faidah kawen
Beuabeh bandum tapeuhareutoe
Mufeuat malarat beuneupeugah

Ya Rasulallah meukheundak pakoe

Jikalee na jeuet keu faidah

Ya Rasulallah han le theun droe
Sangkira han jeuet keu faidah
Jeuet keu sosah uroe dudoe

Lalu meusabda Rasulullah

Deungo kupeugah po ureueng binoe
Faidah le that han teukhimat
Meujikhideumat ureueng lakoe




Beukit suami jinoe jimeuhei
Sit jipateh le jipeutoe
Tuhan balah di akhirat

Di jih le that fahla dudoe

Na dum geurisek naleueng di bumoe
Sadum ngon bulee bak tuboh droe
Fahla le that han teukhimat

Ban bintang di langet leumah keu noe

Maka seumbah Peuranta Salam
Toh lom laen takheun jinoe
Lalu sabda Tajul *Alam
Pangulee sikalian asoe nanggroe

Baranggasoe upat-meuupat
Jipeujeuheut suami droe
‘Malaikat hue lidahjih teusuet
Nanoh ngon darah miseue sungoe

Baranggasoe peureumpuan seumbahyang
Lom ngon puasa geunap uroe

Bak suami idinjih han

Seumbahyang nyan teuboh keudroe

Sayang payah teukui tangah
Hana faidah po sambinoe
Peuranta salam peuek seumbah
Hana teudoh lom jipakoe

Lalu meusabda Saidil Mursalin
Tango kukheun po sambinoe
Peureumpuan nyang sulet jipadoli
Sianeuk ruji areuta lakoe

Tuhan yue surat deesyajih le that
Di akhirat page dudoe
Deesyajih le that han ek bileueng
Sadum ngon naleueng ateueh bumoe

Hankeu lale jipeuek seumbah
That meutuah ureueng binoe
Lalu meusabda Saidil Anam
Pangulee sikalian langet bumoe’

Peureumpuan seumbahyang limong watee
Sunat peureulee teuma meubagoe
Meuhan jimeudo’a keu suami

Hankeu neubri keujih sampoe

Meunyo jipujoe uleh suami
Akan esteurijih meubudoe
Fahla le that han teukhimat
Miseue ibadat siumu nanggroe

Sangkira suami dina jipeubuet
Keujih adeueb balah dudoe

Jan kiamat teuma adeueb that
Tuhan bri meularat meubagoe-bagoe

Branggasoe srah gaki suami

Fahla Tuhan bri akan gata nyoe
Leubeh nibak kurubeuen haji
Leubeh bak neubri menh meukatoe

Sabet ban neukheun ya Rasulallah
Hana ubah ban matauroe

Adat laen ya Habibi

Lom neukheuvn kri miseue bunoe

Lalu meusabda Saidil Anam

Ban manikam dalam bumoe
Peureumpuan nyang marit deungon suami
Sireuta jibri adab han sunyoe

Jibri horeumat teuma keu lakoe
Fahla jiteumee meubagoe-bagoe
Miseue jiucap taseubeh tahle

Peuet reutoh ase meunan cit bunyoe




Peureumpuan beurseunda deungon suami
Tuhan neubri fahla dudoe

Keumuliaan bak Po tallah

Meunan peuneugah Nabi geutanyoe

Neubri syeuruga nyan keu teumpat
Hankeu adeueb page dudoe

Nyan dum faidah Nabi peugah
Beutapateh po sambinoe

Nyang meutuah sit jipateh

Soe nyang paleh cit han jingo
Baranggadum le tapeugah

Jikheun beurakah dumna geutanyoe

Mufeuat nyang na han jitem tueng
Bukon seumbahyang po sembinoe
Soe nyang suami muka mameh
Syeuruga balah page dudoé

Nama syeuruga Jannatun Na’im
Nekmat Tuhan bri meubagoe-bagoe
Hikayat syeuruga kayem tadeungo
Jeuep pulo meunasah sagoe

Hikayat nurakapi sit meunan

Sit peukayan leube-leuba

Meuna tadeungo tatu ’oh meukeusud
Han peue lon seubot le di sinoe

Peuranta Salam lom jisudi
Hana khali jingadu droe

Lalu meusabda Rasulullah
Pantah-pantah neupeuhareutoe

Baranggasoe suci ie meunanoe
Nyan sit dudoe balah syeuruga
Dum jitapa siribee thon
Dumnan Tuhan neubri fahla

Si peureumpuan khideumat suami
Peutang pagi rok-rok masa

Page dudoe jan kiamat

Cit jroh that cahya muka

Miseue buleuen peuet blah uroe
Meunankeu proe ngon tapeusa
Barangsoe peureumpuan keu suami
That jibeunci jipaleng muka

Page dudoe jan kiamat
Deesya le that sitimang donya
Maka seumbah Peuranta salam
Nfl lom laen ya Maulana

| Lalu meusabda Saidil Mursalin -

: Pangulee sikalian umat dumna

Jikalee peureumpuan nyang that sulet
Jipeubuet maksiet jimeudina

Jan kiamat nuraka pajoh
Nanoh darah meubura-bura
Abeh bangon nyang lagee nyan
Jinoe teuma lom miseue bunoe

|
1 ||
|| Uleue ngon kala Tuhan titah

| i Dalam babahjih neupasoe

i Na tuan teuma ka dalam pruet
‘ , Sinan jih adeueb dalam uroe
[ |
|
|

|
il ‘Bee syeuruga han jiteumee com
] Si jih nyankeu dum page dudoe
|1 Walee di donya bacut nekmat
| Di akhirat tutong rangoe

Deumi droe sit wajeb eseubat
Beutaingat soe nyang ragoe
Peuranta salam ureueng meutuah
Bak Rasulullah jiyue hareutoe

Jitanyong bak Rasulullah

Nabi peugah dum jideungo

Barangsoe peureumpuan beejih mangat
Jipeurab bak suami droe

Jicom beejih meungucap taseubeh
Rasulullah neuhareutoe

Page dudoe jan kiamat

Tuhan bri teumpat rupa sambinoe

Lang geumilang bukon bubarang
Tiwah bulan ngon matauroe

Di donya kon troh akhirat

Hana sapat cacat asoe

Nyang peureumpuan jimeu’en-meu’en
Hana jiidin uleh lakoe

’Oh lheueh mate jan kiamat

Muka hitam that miseue tungoe

Barangsoe bakti akan suami

Fahla neubri meuadoe-adoe
Nyankeu peureumpuan ilok pareh
Neubri keujih syeuruga meuligoe

Meutatah rupa mutu manikam
Meujampu ngon intan pudoe
Asoe meuligoe budiadari
Nyankeu neubri keu gata nyoe

Barangsoe peureumpuan suami peurab
Ate mangat di keue lakoe

Page dudoe jan kiamat

Syeuruga nekmat keu nanjih geupasoe

Malaikat peulara buet si jih nyan
Nibak syetan jen peulaloe

Asoe syeuruga buahan meuhad
Jeuneh makanan dum sinaroe

Barangsoe peureumpuan han peubuet bakti
Bee kasturi nyan jipakoe

Jijak di hadapan rakyat

Jeuet akan upat asoe nanggroe

Rasa jimeudina ngon ureueng nyan
Nuraka jahnam page dudoe
Deesya jinoe han ek ampon

Hingga troh an akhe sampoe

Kadeungo he Peuranta Salam
Dum bee-beewan beuta pakoe
Taduek adap bak suami

Bek na khali geunap uroe

Jingui bee-beewan jipeubuet bakti
Bak suami keu nan jipeutoe
Suami com suka ate

Uroe page rupa sambinoe

llok pareh ilang geumilang

Miseue buleuen trang peuet blah uroe
Suami com ate saket

Muka hitam bit page dudoe

Page hitam sang ngeu apui

Meunan bangon miseue tungoe
Barangsoe peureumpuan mangat ate
Srah gaki suami geunap uroe

Balah page di akhirat

Tuhan bri teumpat keujih meuligoe
Limong reutoh budiadati

Tuhan neubri ceupet asoe

Meuligoe jroh that rupa mirah

Meuh meutatah intan pudoe

Soe nyang khideumat peubuet bakti
Akan suamijih ureueng lakoe




Jitueng tabiat bak Fatimah Zahra
Nyankeu raja ureueng binoe
Tatueng tabiat bak aneuk Nabi
Dumteu sare tameurunoe

Nyoekeu syeuruga nekmat
Nyoekeu teumpat page dudoe
Nyankeu rakyat Rasulullah
Nyang meutuah cit jipakoe

Lom jitanyong Peuranta Salam
Faidah jimak jiyue hareutoe
Sabda Nabi ’alaihissalam

Ban manikam meujampu pudoe

Faidah jimak that barollah

Deungo kupeugah he ureueng binoe
Sitijoh ie nibak tuboh

Malaikat saboh teelan geutanyoe

Jeuet aneuk jilakee ampon ubak Tuhan
Dum sikalian akan ureueng manoe
Nyankeu sabda nibak Nabi

Bek syok ate po sambinoe

Troh bak watee malam Jumeu’at
Meunan riwayat pangulee geutanyoe
Jikalee jeuet aneuk bak malam nyan
That budiman uroe dudoe

Malam Hameh kureueng bacut
Rabu jeuheut Nabi hareutoe
Malam Seulasa keukayaan
Nabi meunan neuhareutoe

Malam Isnen meunoe neukheun
Cakap sit nyan beuthat neuhah uroe
Malam Ahad nyang that jeuheut
Aneuk nyan jeuet pancuri dudoe

Ka teuka he hareuem jimak
Miseue budak aneuk dudoe

Kri cit narit Peuranta Salam
Ureueng ajam rupa sambinoe

Rasulullah takheun leugat

Thatkeu mangat kudeungo hareutoe

Page dudoe nuraka teumpat

Peureumpuan nyang that jibantah lakoe

Dalam babah kala ngon uleue
Adeueb syeksa hana padoe

Malek Zabaniah neuboh kangkong
Dalam pasong keu nan neupasoe

Tadeungo he Peuranta Salam
Wasietku nyan beuta pakoe

Bek darohaka akan suami
Syeuruga Tuhan bri keu gata nyoe

Syeuruga gata ngo kukheun kri
Di bawah laki ureueng lakoe
Sit han jeuet han jikhideumat
Na jiingat akan gata dudoe

Masa jitamong dalam jannah
Gata jiingat hana laloe

Tamat wasiet Rasulullah
Sahabat peugah akan geutanyoe

Soe nyang pateh teutap iman
Sangkira han ingat keudroe
Sipeurti ban sabda Nabi
Tadeungo he aduen adoe

Lafai kutinggai han kubaca
Kuba lanja makna di sinoe
Baranggasoe syok Hadih Nabi
Jeuet keu kaphe wahe adoe




Lafai Arab dum kutinggai

Jeuet bedeuah nyang tan jitupeue
Kulakee tulong ubak Tuhan

Nibak Arab kupeuaceh meujitupeue

’Oh nan abeh nyang lagee nyan
Nyang jinoe laen he boh ate
Ureueng binoe nyang le jinoe
Meutapeurunoe han jitem pakoe

Meuthat takheun ate saket
Takheun neutet jikheun bahle
Adat neutetpi kuseusai le
Taiem droe bek tamarit le

Meunan jikheun inong suang
Aneuk jalang iman han le

Jitakot akan adeueb dudoe
Tuhan pasoe lam kangkong rante

Tatet padang tutong rangkileh

Haba ka abeh malam ka jula

WA SALLA L —~LAHU 'ALA SAYYIDINA MUHAMMAD
WA 'ALA ALIHI WA SAH BIHI AJMA’IN

TAMAT

